
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٦٨

حیزبی دێموكراتی كوردستانی ئێران بڵاوی دەکاتەوە

کوردستانییانی هێژا!
لە ڕۆژانی پێش هاتنی نەورۆز لە پەیامێکدا پیرۆزبایی نەورۆزم 
ئەوەی وای کرد جارێکی  بەڵام  کرد.  ئێوەی خۆڕاگر  ئاراستەی 
ئەو جۆش و خرۆشەی  بڵێم،  بــوارەوە  لەو  تر چەند ڕستەیەک 

ناوچەکانی خوارووی خۆرهەڵاتی کوردستانە.
بوو،  تایبەت  نەورۆزێکی  ڕەهــەنــدەوە  زۆر  لە  نــەورۆزە  ئەم 
کوردستانییانی  کە  بــوو  حەماسەتێک  تایبەتیتر  هــەمــووان  لە 
بەخشی.  ئەمساڵیان  نەورۆزی  بە  ئیلام و کرماشان  پارێزگاکانی 
خۆتان  لە  کە  حەماسەتێک  و  دەرکەوتن  بڵێم،  دەمهەوێ  لێرەوە 
ڕزگاریخوازیی  بزاڤی  بە  ئیرادەی  و  ورە  دونیایەک  دا،  پێشانتان 

شەکانەوەی ئاڵای خەبات و یەکگری لە کەوشەنی کورددا
نەورۆزی شوناسخوازی

گوتاری نەتەوەیی ئێمە و 

ئالنگارییەکانی بەردەمی

٤٦٩١٠ ٨
نەهیە خۆشکەلامئاسۆ مینبەریسمایل شەرەفید. ئاسۆ حەسەن‌زادە تاهیر قاسمی

کوردستان لە قاپی 

ڕێوڕەسمە نەورۆزییەکاندا

پاڵپشتی

سەنگەر

نەورۆزی کوردستان

 بە کاتی شۆڕشی ژینا

کۆماری نەورۆزی 

مەشخەڵانی کوردستان

مستەفا هیجری:
ڕێبازی نەتەوەیی پێشەوای کوردان

بەزیندوویی ماوەتەوە
وەبیرهێنەرەوەی  نەتەوەکەماندا  مێژووی  لە  هەتاوی،  ١٣٢٦ی  خاکەلێوەی  ١٠ی 

ڕووداوێکی دڵتەزێن و لەبیر نەکراوەیە.
وێــڕای  کوردستان  کــۆمــاری  ســەرۆکــی  محەممەد،  قــازی  پێشەوا  ڕۆژەدا،  لــەم 
ئەبولقاسمی سەدری قازی و محەممەدحوسێن خانی سەیفی قازی لە سێدارە دران، 
بەڵام ناو و ناوبانگیان بوو بە ڕەمزی مێژووی خەبات و بەرخۆدانی کوردستانییان.
ناودێر  کوردستان«  شەهیدانی  »ڕۆژی  بە  کە  ڕۆژەدا  لەم  کوردستان  خەڵکی 
کراوە،  سەردانی گڵکۆی شەهیدان و بنەماڵەکانیان دەکەن و پەیمانی درێژەدان بە 

ڕێبازی شەهیدان نوێ دەکەنەوە.
١٠ی خاکەلێوە، مانایەکی هاوبەشی لای کوردستانییان هەیە، ئەویش درێژەدان بە 
نەتەوەیی پێشەوای  لە سەروەریی شەهیدان و زیندووڕاگرتنی ڕێبازی  ڕێبازی پڕ 

کوردانە.
لەم ڕۆژەدا، وێڕای سەری ڕێز دانەواندن بۆ گیانی پاکی شەهیدانی کوردستان و 
پەیمان نوێکردنەوە لەگەڵ ڕێبازەکەیان، سڵاوی وەفا دەنێرین بۆ سەرجەم بنەماڵەی 

سەربەرزی شەهیدان.

 مستەفا هیجری
بەرپرسی ناوەندی بەڕێوەبەریی گشتیی حیزبی دێموکراتی کوردستانی ئێران

٩ی خاکەلێوەی ١٤٠٣ی هەتاوی

ئیلام و کرماشان بەشێکی هەمیشەیی و دانەبڕاوی نیشتمانن
خۆتان  لە  کە  کوردستانییە  ــزە  ڕێ ئــەو  بەخشی.  کوردستان 
بۆ  پاوانخوازەکان  ڕێژیمە  کە  بــوو  ئیرادەیەک  دا،  پیشانتان 
ئێوە  نەهێڵن  و  بکەن  لێ  ڕێگریی  ویستوویانە  ساڵە  دەیــان 
خۆتان بە کورد و کوردستانی بناسێنن. بەڵام یەکانگیریی ئێوە 
و  هەمیشەیی  بەشێکی  کە  سەلماندی  ئەمساڵدا  ــەورۆزی  ن لە 

دانەبڕاوی نیشتمانن.
نەورۆزتان پیرۆز و بمێنن بۆ کوردستان!

ناوەندی بەڕێوەبەریی گشتیی حیزبی دێموکرات
مستەفا هیجری

مستەفا هیجری: 

یادی شەهیدان لە مەزاری شەهیدانی 
حیزبی دێموکرات بەرز ڕاگیرا

ڕۆژی پێنجشەممە ٩ی خاکەلێوەی ١٤٠٣ی هەتاوی بەبۆنەی ١٠ی خاکەلێوە ساڵڕۆژی 
کوردستان،  شەهیدانی  ڕۆژی  و  هاوڕێیانی  و  محەممەد  قازی  پێشەوا  لەسێدارەدانی 
ڕێگای  یادی شەهیدان  ئێران  کوردستانی  دێموکراتی  گۆڕستانی شەهیدانی حیزبی  لە 

ئازادی و سەربەستیی کوردستان بەرز ڕاگیرا.
لەو یادەدا کاک مستەفا مەولوودی، ئەندامی ناوەندی بەڕێوەبەریی حیزبی دێموکرات، 
خاتوو گەلاوێژ ئازەرەنگ هاوسەری شەهید ئەیووب هونەروەر و کاک زانیار ڕەحمانی 
شەهیدانی  لە  ڕەحمانی  وانیار  شەهید  باوکی  و  کەنعانی  ڕەیحانە  شەهید  هاوسەری 
گۆڕی  لەسەر  وەفــا  تاجەگوڵینەی  هــەتــاوی،  ١٤٠١ی  ڕەزبـــەری  ٦ی  مووشەکبارانی 

شەهیدان دانرا. دواتر کاک مستەفا مەولوودی بەم بۆنەیەوە وتارێکی پێشکێش کرد.

ئێعدامکرانی ١٣٢ بەندیی کورد لە ١٤٠٢ی هەتاویدا
 ١٣٢ لانیکەم  ١٤٠٢دا  ساڵی  مــاوەی  لە 
بەندکراوی کورد لە ئێران ئێعدام کراون کە 
‌به‌پێی ڕێژه‌ی حه‌شیمه‌تی کورد له‌ ئێران و 
دەردەکــەوێ  وڵاته‌  له‌و  ئێعدامه‌کان  ئاماری 
کە له‌و بوارەی پێشێلکردنی مافی مرۆڤیشدا، 

کورد هه‌ر به‌شی شێری به‌رکه‌وتوه‌. 
مرۆڤی  مافی  نــاوەنــدی  ڕاپــۆرتــی  بەپێی 
بەشی  )چاونیوز(  کوردستان  ڕۆژهــەڵاتــی 
هەرە زۆری ئەو کەسانەی لە ساڵی ١٤٠٢ 
بەتۆمەتی  ــراون،  کـ ئێعدام  کــوردســتــان  لــە 
کوشتنی  و  هۆشبەر  مــادەی  بە  پێوەندیدار 
 ١٤ ــا  ــەروەه ه دراون.  ــەدار  لـ بەئانقەست 
و  سیاسی  زیندانیی  بەندکراوانە  لەو  کەس 
ناوەکانیان  کە  بــوون  ئایینی  باوەڕمەندی 

ئابستە،  قاسم  مستەفایی،  هێمن  لە:  بریتین 
پژمان  مەزڵووم،  موحسن  کەریمی  ئەییوب 
)هەژیر(  محەممەد  ئــازەربــار،  وەفــا  فاتحی، 
داوود  ســەلــیــمــی،  فـــەرهـــاد  ــەرزی،  ــ ــەرام ــ ف
ڕەحــمــان  نــەمــازی،  نەسیم  عــەبــدوڵــاهــی، 
پەرهازوو، ئارام عومەری بەردیانی و وەفا 

هەنارە.
سیاسیی  بەندکراوی   ١٣٢ ئێعدامکرانی 
تاوانبارە کۆمەڵایەتییەکان  سیاسی کورد و 
لە ساڵی ١٤٠٢ لە حاڵێک‌دایە کە ئێعدامەکان 
لــە کــوردســتــان لــە مـــاوەی ساڵی ڕابـــردوو 
)١٤٠١( لانیکەم ٨٧ کەس بوو کە بەو پێیە 

هەڵکشانێکی بەرچاوی تێدا بەدێ دەکرێت.
ماوەی  لە  چاونیوز  ئاماری  بەپێی  هەر 

ــەم  ٤١٠  ــی‌ک هــەتــاویــدا لان ســاڵــی ١٤٠٢ی 
کۆڵبەر و کاسبکاری کورد بوونەتە قوربانیی 
ئیسلامی.  کۆماری  کوردکوژیی  سیاسەتی 
کەسیان   ٤٦ ئەمساڵ  قوربانییەی   ٤١٠ لەو 
کوژراون و گیانیان لەدەست داوە، هەروەها 
لە  هەروەها  بــوون.  بریندار  کەسیش   ٣٦٤
کەس   ٩٦٠ لانیکەم  ١٤٠٢دا  ساڵی  مــاوەی 
و  مەدەنی  چالاکانی  و  ئاسایی  خەڵکی  لە 
سیاسی گیراون. لەو ٩٦٠ کەسەی لە ماوەی 
 ٢٤٢ لانیکەم  کــراون،  دەسبەسەر  ئەمساڵدا 
هەتا  مانگێک  لە  و سزای  دادگایی  کەسیان 
سزای  تەنانەت  و  زیندان  ساڵ   ٢٥ ســزای 
ئێعدامیان بەسەردا سەپاوە و سەرجەم ٧٣٠ 

ساڵ زیندانیان بەسەردا سەپاوە

ناوەندی کاروباری کۆمەڵایەتیی حیزب:

خوێنی بە ناحەق‌ڕژاوی شەهیدانی شاخ و شەقام 
دەبێتە هەوێن و مایەی ئازادیی گەل

بنەماڵەی سەربەرزی شەهیدان!
هاوسەنگەرە خۆڕاگرەکانی شەهیدان!

خەڵکی قارەمان و ژنانی بوێر و هەمیشە لە 
مەیدانی ڕۆژهەڵاتی کوردستان!

بزووتنەوەی  بەوەفای  و  قایم  پشتیوانانی 
ڕزگاریخوازانەی کوردستان!

شەهیدانی  ڕۆژی  خــاکــەلــێــوە،  ١٠ی  ڕۆژی 
کوردستانە. ڕۆژی لە سێدارەدانی قازی محەممەد 
و یارانی لە لایەن ڕێژیمی سەرەرۆی پەهلەوی و 
ڕۆژی یادکردنەوە لە هەزاران شەهیدی ئەو ئاو و 
خاک و نیشتمانەیە کە لە سەر پاراستنی شوناس و 
هۆوییەتی نەتەوەکەیان لەلایەن کۆماری ئیسلامی 
و کوردنەویستانەوە خوێنیان ڕژایە سەر خاک و 
شەقامی پیرۆزی کوردستان. هەر بۆیە لەم‌ڕۆژەدا 
هــەم دەبــێ لــە بــەرانــبــەر ڕوحــی نــەســرەوتــووی 
گشت شەهیدانی کۆمار و کوردستان و بەتایبەت 
و  ــازادی  ئ ژیــان،  ژن،  ژینا،  شەهیدانی شۆرشی 
شەهیدانە  ئەو  سەربەرزی  و  خۆڕاگر  بنەماڵەی 
دەبێ  هەم  و،  دابنوێنین  کڕنۆش  و  ڕێز  ســەری 
شەهیدان،  پیرۆزی  گڵکۆی  سەردانکردنی  وێڕای 
و  کــەیــنــەوە  بــەســەر  بنەماڵە ســەربــەرزەکــانــیــان 
هەتا  بکەینەوە  نــوێ  دەگــەڵ  پەیمانیان  و  عەهد 
وەدینەهاتووی  ــارەزووی  ئـ و  ــاوات  ئ ئەوکاتەی 
ــی  ــاروان ــە ســــەرووی ک تــێــکــرای شــەهــیــدان و ل
شەهیدانەوە قازی محەممەد و دکتور قاسملوو و 
دوکتور شەرەفکەندی  وەدی نەهێنین، لە خەبات 
ئۆخژن  تا  بڵێێن  پێیان  نەوەستین.  بەرخۆدان  و 
نەخەینە نێو دڵی دایکان و باوکانی جەرگسووتاو 
بــەرخــۆدان  و  خــەبــات  ڕەشــپــۆش  خوشکانی  و 
بەهایەکی  بە  مەشخەڵەی  ئەو  بــەردەوامــە.  هەر 
زۆر، واتە بە خوێنی گشت شەهیدان و بەتایبەت 
شەهیدانی ڕاپەرینی ژن، ژیان، ئازادی داگیرساوە 
بیگەیەنینە  گەشاوەیی  بە  و  بکوژێتەوە  نەهێڵین 

مەقسەد. 
 

بنەماڵەی رووسووری شەهیدان!
ــازی  ــیـــدان قـ ــی شـــەهـ ــ ــاروان ــ ســـەرقـــافـــلـــەی ک
کۆماردا  دامەزرانی  ماوەی  لە  نەمر  محەممەدی 
ــی کـــورد  ــەل ــرخــی بـــۆ گ ــەن زۆر دەســـکـــەوتـــی ب
کەم  زۆر  کۆمار  تەمەنی  مخابن  کرد.  دەستەبەر 
بوو و نەکرا کورد لە سێبەری ئەو دەستکەوتانەدا 
بریتی  دەستکەوتانە  لــەو  بەشێک  بحەسێتەوە. 
و  کــوردی  زمانی  ناساندنی  بەفەرمی  لە:  بــوون 
ئیدارەکانی  لە  و  قوتابخانەکان  لە  بەکارهێنانی 
کوردستاندا، پێکهێنانی سوپای کوردستان، ناردنی 
خوێندکار بۆ خوێندن بۆ وڵاتانی دی، گرینگیدان 
سیاسی  کاروبارە  لە  بەشداریدانیان  و  ژنان  بە 
و  چاپەمەنی  بە  گرینگیدان  کۆمەڵایەتییەکان،  و 
نووسەران  لە  ئــاوردانــەوە  و  ئــازاد  ڕادەربرینی 
قازی  دیکە.  دەسکەوتی  گەلێک  و  شاعیران  و 
لە  بایەخی  محەممەد گەلێک نەریت و نۆرمی پڕ 
کوردستان کردە باو و لەژێر تیشکی ئەو نۆرمە 
کە  کورد  گەلی  بە  دا  بەرچاوڕوونی  جوانانەدا، 
و  بگرێ  دەستەوە  بە  خۆی  چارەنووسی  دەبــێ 
وەک نەتەوە بەختەوەر و سەربەستەکانی جیهان 
خاوەن زمان و کولتوور و خاوەن سەروەری و 

کیان و نیشتیمانی خۆی بێ.
بەڵام ڕیژیمە سەرەڕۆکان و نەیارانی نێوخۆیی 
و دەرەوە چاوی دیتنی دەستکەوتەکانی کۆماری 
محەممەدڕەزا  بۆیە  هــەر  نەبوو،  کوردستانیان 
محەممەد  قــازی  ئێعدامی  و  گرتن  فەرمانی  شا 
لە  ڕواڵەتی  دادگاییەکی  پاش  و  دا  هاورێیانی  و 
مەیدانی  لە  هەتاوی  ١٣٢٦ی  خاکەلێوەی  ١٠ی 
چوارچرای مهاباد لە سێدارەی دان. شا پێی‌وابوو 
لە ڕیشە  لێدانی سەری ڕێبەرێک، نەتەوەیەک  بە 
وشک دەکات و پرس و مافخوازیی ئەو نەتەوەیە 
لە کوردستان بنبڕ دەکات. بەڵام نەیزانی نەتەوە 
ــەســەر خــوێــنــی شــەهــیــدان  ــشــەی ل ــامــری و ڕی ن
ناجوانمیرانەیە  کارەساتە  بەم  کورد  دەڕوێتەوە. 
لەسەر  و  ڕاوەستاو  هەمیشە  و  دانایە  چۆک  بە 
پێ دەمێنێ و ڕێگا و ڕێبازی مەزن‌پیاوانی وەک 
قازییەکان و ڕێبەرەکانی دیکەی کورد درێژە دەدا.

مەیدانی  لە  هەمیشە  و  خەباتکار  خەڵکی 
کوردستان!

ژنان و لاوانی ژیر و ئازادیخواز!
ــە کــاتــێــکــدا یـــادی شــەهــیــدانــی ســـەربـــەرز و  ل
ڕووسووری کوردستان دەکەینەوە کە بێزارییەکی 
لەدژی  نێونەتەوەیی  و  سەرانسەری  گشتگیری 
کۆماری  سەرکوتکەری  و  جینایەتکار  ڕێژیمی 
ئیسلامی لە ئارادایە و پتر لە هەر کاتێک ئیعتبار 
ئاست  لە  نێوخۆی وڵات و  لە  و متمانەی ڕێژیم 

پارەکە  پرسیار.  ژێــر  کەوتووەتە  نێودەوڵەتیدا 
بە  ڕاپــەریــن  ئــاگــری  هەڵایساندنی  چەخماخەی 
سەقزی  ــوردی  کـ کچە  ئەمینی،  ژیــنــا  کوشتنی 
و  درا  لێی  تــاران  لە  ئیرشاد  گەشتی  دەســت  بە 
چەند  پاش  و  گەشاوە  کوردستان  لە  ئاگرەکەی 
ڕۆژ بڵیسەی ئەو ئاگرە سەرانسەری کوردستان و 
ئێرانی داگرت. نەوەی نوێ بوێرانە و وشیارانە و 
بە هەست بە بەرپرسایەتیکردنەوە شەقامەکانیان 
تەنی و قینی پەنگخواردوی ٤٥ ساڵ نەهامەتی و 
ڕۆژڕەشیان بە ڕێژیم ڕشت و ڕێژیمی کۆماری 
تووشی  و  نیگەران  ــەدەر  ــ ڕادەب لە  ئیسلامییان 
و  دەســت  هــۆی  بە  ڕێژیم  کــرد.  سەرلێشێواوی 
نامرۆڤانە  و  هەوسارپچراوانە  پێوەندەکانییەوە 
لە  ناڕازی  و  تووڕە  ئاپۆرای خەڵکی  نێو  کەوتنە 
لوا  بۆیان  کە  شێوەیەک  هــەر  بە  و،  دەســـەڵات 
ڕیــزی  لــە  دەستڕێژیان  و  نــەپــاراســت  دەستیان 
و  ژنــان  قەڵافەتی  و  دەکــرد  خەڵک  یەکگرتووی 
پیاوانی مافویستیان خستە سەر ئەرز. ژمارەیەکی 
گەلی کورد و گەلانی  ڕۆڵەکانی  لە  یەکجار زۆر 
و  بەلووچ شەهید  گەلی  تایبەت  بە  ئێران  دیکەی 
دڕندانە  شێوەیەکی  بە  ئەوجار  و  کران  بریندار 
کەوتنە گیانی خەڵک و ژمارەیەکی زۆر لە کوڕان 
و کیژان دەسبەسەر کران و خرانە زیندان و ژێر 
سەختترین ئەشکنجە و بەشێکیان ئێعدام کران و 
بەسی زۆریشێان حوکمی زیندانی درێژخایەنیان 

بە سەردا سەپا.
   ئێستا کە ساڵ و نیوێک لە ڕاپەرینی نوێی 
گــەلانــی ئــێــران تـــێ‌دەپـــەرێ، کــۆمــاری ئیسلامی 
نەک‌هەر  وڵاتــان  و  نێودەوڵەتی  بیروڕای  لــەلای 
خراوەرە  بەجیدی  و  بــەردەوام  بەڵکوو  بێزراوە، 
سیاسی.  و  ئابووری  گەمارۆی  قورسترین  ژێر 
نووسەران  ژنان، سیاسەتمەداران، هونەرمەندان، 
شێوەی  بــە  نــێــودەوڵــەتــیــیــەکــان  کەسایەتییە  و 
ــە گشتی  ــە هـــۆی نــەپــاراســتــنــی ب جـــۆراوجـــۆر ب
بە  و   ئەخلاقییەکان  ڕێوشوێنە  و  مــرۆڤ  مافی 
بەدژی  ئێعدامی زۆر و زەوەنــدی لاوان،  تایبەت 
و  کــردوتــەوە  بــەرز  دەنگیان  ئیسلامی  کۆماری 
دەسەڵاتدارانی  دەربــریــوە.  توندیان  ناڕەزایەتی 
ئێعترازانە،  بەو  بێگوێدان  بە  ئیسلامی  کۆماری 
درێــژە  خەڵک  ئێعدامی  و  ســەرکــوت  ــەردەوام  ــ ب
دەدا. ئەو ڕەفتارە دژی‌مرۆڤانەی ڕێژیم نە تەنیا 
بەڵکوو  بکەن،  خەڵک  بە  پاشەکشە  نەیتوانیوە 
کوردستانی  خــۆڕاگــری  و  بوێر  ــی  لاوان و  ژنــان 
بۆ  وەک  هــەر  کــردوە.  یەکگرتووتر  و  سوورتر 
پێشوازیکردن و ڕێزگرتن لە چوارشەممەسووری 
و نەورۆزی پیرۆزی مەشخەڵانی ٢٧٢٤ی کوردی 
و  جامانە  و  ــوردی  ک ــاڵاوواڵای  ئـ جلوبەرگی  بە 
هەوری و هەڵپەڕین و شایکردن شکۆی خەڵکمان 
دیت  کوردستاندا  گوندەکانی  و  لە شەقامی شار 
کە چۆن دیسان بە شکۆی خۆیان ترسیان خستە 

دڵی حاکمانی ئێران و سەلماندیان تا سەرکەوتن 
لە  ئــارەزووی شەهیدانی  و  ئاوات  و وەدیهێنانی 
ئازادی  ژیــان،  ژن،  شەقامەکان،  شەڵاڵی  خوێندا 
و  ناکەن  چۆڵ  مەیدان  گەل  شەهیدانی  گشت  و 
شکۆی شەقام ئاوەدان ڕادەگرن و بەردەوام دەبن 

تا ڕووخانی یەکجارەکی.

و  نیشتمانپەروەر  و  ئازادیخواز  خەڵکی 
ڕاوەستاوی کوردستان!

گەلانی یەکگرتوو و ڕاپەریوی ئێران!
گەلانی وەزاڵەهاتووی ئێران بە ئیرادە و هەوڵ 
و تێکۆشانی خۆیان ئۆتۆریتە و هەیکەلی ڕێژیمی 
و  نێودەوڵەتی  ڕادەی  لە  ئیسلامییان  کــۆمــاری 
مەشرووعییەتیان  و  تێک‌شکاندوە  نێوخۆییدا 
هێناوەتە ژیر پرسیار و تا سەر لێواری ڕووخانیان 
خەونە  تا  داوە  بڕیاریان  ئیران  گەلانی  ــردوە.  ب
جوانەکانی گشت شەهیدان و شۆڕشی ژینا وەدی 
نەهێنن لە خەبات و بەرخۆدان نەوەستن و ڕەوتی 
خەبات و بەربەرەکانی لە شەقامەکانی کوردستان 
ڕاوەستان  و  مانەوە  بەڵێنی  بێ.  ــەردەوام  ب هەر 
گشتی  بە  و  بزووتنەوە  شەهیدانی  بنەماڵەی  بە 
زیندانیانی  گشت  و  شەقام  خەباتی  شەهیدانی 
سیاسی دەدەن، پەیمانی وەفاداری و ئەمەگناسیی 
و  محەممەد  قــازی  پاکی  ڕوحــی  ــەڵ  دەگ خۆیان 
بن  چوونە  جوانمێرانە  و  ئازایانە  کە  هاوڕێیانی 
بزووتنەوەی  شەهیدانی  هەموو  و  ئێعدام  داری 
ئازادیخوازانە و لاوانی نیو سیاچاڵەکان و لاوانی 
لە خوێندا شەڵاڵی شەقامەکان نوێ دەکەینەوە و 

ڕێگایان درێژە دەدەین.
   لە ڕۆژی ١٠ی خاکەلێوە، ڕۆژی شەهیدانی 
کوردستان سڵاو و حورمەت دەنێرین بۆ ڕەوانی 
بەرانبەر  لە  و  و شەقام  تێکڕای شەهیدانی شاخ 
ڕوحی پاکی ئەو شۆڕەسوارە لە خوێندا شەڵالانە 
شەهیدان  ســەربــەرزی  بنەماڵەی  بەرانبەر  لە  و 
سەری ڕێز و ئێحترام دادەنوێنین و پێیان دەڵێین 
تا خەونی ڕۆڵەکانیان وەدی نەهێنین ڕاناوەستین؛ 
نــادەیــن و ڕێگایان درێــژە دەدەیـــن هەتا  وچــان 

سەرکەوتن.
قازی  پاکی سەروەری شەهید  لە گیانی  سڵاو 

محەممەدی نەمر و هاوڕێیانی!
سڵاو لە گشت شەهیدانی خەباتی شاخ و شار!

و  ئازا  خەڵکی  و  ئازادیخواز  گەلانی  لە  سڵاو 
بوێری سەر شەقامەکان!

و  شەهیدان  ســەربــەرزی  بنەماڵەی  لە  ســاو 
زیندانیانی سیاسی!

حیزبی دێموکراتی کوردستانی ئێران
ناوەندی کاروباری کۆمەڵایەتی
٨ی خاکەلێوەی١٤٠٣ی هەتاوی

هەنگاوەکانی
 بەرەو لووتکە

ســەرەڕای سەرکوتی  هەتاوی  ساڵی ١٤٠٢ی 
کۆمەڵایەتییەکان  مەدەنی،  سیاسی،  بزووتنەوە 
ــە کــوردســتــان  ل ــێــران -بــەتــایــبــەت  ئ ــە ئاستی  ل
بەهۆی خەباتی شوناسخوازیی کوردەوە- بەڵام 
ئیسلامی  کۆماری  دژبە  ناڕەزایی  بزووتنەوەی 

ساڵی سەرکەوتن و بەرەوپێشچوون بوو.
ڕووی  لە  ئێران  خەڵکی  بۆ  ــرد  ڕاب کە  ساڵێ 
گوزەران و بەڕێکردنی ژیانی ڕۆژانەوە سەخت 
گرانییەوە  و  ئابووری  قەیرانی  لەسایەی  ساڵەدا  لەو  بوو.  دژوار  و 
سفرەی خەڵک ئەوەندەی دیکە گچەتر و توانای کڕینیان هیندی‌تر کەمتر 
ئابووری   ئاوسانی  تمەنەوە  بایەخی  زیاتری  داڕمانی  لەسۆنگەی  و، 
هەوسارپچڕاوتر تەنگی بە ژیانی خەڵک هەڵچنی. ناسەقامگیریی ئابووری 
لە تەنیشت گەندەڵیی سیستماتیکی حکوومەتی بەشی بەرهەمهێنان و 
پیشەسازیی ئەوەندەی دیکەش پەک خست، کورتیهێنانی بودجەی ساڵ 
قەرەبووکردنەوەی  بۆ  دەوڵەت  و  تمەن  میلیارد  هەزار  گەیشتە ٤٠٠ 
دەستی لە گەرووی خەڵک نا و ناچار بە قەرزکردن لە بانکی ناوەندی 
لە  هەوسارپچڕاوتر  بــەڵام  بــوو.  وڵات  نەختینەیی  بردنەسەرێی  و 
ئاوسان و هەژاری گەندەڵییەکانی کاربەدستانی ڕێژیم بوو کە هەر سێ 
دەزگای مەجلیس، دەوڵەت و داد و هەروەها بنیات و ڕێکخراوەکانی 
ژێر دەسەڵاتی ماڵباتی خامنەیی دەگرتەوە کە بەشێک لەوان لەهەڵڵا 
ڕاستەوخۆ  هاریکاریی  بە  کە  دێبش"  "چایی  گەندەڵیی  وەک  دراون، 
وەزارەتی کشتوکاڵ و بانکی ناوەندی کرا و بڕی سێ میلیارد و ٣٧٠ 
بەرتیلخۆرییەکانی کوڕانی  یان گەندەڵی و  میلیۆن دۆلار ڕاگەیەندرا، 
محەممەد موسەدیق کەهنەموویی جێگری یەکەمی سەرۆکی دەزگای 
شوڕای  مەجلیسی  سەرۆکی  قالیباف،  کوڕەکەی  تــاڵان‌وبــڕۆی  داد، 
ئیسلامیی ڕێژیم و هەڵاتنی بۆ کانادا، گەندەڵیی ١٠٠٠ میلیارد تمەنیی 
نوێنەری  و  تاران  هەینیی  پێشنوێژی  سدیقی،  محەممەدکازم  ئاخوند 
کە  سپا  خاتەمولئەنبیای  قەرارگای  لە  گەندەڵی  و  خامنەیی،  تایبەتیی 

لەلایەن گرووپی هاکێریی "عەداڵەتی عەلی"یەوە لەقاو دران.
لەو بارودۆخە سەخت و دژوارە ئابوورییەدا مانگرتن و کۆبوونەوەی 
نارەزایەتیی سینفی لە شکڵی جۆراوجۆردا درێژەیان هەبوو. ناڕەزایەتیی 
کرێکاران بە دەرکردنیان لە کار یان کەمی و پێنەدانی مووچەکانیان، 
مانگرتنی ڕۆژانە و بەردەوامی خانەنشینکراوان هەرجارە لە شوێنێکی 
لە  کەمئەندامان  و  پــەرەســتــارەکــان  و  پزیشک  ناڕەزایەتیی  وڵات، 
لوتکەی  لەگۆڕێدا بوو. بەڵام  بە بەردەوامی  ماوەی ساڵی ڕابردوودا 
ناڕەزایەتییەکان و کەلێنی نێوان خەڵک و دەسەڵات لە هەڵبژاردنەکانی 
١١ی ڕەشەمەدا دەرکەوت، هەڵبژاردنێک بە بەشداریی کەمتر لە سەتا 
٢٠ی خەڵک کە بە هەموو فێڵ و تەڵەکە و ئامارسازییەکی حکوومەتی 
سەتا ٤١ ڕاگەیەندرا و لەلایەن خامنەییەوە بە "جیهاد" ناو برا. ئاکامی 
هەڵبژاردنەکانی ڕەشەمە جێی شک و گومانی بۆ کەس نەهێشتەوە کە 
ئیدی نە خەڵک هیچ متمانەیەکی بە حکوومەت هەیە و نە حکوومەتیش 
ئامادەیە کەمترین دەسەڵات بداتە نیزیکترین کەسانی ڕەخنەگری خۆی. 
ساڵی ١٤٠٢ لەکاتێکدا بە قووڵبوونەوەی قەیرانە سیاسی، ئابووری، 
ناکارامەیی حکوومەت لە هەموو ئەو  کۆمەڵایەتی و ژینگەیییەکان و 
بوارانەدا تەواو بوو، کە بۆ ڕێژیم پرسی سەرەکی نەک بەخۆداهاتنەوە 
و وەڵامدانەوەی ویست و داخوازییەکانی خەڵک. بەڵکوو لە دەرەوەی 
نێوخۆی  لە  و  قەیران  تێپەڕاندنی  بۆ  نیابەتی  شــەڕی  هەڵایساندنی 
حیجاب  وەک  ئایدۆلۆژییەکانی  بابەتە  لەسەر  هەر  پێداگری  وڵاتیش 
بوو! دوای ڕووداوەکانی ٧ی ئۆکتۆبەر خامنەیی لە ماوەی ٦ مانگی 
ڕابردوودا چوار جار داوای لە وڵاتانی ئیسلامی و عەرەبی کرد وەکوو 
ئێران بچنە شەڕی دژی ئیسڕائیلەوە، بەڵام کاتێک بێ‌وەڵام مایەوە ئەو 
ئەرکەی خستە سەر شانی میلیشیاکانی لە یەمەن، عێڕاق، سووریە و 
لوبنان. لە تەنیشت ناسەقامگیرکردنی ناوچە، پرسی ناوکی و ئەوە کە 
بۆمبی  دروستکردنی چەند  بۆ  پێویست  ئۆرانیۆمی  ئێستادا  لە  ئێران 
ئەتومیی هەیە، کۆمەڵگەی ئێرانی بەرەوڕووی زۆر ئەگەر و مەترسی 

کردووەتەوە کە قورسایی و تێچووەکەی لەسەر خەڵکە.
پێشەنگایەتیی  پاشخانی  بە  کوردستان  خەڵکی  بۆ   ١٤٠٢ ساڵی 
کۆماری  بوو.  ئێران  دیکەی  ناوچەکانی  لە  جیاوازتر  ژینا  شۆڕشی 
لەسەر  پــێــداگــری  بــە  ســاڵــەوە  دەسپێکی  لــە  هــەر  ئــێــران  ئیسلامیی 
سەرکوتی  بۆ  کوردستان  پتری  ئەمنییەتیکردنی  نەگۆڕی  ستراتیژیی 
ئێعدامی  بەست.  ڕوو  لە  کورد شمشێری  مافخوازانەی  بزووتنەوەی 
سەدان بەندیی کورد کە بەشێکیان زیندانیی سیاسی بوون، تێرۆری 
چالاکانی سیاسی لە هەرێمی کوردستان، دەسبەسەرکردنی نیزیک بە 
هەزار کەس لە چالاکانی سیاسی، مەدەنی و ژینگەپارێز -کە بەشێکی 
بەرچاویان مامۆستایانی ئایینی بوون- کوشتنی دەیان زیندانی لەژێر 
سزای  سەپاندنی  و  بەربڵاو  شێوەی  بە  کۆڵبەرکوژی  ئەشکەنجەدا، 
قورس و درێژخایەنی زیندان بۆ سەدان چالاکی سیاسی و مەدەنی 
ناوەندە  تۆڵەئەستێنیی  سیاسەتی  لە  بەشێک  تەنیا  ژنــان  بەتایبەت 
ڕاپەڕینی  بە  کوردستان سەبارەت  خەڵکی  لە  ڕێژیم  ئەمنییەتییەکانی 

ژینا بوو.
ساڵی  لە  زەبروزەنگەکان  و  سەرکوت  هەموو  ســـەرەڕای  بــەڵام 
ئــورووپــادا  پاڕلمانی  کــۆبــوونــەوەی  لــە  چــۆن  وەک  هــەر  ١٤٠٢٢دا 
پێدانی خەڵاتی  کاتی  لە  ــازادی  ئ ژیــان،  ژن،  دروشمی  و  ژینا  نــاوی 
ساخارۆڤدا دەنگی دایەوە، نەورۆزی مەشخەڵانی کوردستاندا دڕی بە 
ڕێوڕەسمە  بەشکۆی  بەڕێوەچوونی  دا.  ڕێژیم  هەموو سیاسەتەکانی 
نەورۆزییەکان بە لە خۆگرتنی تایبەتمەندییەکانی خەباتی شار و شاخ، 
لە دەرکەوتنی یەکیەتی و یەکگریی خەڵک بە پێشەنگایەتیی بنەماڵەی 
شەهیدان بەتایبەت شەهیدانی شۆڕشی ژینا پێشانی دایەوە کۆمەڵگەی 
کوردستان نەک چۆکی دانەداوە، بەڵکوو قەڵەمبازێک بەرەوپێش چووە 

و کۆماری ئیسلامیی ئێرانی پتر لە جاران بەرەو هەڵدێر بردوە.
***

عەلی بداغی

سپێده‌ی هومێد له‌ بوومه‌لێڵی 
خه‌م و بێدەرە‌تانیدا

به‌ره‌به‌یانیی ڕۆژی ده‌ی خاکه‌لێوه‌ی ساڵی ١٣٢٦ی 
پاشه‌کشه‌ی  ورده  ورده‌  سپێده‌  ئه‌وکاته‌ی  هه‌تاوی، 
لووتکه‌ی  بــه‌ره‌بــه‌ره‌  ڕووناکی  و  ده‌کــرد  تاریکی  به‌ 
چیای "زاواوبــووک" و "قوڵقوڵاغ"ی لە ‌ئامێز ده‌گرت، 
ــی ســه‌ره‌ڕۆیــی و کــۆنــه‌پــه‌رســتــی، داری  ــزه‌ران ــارێ پ
پێته‌ختی  مه‌هاباد،  چوارچرای  مه‌یدانی  له‌  بێدادییان 
پێشه‌وا  و  چه‌قاند  کوردستان  ناکامه‌که‌ی  کۆماره‌ 
حه‌مه‌حوسێنی  کــوردســتــان،  ســه‌رکــۆمــاری  ــازی،  قـ

سه‌یفی قازی، وه‌زیری به‌رگریی ئه‌و کۆماره‌ و سه‌دری قازی، نوێنه‌ری 
کوردستان له‌ مه‌جلیسی ئه‌وکاتی ئێرانیان له‌ سێداره‌ دا.

پێشه‌وای گه‌وره‌ی کوردستان که‌ به‌ڵێنی دابوو خۆی له‌ ڕێگای ئامانجی 
هاونیشتمانانی  منداڵی  و  ماڵ  و  گیان  له‌  پارێزگاری‌کردن  و  نه‌ته‌وه‌که‌ی 
بکاته‌ قوربانی، له‌ژێر داری ئێعدام دا، دوو مه‌به‌ستی له‌ چه‌ند وشه‌ دا به‌یان 

کرد، که‌ مانایه‌کی به‌رینیان له‌ خۆیاندا حه‌شار دابوو. 
کۆمار  کــه‌  سامناکه‌دا  و  دژوار  هه‌لومه‌رجه‌  لــه‌و  و  ئــه‌وکــات  ڕه‌نــگــه‌ 
ڕووخابوو، بزووتنه‌وه‌ی کورد کاره‌ساتێکی ئاوا جه‌رگبڕی به‌ سه‌ر هاتبوو 
و دوژمن خۆی له‌ لووتکه‌ی سه‌رکه‌وتندا ده‌دی، مانا و نێوه‌رۆکی ئه‌و وتانه‌ 
بۆ یار و نه‌یار زۆر دیار و به‌رچاو نه‌بوون. به‌ڵام تێپه‌ڕینی زه‌مان، هه‌وراز 
و نشێوه‌کانی قۆناخه‌کانی خه‌بات و سه‌ره‌نجام هه‌ستانه‌وه‌ی بزووتنه‌وه‌ی 
نێوه‌رۆکی  کوردستان،  پارچه‌کانی  هه‌موو  له‌  کورد  نه‌ته‌وایه‌تیی  ڕه‌وای 
ئه‌و  ئه‌و وتانه‌ی پێشه‌وا قازی‌یان باشتر ڕوون کرده‌وه‌ و ده‌رکه‌وت که‌ 
مرۆڤه‌ مه‌زنه‌ی مێژووی کوردستان، له‌و کاته‌دا که‌ دێوه‌زمه‌ی مه‌رگی له‌ 
به‌رانبه‌ر خۆیدا دیوه‌، مه‌به‌ستی له‌ ده‌ربڕینی ئه‌و وتانه،‌ دروشمدان نه‌بووه‌ 

و پێشبینییەکی کردوه‌، که‌ دواتر به‌ته‌واوی ڕاستبوونی ده‌رکه‌وتوه‌.
پێشه‌وا فه‌رمووی: "ئێوه‌ به‌ له‌ سێداره‌دانی من هەر قازی محه‌ممه‌دێک 
نییه‌ که‌ هه‌ر تاکێکی نه‌ته‌وه‌ی کورد  بیر  ئه‌وه‌تان له‌  ده‌کوژن، به‌ڵام 

قازی محه‌ممه‌دێکه‌ و ڕێگای ئه‌و خه‌باته‌ درێژه‌ ده‌دات."
له‌ ڕاستیشدا هه‌ر وا بوو. ئەمڕۆ، زیاتر لە حەوت دەیە دوای شه‌هیدبوونی 
هه‌ڵسوکه‌وت،  مێشک،  له‌  قازی،  ئامانجی  و  قازی  بیری  ده‌بینین  پێشه‌وا، 
بزووتنه‌وه‌ و  خه‌باتی به‌ میلیۆنان ڕۆڵه‌ی گه‌لی کورددا زیندوو ماوه‌ته‌وه‌ 
و ئه‌و ئاڵایه‌ش که‌ به‌ ده‌ستی ئه‌و و هاوبیرانی هه‌ڵکرا،  له‌ ده‌ستی ڕێبوارانی 

ڕێگای ڕزگاریی نه‌ته‌وه‌ی کورددا ده‌شه‌کێته‌وه‌. 
پاشان کاتێک ویستیان چاوی ببه‌ستن و قوڵفی ته‌نافی سێداره‌ی بخه‌نه‌ 
ئه‌ستۆی، فه‌رمووی: "ئه‌ی خاینان، من له‌ حاست نه‌ته‌وه‌ و نیشتمانمدا 
له‌  ده‌مه‌وێ  و  سه‌ربه‌رزم  به‌ڵکوو  ببه‌ستن،  چاوم  که‌  نیم  شه‌رمه‌نده‌ 
به‌ره‌به‌یانی ئاسۆی نیشتمانی  له‌ سپێده‌ی  ژیانمدا  دوایین ساته‌کانی 
جوانم بڕوانم و ببینم چۆن دڕ به‌ تارێکی ده‌دا. بژی نه‌ته‌وه‌ی کورد، 

بژی ڕزگاریی کوردستان!"
ئه‌و وته‌به‌رزه‌ پڕهەست و بوێرانەیە‌ ئه‌وه‌نده‌ به‌هێز بوو، که‌ سامی ته‌ناف 
و داری به‌زاند. ڕوحی پێشه‌وا له‌ گه‌ڵ جیهانی هه‌رمان تێکه‌ڵ بوو. هه‌ر له‌و 
کاته‌دا شنه‌یه‌کی نه‌رمی به‌هاری له‌ "کلکه‌ی خه‌زایی" و "مه‌حموودکان"ه‌وه‌ 
هه‌ڵی‌کردێ و دوای ئه‌وه‌ی خۆی به‌ بۆن و به‌رامه‌ی وه‌نه‌وشه‌کانی ده‌م 
جۆگه‌کانی "باغی گوڵان" بۆنخۆش کرد، له‌ مه‌یدانی "چوارچرا" سه‌روڕووی 
سێ سه‌رداری سه‌ربه‌رزی سه‌رداری لاوانده‌وه‌، پاشان به‌ پانایی مه‌هاباد 
و کوردستاندا بڵاو بۆوه و‌، خۆی به‌ هه‌موو ماڵه کوردێکدا کرد و تۆوی 
و  کوڕان  دڵی  له‌  کوردستانی  ڕزگاریی  به‌  هیوا  و  هه‌ستانه‌وه‌  به‌  هومێد 

کچانی کورددا چاند.
سه‌ری  له‌  کاتێک  خــۆر،  به‌یانان،  کــاره‌ســاتــه‌وه،  ئــه‌و  دوای  ڕۆژی  له‌ 
"داشامه‌جید"ه‌وه‌ ده‌رده‌که‌وێ، پاش ئه‌وه‌ی سڵاوێک له‌ تاقه‌داری دوشداماوی  
تازیه‌دار ده‌کا و شه‌به‌قی زێڕینی خۆی به‌ سه‌ر "چوارچرا"، شوێنی ماڵ و 
باره‌گای حکوومه‌تی پێشه‌وا و شه‌قام و گه‌ڕه‌که‌کانی پێته‌ختی کۆماردا بڵاو 
ده‌کاته‌وه‌، به‌ره‌به‌ره‌ ڕووپۆشی سێبه‌ر له‌ سه‌ر گڵکۆی سه‌رکۆمار لاده‌دا، 
کڕنۆش بۆ مه‌زاری زیاره‌تگه‌ی میلیۆنان ئۆگر و ڕێبواری ڕێگای ده‌با و 
پاشان نێوەرۆکی په‌یامه‌که‌ی پێشه‌وا له‌ توێی تیشکی گه‌رمی خۆی دا بڵاو 

ده‌کاته‌وه‌ که‌:
"تاریکی ناتوانێ هه‌تا سه‌ر بێ و سه‌رکه‌وتن سه‌ره‌نجام بۆ ڕووناکی 
ده‌بێ" یان: "زستان هه‌رچه‌نده‌ تووش و ته‌مه‌ندرێژیش بێ، سه‌ره‌نجامی 
سوپای  بۆ  جێگا  به‌جێهێشتنی  و  ڕێگا  چۆڵکردنی  و  نابوودی  هه‌ر 

به‌هاره‌!"
بەسەر  ســاڵ   ٧٨ تێپەڕینی  دوای  ــرد،  ک پــێ  ئــامــاژەمــان  وەک  ئێستا، 
هاوڕێیانیدا،  و  قــازی  پێشەوا  شەهیدکرانی  و  کۆمار  جوانەمەرگبوونی 
بەڕوونی دەرکەوتوە کە سەرەڕای ئەوپەڕی زەبروزەنگی دوژمنان، بیری 
ڕزگاریی کورد و کوردستان نەک هەر لەکەمیی نەداوە و هەروا زیندووە، 
بەڵکوو ڕۆژبەڕۆژ لەگەشەکردنی زیاتردایە و تێکۆشەرانی کورد لە هەموو 
شوێنەکانی کوردستان بە دەرسوەرگرتن لە مێژوو و بەکەلکوەرگرتن لە 
ئاڵای خەباتی ڕزگاریخوازانەیان بەرز  زۆر شێوەی نوێ، تێ‌دەکۆشن و 

ڕاگرتوە.
لە نەورۆزی ئەمساڵدا و لە ساڵوەگەڕی لەسێدارەدرانی پێشەوا قازیدا، 
میلیۆنان  ئیلام،  تا  ماکۆوە  لە  کوردستان،  ڕۆژهەڵاتی  سەرانسەری  لە 
مەشخەڵی ئاگرین کە بەڕوونی ڕەنگدانەوەی ویست و ئامانجی ڕزگارین، 
لە دەستی نەوەی نوێی نەتەوەکەماندا دەدرەوشێنەوە و میلیۆنان ڕێبواری 
ئەو  یادکردنەوەی  و  خاکەلێوە  دەی  ڕۆژی  لە  نەمر،  پێشەوای  ڕێگای 

کەسایەتییە مەزنە دا، دەڵێن:
"بەڵێ، تۆ شەهید بووی، کورد ما

تێکۆشان و دەســـــــــــــــــتوبرد ما
کوورەی خەبــــــــات نەکوژایەوە
ڕابوون هەرگیز نــــــــــــەبڕایەوە

ئەو دەرســـەی بە کوردت داوە
لەبیر ڕۆڵەکانــــــــــــــــــــــت ماوە

بۆتە خوێـــــــــنی نێو دەماریان
بۆتە دروشم و هـــــــــــــــاواریان

هێز دەبەخشێ بە هەنگاویان
ڕوونــــــــاکی دەدا بە چاویان

فێریــــان دەکا ڕێ ون نەکەن
متمانە بە دوژمــــــــن نەکەن

ئێستا لە هەموو کوردستان
مەڵبەندی خەبات و هەستان

ئاڵات جەنابی ســــــەرکۆمار
هەڵدەدرێ لە دێهات و شار

بە دەست ئاشــقانی ڕێتەوە
هەر بەرزە و دەشــەکێتەوە"

ئاسوودە بنوو حەزرەتی پێشەوا!

گێڕانەوەی یەکەم
نامەحکەمەی  لە  پێشەوا 
ــدا خـــەریـــکـــی  ــ ــەوی ــ ــل ــ ــەه ــ پ
ڕاستییە  ــەوەی  ــردن ــک شــی
حـــاشـــاهـــەڵـــنـــەگـــرەکـــانـــی 
ئــاگــادار  پێشەوا  کــۆمــارە. 
ــی مــەحــکــەمــە  ــامـ ــاکـ ــە ئـ ــ ل
پەهلەوی  گاڵتەجاڕییەکەی 
بۆ مێژوو قسە دەکات نەک بۆ ڕزگاربوونی خۆی! 
چووبێتە  ــراوەوە  کـ چاوێکی  بە  کە  کەسێک  بۆ 
بێمانایە.  مانەوە  بۆ  هەوڵدان  مــردن،  پێشوازی 
ــە بـــارودۆخـــی نــەگــونــجــاوی  پــێــشــەوا ئـــاگـــادار ل
باشتر  پەهلەوی  گەندەڵی  دەســەڵاتــی  و  ئــێــران 
کە  ڕۆژ  هەمان  کە  دەیزانی  کەسێکی‌تر  هەر  لە 
کــۆمــاری کــوردســتــانــی لــە چــوارچــرا ڕاگــەیــانــد 
ــردوە.  کـ ــی خـــۆی واژۆ  ــدارەدان ــەســێ ل حــوکــمــی 
نەبوو  هەوڵێک  پێشەوا  تەسلیمبوونی  و  مانەوە 
بۆ ڕزگارکردنی ژیانی خۆی، بەڵکوو تێکوشانێک 
و  گەلەکەی  کۆمەڵکوژی  لە  ڕێگریکردن  بۆ  بوو 
ناسیۆنالیزمی  تازەچێندراوی  نەمامی  پاراستنی 
ساڵێک  لە  کەمتر  تەمەنی  کە  نەمامێک  کــوردی. 
مانای  بە  دەیتوانی  ــاران  ب و  با  هێرشی  و  بــوو 

لەنێوچوونی بێت. 
هێشتا  ناوەندی  حکوومەتی  هێزەکانی  دەڵێن 
ــۆ ســەرکــوتــکــردنــی  ــان ب ــی ــاران دەروازەکــــانــــی ت
کۆماری ئازەربایجان بەجێ‌نەهێشتبوو، "جەعفەر 
برد و  یەکیەتیی سۆڤیەت  بو  پەنای  پیشەوەری" 
تاقمێک  کاتێک  پێچەوانە  بــوو!  نیشتەجێ  لــەوێ 
لە کەسانی نزیک لە پێشەوا داوایان لێ کرد کە 
بهێڵێت و  ئەویش زێد و نیشتیمانی خۆی بەجێ 
پەنا بۆ باقرۆف ببات، پێشەوا زۆر بە تووڕەییەوە 
نایهەوێت  و  "هەرکەس دەترسێ  دایەوە:  وەڵامی 
بــەڵام  ــڕوات،  بـ و  کــات  بمێنێتەوە خــۆی ڕزگـــار 
جێ‌  بەتەنیا  نیشتمانم  و  خەڵک  هەرگیز  ئەمن 
ئەمە  بوو.  مانەوە  پێشەوا  هەڵبژاردەی  ناهێڵێم". 
ڕێبازی بوو، خەونەکانی پێشەوا بۆ کوردستان بە 
دامەزراندنی کۆماری کوردستان تازە دەستی پێ 
کردبوو، ئامانجی پێشەوا زۆر گەورەتر لەوە بوو، 
ئەو هەر لە دەسپێکی ڕاگەیاندنی کۆماردا دەیزانی 
ڕەنگە ڕووبەڕووی چ چارەنووسێک بێتەوە، بەڵام 

هەنگاوەکانی پێشەوا چیایی بوون.
دایکم  "هەندێکجار  دەگێڕێتەوە:  پێشەوا  کچی   
نیگەران لە داهاتووی خۆی و منداڵەکان ناڕەزایی 
بەرانبەر بە باوکم دەربڕی و دەیگووت: دەزانی 
دوای تۆ چی بەسەر ئەم منداڵە بێتاوانانەدا دێت؟" 
ئەوە  چــاوەڕێــی  دەیــگــووت:  وەڵامـــدا  لە  پێشەوا 
مەکە لەپێناو منداڵەکانم پشت لە گەلەکەم بکەم!" 
باخەوانێکی لەسەرەخۆ و ساحێب سەبر کە باوەڕ 
و ئیمانی بە کارەکەی هەیە و بەبێ ترس لە ئافات 
و سەرما و بەستەڵەک چاوەڕێی گەورەبوونی ئەو 
نەمامەیە کە خۆی چاندوویەتی. نهێنیی مانەوەی 
باوەڕ  نیشتیمانی،  و  خەڵکەکەی  دڵی  لە  پێشەوا 
بە خۆیبوون و ڕێگا و ڕێبازی هەڵبژێردراوی و 
سووربوون لەسەر بیروباوەڕەکانی بوو. بێگومان 
ئەگەر پێشەوا لە کوردستان نەمابایەوە و پەنای 
بۆ یەکیەتیی سۆڤیەت بردبا، نە ناوێک لە پێشەوا 
ناسیۆنالیزمی  لە  نە هیچ شتێک  لەنێو کورددا و 
کوردستان  کۆماری  و  پێشەوا  دەمــاوە.  کوردی 
وەرچەرخانێکی مێژوویی لە ڕێبازی ناسیۆنالیزم 
تێپەڕاندنی  و  حــیــزب  ــی  ــدن ــەزران دام کــوردیــیــە. 
تاقمێک ئاستەنگ و بیروباوەڕی نادروست وەک 
عەشیرەگەرایی دامەزراندنی ڕۆژنامە و یەکیەتیی 
پرۆسەی  لە  بــوون  گــەورە  هەنگاوگەلێکی  ژنــان 
مۆدێرنیزەکردنی بیری هاوبەش لە کوردستاندا. 

پێشەوادا  ســەردەمــی  لــە  تــر  گرنگی  خاڵێکی 
هاوکات  خەڵک  ئایینی  بیروباوەڕی  لە  ڕێزگرتن 
لەگەڵ باوەڕ بە جودایی ئایین لە سیاسەت بوو، 
و  درۆ  بانگەشەی  پێچەوانەی  کرد  وای  ئەمەش 
پڕۆپاگەندەی فاشیزمی فارسی هیچ لێکچوونێکی 
ئەو  نەبێت.  کۆمۆنیستی  بــزووتــنــەوەی  لــەگــەڵ 
کە  شوێنەی  لــەم  چــوارچــرا  لە  پێشەوا  ڕۆژەی 
ماوەیەک لەوەی پێش کۆماری ڕایگەیاند لەسێدارە 
درا، تەنیا شتێک کە بیری لێ نەدەکردەوە خۆی 
لە  ماڵئاوایی  ئــارامــەوە  دڵێکی  بە  پێشەوا  بــوو! 
مردنی  بــە  ــی  ــزان دەێ چونکە  کـــرد،  کــوردســتــان 
پارێزراو  داگیرکەر  کۆمەڵکوژیی  لە  خەڵکەکەی 
دەبێت. پێشەوا دڵنیا بوو هیچ شتێک ناگەڕێتەوە 
پێش سەردەمی کۆمار و ئەم ڕێگا ڕزگارکەرەی 
ڕچــەی شکاندوە،  و  کــردوە  پێ  دەستی  ئەو  کە 

ڕۆژێک دەگاتە شوێنی مەبەست.

گێڕانەوەی دووەم
لە  یەکێک  دەرئوفتادە  کۆمار  شەهید  باوکی 
شەهیدانی شۆڕشی ژینا، لە کاتێکدا شەهیدبوونی 
خــاوەن  هەرکەسێکی  دڵــی  ــەی  ــازەلاوەک ت کــورە 

بە  لە جاران،  بە سەبرتر  دەدات،  ئازار  شەرەفی 
لە  کە  کوڕەکەی  ناوی  دەڵێت:  پتەو،  ئیرادەیەکی 
ڕۆژی ٢٥ی گەلاوێژ، ساڵیادی دامەزراندنی حیزبی 
دێموکرات، لە دایک بووە بۆ ڕێزگرتن لەم ڕۆژە 
ئێستاش شانازی  و،  "کۆمار"  ناوە  ناو  مێژووییە 
ــەم ڕێــبــازەدا شەهید  ــەر ل ــەی ه ــوڕەک ــات ک دەکـ
هەشتا  نزیکەی  دوای  سەرسوڕهێنەرە!  ــووە.  ب
کوردستان  کــۆمــاری  ڕاگەیاندنی  بــەســەر  ســاڵ 
کورە  باوکێک  ئێستا  پێشەوا،  لەسێدارەدانی  و 
ژیانی  سەرمایەی  گەورەترین  و  ڕەشیدەکەی 
ئازادی کوردستان  و  پێشەوا  ڕێبازی  پێشکەشی 

دەکات.
باوکی شەهید فەریدون ئەحمەدی لە سەقز بەبێ 
ئەوەی گلەیی لە کەس بکات خەریکی هەڵقەندنی 
گۆری کوڕە خۆشەویستەکەیەتی. لەجیاتی گریان 
و ماتەمین باس لە پێویستی یەکگرتن و درێژەدان 
خەڵک  لە  یەکگرتوویی  داوای  دەکات،  خەبات  بە 
دەکات بۆ ئەوەی ئەم ناعەداڵەتی و کۆنەپەرستیییە 

نەمێنێت و کۆتایی پێ بێت.
تەنیشت  ــە  ل مــحــەمــمــەدی  شــەهــریــار  شەهید 
بێ‌گیانی شەهید محەممەد حەسەنزادە  جەستەی 
دانیشتووە، بۆ هاوسەنگەرە شەهیدەکەی نائارامە، 
شەهریار تاکەڕێگا و بژاردەی مومکین درێژەدان 
دەزانـــێـــت. شەهریار  بـــەرخـــۆدان  و  خــەبــات  بــە 
و  نەهێشتوە  جێ  تەنیا  بە  هاوڕێکەی  هەرگیز 
هەرگیز بە تەنیا جێی ناهێڵێت. ئەو دڵنیایە مرۆڤ 
بدات، و  باجەکەی  دەبێت  ئازادی،  بەدیهێنانی  بۆ 
بەبێ بەرخۆدان و شەهیدبوون ناتوانرێت ئازادی 

بەدەست بهێنرێت.

گێڕانەوەی سێیەم
نەورۆز و کوردستان دوو هاوڕێی لەمێژینەن. 
نــەورۆز ئەم وڵاتــەی زۆر خۆش دەوێــت، کەس 
وەک کورد ڕێزی لێ ناگرێت، کەس وەک کورد 
چاوەڕوانی هاتنی ناکات. کورد ساڵانێکە چاوەڕێی 
زۆرە  ساڵانێکی  ــەورۆز.  ن لە  گرنگە  ڕووداوێکی 
کورد خەون بە نەورۆزێکەوە ئەبینێت، نەورۆزی 
داگیرکەر. کوردستان  بێ  نــەورۆزی  و  ڕزگــاری 
پڕە لە گۆرانی و داهێنان، گەنجانی کورد دەست 
پانتایی  بە  ــەورۆز  ن کاتی  یەکتر  دەستی  نێو  لە 
جوغرافیای کوردستان گۆرانی ڕزگاری دەڵێنەوە. 
چیرۆکێکی  ڕەشبەڵەک  و  هەڵپەڕکێ  کــورد  بۆ 
جیاوازە و دەکرێ کتێبێکی چەند سەد لاپەڕەیی 

لەسەر هەڵپەڕکێ بنووسرێت. 
ــورد و  نــــەورۆز و هــەڵــپــەڕکــێ نــاســنــامــەی کـ
کوردستانن. لە هەر شوێنێک نەورۆز و هەڵپەڕکێ 
سەردەمێک  یان  لەوێیە  کــورد  بێگومان  هەبێت، 
ــەورۆزی ئــەمــســاڵ زۆر  ــ ــەڵام نـ ــووە. بـ ــ ــەوێ ب لـ
جیاوازە و خوێنێکی تازە ڕژاوەتە نێو دەمارەکانی 
شتێک  هەموو  نـــەورۆزەوە.  ماندووی  جەستەی 
بۆنی تازەیی لێ دێت. ئەمجارە دەسماڵی چۆپی لە 
دەست بنەماڵەی سەربەرزی شەهیدانە، پێویستە 
ئێستا  بن.  هەماهەنگ  سەرچۆپی  لەگەڵ  هەموو 
زیاتر  کە  کەسانەدایە  ئەو  دەستی  لە  مەشخەڵ 
ڕێگاکەن و  ئاگاداری چونیەتیی  لە هەموو کەس 

هەڵدێرەکان باش دەناسن. دەزانن بۆ لەنێوبردنی 
تاریکی و گەیشتن بە ڕووناکی دەبێت چی بکرێت. 
پرن لە ئیرادە و کۆڵنەدان! داخ لە دڵ، بەڵام پر لە 
سەبر و خۆڕاگر بۆ گەیشتن بە لوتکە و ئامانجی 

کوتایی.

لە بەهار هەتا بەهار
ئەو نەمامەی کە پێشەوای نەمر نزیکەی هەشتا 
ساڵ لەمەوبەر بە باوەڕ و ئیمان بە ئامانجەکانی 
ناشتبووی،  کــورد  گەلی  ڕزگاریی  و  داهاتوو  و 
کە  درەختێک  بەهێز.  درەختێکی  بە  بووە  ئێستا 
ڕەگ و ڕیشەی بە پانتایی جوغرافیای بەندکراوی 
کوردستان لە ئاگرییەوە تا داڵاهۆ بڵاو بووەتەوە. 
هــەزاران شەهیدی  پاکی  خوێنی  بە  کە  نەمامێک 
بڕینی  خەونی  ئەوانەی  کراوە.  پاراو  کوردستان 
بۆیان  جــاران  لە  زیاتر  ئێستا  دەبینی،  دارە  ئەم 
پــیــرەدارە کــاری وان  دەرکــەوتــوە کە بڕینی ئەم 
کە  مــەزنــەی  بــزووتــنــەوە  ئــەو  سێبەری  لە  نییە. 
هەر  نــەک  ئێستا  دانـــا،  بناغەی  بـــەردی  پێشەوا 
نەمامەکە بۆتە دارێکی زەبەلاح، بەڵکوو لە سایەی 
پر  کوردستان  فێرکارییەکانی جەنابی سەرکردە، 
کە   لەسەرخۆ  و  باوەڕمەند  باخەوانی  لە  بــووە 
رزگاریخوازیی  بــزوتــنــەوەی  پەسەندکردنی  بۆ 
ڕۆژهەڵات ئامادەی هەموو جۆرە گیانفیداییین بیر 
و هزری پێشەوا لە هەموو شوێنێکی کوردستاندا 
بڵاوبووەتەوە،  سەرسووڕهێنەر  شێوەیەکی  بە 
قوتابیانی  کوردستان،  دایکانی  و  باوکان  ئێستا 
و  شــانــۆگــەر  پــێــشــەوا،  قوتابخانەی  بەئەمەگی 
سەرکردەی مەیدانی بزووتنەوەی ڕزگاریخوازی 

ڕۆژهەڵاتن.
ئێسک‌سووکەی  باڵندە  هەڵفڕینی  ساڵیادی  لە 
ــان، خــەڵــک دەســتــە دەســتــە  ئــاســمــانــی کــوردســت
ڕزگــاری  ڕێبازی  شەهیدانی  گڵکۆی  ســەردانــی. 
چەپکەگوڵ  پێشکەشکردنی  بە  و  دەکــەن  دەکــەن 
پەیمان نوێ دەکەنەوە کە تا هەمیشە درێژەدەری 

ڕێگایان بن.
پەرۆش مەبە, جەنابی  پێشەوا! دوای ڕۆیشتنت 
خەڵکی وڵاتەکەت بۆ ساتێکیش گومانیان لە ڕاستی 
تا  کوردستانیان  نەکرد،  ڕێبازەکەت  دروستیی  و 
پەرۆش  بەڕێزتانن.  ڕێگای  درێــژەدەری  هەمیشە 
کــوردســتــان مــەبــە جــەنــابــی  پــێــشــەوا! کــۆمــاری 
هەموو  لە  زیندووتر  زیندووە،   هەر  کوردستان 
کاتێک لە دڵی میلیۆنان کورد لە سەرانسەری ئەم 
پر شکۆتر و  لە هەمیشە  بەندکراوە،  جوغرافیای 

پر بایەختر.  
جەنابی پێشەوا! ئێستا ژنانی کوردستان بوونەتە 
ڕزگاریخوازی  بزووتنەوەی  هەڵگری  مەشخەڵ 
ڕۆژهەڵات، خەونەکانتان خەریکن دێنە دی، ئێستا 
ژنانی کورد ئیلهامبەخشن و بەڵێنی ئازادی دەدەن.
کوردستان  پــێــشــەوا!  جەنابی  بــنــوو  ئــاســودە 
خەریکی  بەرێزتان  ڕاسپاردەکانی  ڕێــڕەوی  لە 
کە  گەورەم  بنوو  ئاسودە  ڕزگارییە.  بە  گەیشتن 

کوردستان لەسەر هەست و بەخەبەرە.
***

ئاشق ئیسماعیلیڕەزا دانشجوو

سه‌ره‌تاکانی  بگەڕێینه‌وە  با  دوکتور 
کۆمەڵێک  له‌وکاته‌دا  که  ژینا  شۆرشی 
لەنێوان ئەحزاب و  دیدار و چاوپێکەوتن 
بژاردەکانی کورد و فارسدا هه‌بوو. ڕاسته 
جەنابت  کە  سەربەخۆییخوازی  دەنگی 
باست کرد مەشرووعیه‌تی هەیە، بەڵام لە 
لایەکی دیکەشەوە تۆ دەتهەوێ هەنگاو بە 
هەنگاو بچێتە پێش. ئایا ئەمە بەربەست 
باس  هه‌م  ده‌کــرێ  ئایا  واتــه  ناکا  ساز 
نێو  بچیه  هه‌م  و  بکه‌ی  سه‌ربه‌خۆیی  له 
ئایا  ئێرانیدا.  ئاستی  له  گەمەی سیاسی 

ئه‌مه هاودژی دروست ناکا؟
قسه‌ی من ئه‌وه نیه که دروشمی ئێستامان 
من  قسه‌ی  بگۆڕین.  سه‌ربه‌خۆییخوازی  بۆ 
نه‌ته‌وایه‌تیمان  گــوتــاری  ــێ  ده‌ب که  ئــه‌وه‌یــه 
بۆ  بێ.  سه‌روه‌ریخوازانه  و  باوه‌ڕبه‌خۆتر 
ئه‌وه‌ش نابێ بابه‌تی سه‌ربه‌خۆییخوازی وه‌ک 
تابوویه‌ک چاو لێ بکه‌ین. وه‌ك عەرزم کردی 
له دنیای دێموکراتێکدا نموونه‌مان زۆره که 
حیزبێك جوداییخوازیشه و له چوارچێوه‌ی 
هه‌یه  په‌رلەمان  لە  ئەندامیشی  وڵاتــه‌کــه‌دا 
هه‌یه.  وه‌زیریشی  ته‌نانه‌ت  وایــه  جــاری  و 
جیاوازی  مۆدێلی  ئەگەرچی  دێموکراسی 
هەیە و سیستمی جۆراوجۆری سیاسیی لێ 
ده‌كه‌وێته‌وه، بەڵام لە نێوەڕۆکدا جه‌وهه‌رێکی 
هاوبه‌شی هه‌یه. دیاره ئه‌من لەگەڵ ئەوەش 
نیزامه‌که  شکڵی  و  ناو  وەڵــا  بڵێین  کە  نیم 
دوکتور  قه‌ولی  به  ڕاسته  نیه.  گرینگ  هیچ 
نێورۆکه  گرینگه  ئێمه  بۆ  ئــه‌وه‌ی  قاسملوو 
به‌ڵام  بخۆین.  شکڵ  و  ناو  فریوی  نابێ  و 
نین.  ده‌ره‌نجامیش  بێ  نیزام  شکڵی  و  نا‌و 
بۆ نموونە ئەگەر سیستمێک ناوی سیستمی 
بەڵام  نەبێ،  کۆماری  ڕەنگە  بوو  کۆماری 
به‌دڵنیاییه‌وه  نەبوو،  کۆماری  ناوی  ئەگەر 
ــن هــەمــوو  ــی ــزان ــه. ده‌بــــێ ب ــی ــی ــاری ن کـــۆمـ
چه‌مکه‌کان و هه‌موو فۆرمووله سیاسییه‌كان 
ئــاکــام و دەرەنــجــامــی خــۆیــان هــەیــە، واتــه 
ئەو  ــڕۆی دەگەیتە  ب بــەو ڕێــگــایــەدا  ئــەگــەر 
نوخته‌یه، ئه‌گه‌ر بەوی دیکەدا بڕۆی دەگەیتە 
ئەتۆ  بناغەوە  لە  بۆیه  دیکه.  نوخته‌یه‌کی 
دەبێ بزانی داوای چی دەکەی و لایه‌نگری 
له چ سیستمێکی سیاسی ده‌كه‌ی. ڕاسته له 
ده‌گه‌ڕێته‌وه سه‌ر  هه‌موو شتێک  سیاسه‌تدا 
به‌ڵام  خه‌ڵک  ده‌نگی  و  کۆتایی  ڕێککه‌وتنی 
هه‌ر  دواتریش  و  ئاخری  هەتا  خۆت  وه‌ك 
دەبێ دیفاع لە مۆدیلەکەی خۆت بکەی، جا 
ئه‌وه لە بابەتی سێکۆلاریسمدا بێ، لە بابەتی 
چارەسەری پرسی نەتەوایەتیدا بێ، یان لە 
بە  پێوەندیدار  دیکەی  مەسەلەکانی  بابەتی 
بنەما و کۆڵەکەکانی دێموکراسی. ئێستا هیچ 
شتێکی  هەموو  لە  واز  نابێ  ئه‌تۆ  نەبووە، 
ژینادا  شۆڕشی  لە  به‌تایبەتی  بێنی.  خۆت 
هێندێک  ئێرانی  ئۆپۆزیسیۆنی  ــەلای  ل کــە 
بەرجەستە  لەپڕ  سێلێبێرتی  و  جه‌مسه‌ر 
بوونەوە و هێندێك که‌س پێیان وابوو دەبێ 
ئێمەش ده‌موده‌ست وه‌دوایان بکه‌وین، ئەوە 
شتێکی خراپە. سه‌باره‌ت به پرسیاره‌که‌شت، 
نه‌خێر هیچ هاودژی نیه، چونکە ئەوە زۆر 
ئێمە  بە  ئێرانی  لایەنی  کە  نادێموکراتیکە 
بڵێ بە مه‌رجێک لەگەڵتان دادەنیشم کە ئەو 
دەنگانە کپ بکرێن کە داوای دەرچوون لە 
لەسەر  ڕێککەوتنە  گرینگ  دەکـــەن!  ــەدار  م
سیاسیدا  یاریی  لە  کۆتایی.  پلاتفۆرمێکی 
به  به‌ڵکوو  ناکرێ،  نییەت هیچ  بە سوێند و 
گه‌ره‌نتی ده‌كرێ و به‌رهه‌می سازانه‌‌که ده‌بێ 
گەرەنتییه‌ک  چ  ده‌نا  دابنرێ.  بۆ  گه‌ره‌نتیی 
بە  به‌رانبه‌ریش  لایه‌نی  مەسەلەن  که  هەیە 

بۆ  وایه  مادام  نادا.  ژێری  لە  فارس  قەولی 
باشە  بڵێم  ئه‌من  نەبووە  هیچ  ئێستا  دەبــێ 
دەکــەن  ــەوە  ل زیاتر  داوای  دەنگانەی  ئــەو 
کپ  دەبــێ  دەکەین،  نوێنەرایەتیی  ئێمە  کە 
ئامرازێکی  هیچ  ئێستادا  لــه  ئێمه  بکرێن. 
ــنــی ده‌نـــگـــی ســه‌ربــه‌خــۆیــی  ئـــه‌نـــدازه گــرت
نییه، چونکە  دەنگی خۆشمانمان  و  خوازی 
هیچ  لە  ڕاسته‌وخۆ  حیزبەکانمان  لەمێژە 
بزانین  هه‌تا  نەبوون  بەشدار  هەڵبژاردنێکدا 
خه‌ڵك به‌ڕاستی له‌گه‌ڵ چیه. ئه‌من پێم وایه 
دیاره  که  سه‌ربه‌خۆییخوازی  ده‌نگی  هه‌م 
وتــاری  ــه‌م   ه و  نییه  ڕێــك‌خــراو  ده‌نگێکی 
و  زەرفییەت  ئه‌وه‌نده  ئێستامان  سیاسیی 
لێ  سه‌نتێزێکیان  کە  هەیە  تێدا  ئینعتافیان 
ده‌نگانه  ــه‌و  ئ کــۆی  بــه  و  بکه‌ین  دروســـت 
ماڵێکی تازە و سازوکارێكی تازه‌ی گوتاری 
ببێته  بتوانێ  نموونه  بۆ  که  بنێین  بنیات 

جێگره‌وه‌ی ناوه‌ندیی هاوکاری. 

نوێنه‌رانی بیری ناسیۆنالیستیی ئێرانی 
زۆر  فارسە  ناسیۆنالیزمی  له‌ڕاستیدا  که 
جار ناوی دوکتور قاسملوو دێنن که کاتی 
ئێمە  قــەت  بە  کــەس  گوتوویه‌تی  خــۆی 
غایەتی  بپرسم  دەمهەوێ  نییه.  ئێرانی 
دوکتور  ــوو  وەک ڕێبه‌رێكی  ئەندێشەی 
قاسملوو کە به‌رپرسیارانه ڕێبەریی کردوە 
و جەنابیشت زۆر شارەزای ئەندێشەکانی 
ئێرانی  ئەو  بابەتە؟  لەو  چیه  ئه‌ویت، 
پێناسە  ئه‌وه‌وه چۆن  ڕوانگه‌ی  له  بوونە 
جۆگرافیایەکی  وه‌ک  ئــێــران  ــرێ،  ده‌کـ
سیاسی یان وه‌ك ناسنامه‌یه‌کی گشتییه؟ 
سەردەمی  کاریگەریی  قاسملوو  دوکتور 
خۆی بەسەرەوە بووە و کەسێک نەبووە لە 
دەرەوی کۆمەڵگە و سەردەمی خۆی هاتبێ. 
که‌سێكی پراگماتیستیش بووه و یەکجار زۆر 
زاتییانەی  تــەزادە  ئەو  بووە  ئــەوەی  خەمی 
ئاشت  گرفتارە  پێیانەوە  کــورد  مەسەلەی 
ڕۆحمانەی  بێ  پارامێترە  ئەو  یان  بکاته‌وه 
ده‌ور  کوردیان  پرسی  کە  سیاسی  واقعی 
کەس  هــەمــوو  بــۆ  ــه‌ڵام  ب بیانگۆڕێ.  داوه، 
یەکجار  نەتەوایەتی  خەسڵەتی  کە  ــە  ڕوون
ــور  ــت ــرداری ســیــاســیــی دوک ــ ــ ــیــر و ک لـــه ب
هۆی  به‌  چ  بــووە،  بەرجەستە  قاسملوودا 
ــه‌ر له  ئـــه‌و پــاشــخــانــه‌وه کــه هــه‌یــبــووه وهـ
گەنجییه‌وه ده‌بینین  که چ ئاکامگیرییه‌کی بۆ 
که  دواتر  چ  و  کردووه  دوکتۆراکەی  تێزی 
ڕێبه‌رایه‌تیی بزوتنه‌وه‌ی کردووه. جه‌وهه‌ری 
باوه‌ڕێکی تۆخی  باوه‌ڕی دوکتور قاسملوو 
نه‌ته‌وایه‌تییه که به زانستی خۆی تیۆریزه‌ی 
دیموکراتیک  نوێی   پڕەنسیپی  به  و  کردوه 
ئه‌و  کـــردوه.  ده‌وڵــه‌مــه‌نــدی  ئینسانییش  و 
دا  هەڵسووکەوتی  له  هه‌م  وتاریدا  له  هه‌م 
قووڵی  باوه‌ڕبه‌خۆبوونێكی  لــه  ته‌عبیری 
قۆناغێکی  لە  که  ــه‌وه‌ش  ئ کـــردوه.  ــوردی  ک
دیاریکراودا بۆ یارمەتی دان بە دروستبوونی 
قسه‌‌یه‌کی  سیاسی  گونجاوی  به‌ستێنێکی 
بــاوه‌ڕه  ئه‌و  له‌گه‌ڵ  دژایه‌تیی  هیچ  کــردوه، 
لە  هیچ‌کام  تازه  نییه.  نه‌ته‌وایه‌تییه  به‌هێزه 
ئەو  لەگەڵ  قاسملوو  دەربرینەکانی دوکتور 
کوردییەی  متمانەبەخۆیە  دیمەنە  دوورە 
ئێرانی  بابەتی  و  باس  و  نەبووە  دژایەتیی 
بوونیش ڕاست بەو جۆرە بووه کە باست 
بوونە  ئێرانی  ئەو  بوون  ئێرانی  واته  کرد، 
شۆڤنیستی  یــا  حــاکــم  ــی  دەســەڵات کــە  نییە 
ئێمه  که  ئه‌وه  به‌ڵکوو  مه‌به‌ستیه‌تی،  فارس 
گشتیدا  قه‌واره‌یه‌کی  له  و  جوغرافیایه‌ک  لە 
دەژین ئێمە که ناوی ئێرانه. ئه‌و بابه‌ته بۆیه 

گرینگه که ئێستا هێندێک لە ڕووناکبیرانیش 
دەرگیری ئەو باسه بوون کە ئایا کوردستان 
قانوونی  لـــەڕووی  ئەگەر  نــا.  یا  کۆلۆنییه 
نێونەتەوەییەوە بۆ بابه‌ته‌كه بچین، ده‌زانین 
گه‌لان  چاره‌نووسی  دیاریکردنی  مافی  که 
شێوه‌یه‌کی  بــه  نێونه‌ته‌وه‌ییدا  یــاســای  لــه 
وەختی خۆی  بــه‌ڵام  ڕاگــه‌یــه‌نــدراوه.  گشتی 
ــاوی  'ئـ تێستی  ــاوی  ــ ن ــە  ب ــوو  ــەب ه شــتــێــک 
سوێر' دەیانگوت ئه‌و مافه تەنیا ئەو گه‌لانه 
ده‌گرێته‌وه که له‌نێوان وان و دەسەڵاتی حاکم 
به‌سه‌ریاندا ئاوی سوێر واته ئۆقیانووسەکان 
ــك چـــووه داگــیــری  ــێ هـــه‌ن، واتـــه ده‌ســه‌ڵات
ــر ئــه‌وه قبووڵ کــرا که ئه‌و  کـــردوون. دوات
گه‌لانه‌ش که حکوومەتێکی نادێموکراتیک و 
و  ده‌کا  به‌سه‌ردا  حاکمییەتیان  سەرکوتکەر 
ده‌با،  به‌ڕێوه‌  به‌سه‌ر  ئێتنیکییان  ئاپارتایدی 
چارەنووسیان  دیاریکردنی  مافی  ئەوانە‌ش 
که  ڕایگه‌یاند  لاهه‌  دادگــای  ته‌نانه‌‌ت  هەیه. 
گه‌لێك  جیابوونه‌وه‌ی  نێونه‌ته‌وه‌یی  یاسای 
قـــه‌ده‌غـــه نــاکــا. ڕۆژهـــەڵاتـــی کــوردســتــان 
حقووقییه  پێناسه  و  ــێــوەر  پ ئـــەو  بــەپــێــی 
که  نیه  خاکێك  ــان  ی کۆلۆنی  ســه‌ره‌تــایــیــه 
داگیر  ئیستعمارییه‌وه  ده‌سه‌ڵاتێکی  له‌‌لایه‌ن 
کرابێ، بەڵام له‌ڕووی گوتارییه‌وه ده‌توانین 
یاسای  گه‌شه‌سه‌ندنانه‌ی  بــه‌و  پشت  هــه‌م 
بڵێین  به‌تایبه‌تی  ببه‌ستین هه‌م  نێونه‌ته‌وه‌یی 
کۆلۆنیالیستیی  مامه‌ڵه‌ی  کــوردســتــان  کــه 
داگیرکارانه‌ی  سیاسه‌تی  و  ــراوە  ک لەگەڵ 
ئه‌وه‌یه  مه‌به‌ستم  ده‌چـــێ.  بــه‌ڕێــوه  لــه‌ســه‌ر 
لەگەڵ  مــڕ  و  لــە مشت  ده‌تــوانــیــن  ئێمه  کــه 
هێندێك  ئێرانییەکاندا  باقی  و  فارسه‌کان 
چه‌مک و بنه‌ما به‌کار به‌رین که ئەو دوورە 
ــه‌ی بــاســم کرد  ــه‌ی ــخــوازان ــاری دیــمــه‌نــه ڕزگ

بپارێزێ.

هاوکاری  ناوەندی  وەکوو  ناوەندێکی 
کۆمەڵێک  ــێ  ــوان دەت شــێــوه‌یــه‌ک  چ  بــه 
وڵامــده‌ری  که  نەگۆڕ  جەوهەریی  خاڵی 
پەسەند  بێ  خۆی  خه‌ڵکی  چاوه‌ڕوانیی 
خاڵانە‌وه  بەو  کــورد  که  ئــه‌وه  بۆ  بکات 
بچێتە سەر میزی وتووێژ؟  چونکه ئێستا 
ده‌ڵێن  و  ناڕازین  هەیە  زۆر  خەڵکێکی 
بۆ  دەنوێنین،  نەرمی  له‌ڕاده‌به‌ده‌ر  ئێمه 
فارسیدا  مێدیایه‌كی  له  ناوێرین  نموونه 
جیاش  ئــه‌گــه‌ر  خــۆمــانــه  مــافــی  بڵێین 
ببینه‌وه یان ناوێرین بڵێین کوردستانمان 
به  نییە.  کوردنشینمان  ناوچه‌ی  هەیە 
چۆناوچۆن  وا  ناوه‌ندێكی  جه‌نابت  ڕای 

ده‌توانێ ئه‌و بابه‌ته چاره‌سه‌ر بکا؟
هەر ئەو نموونانه‌ی هێناتنەوە بە باشترین 
شێوە مەبەستەکەی من دەگه‌یه‌نێ. مەسەلە 
فەرهەنگێکی  چ  ده‌مــانــه‌وێ  ئێمە  ئــەوەیــە 
سیاسیی دیکە لە فەزای گشتیی کۆمەڵگەی 
ئێراندا زاڵ بکەین. به دڵنیاییه‌وه ئێرانییه‌کان 
بەستێنە  ئەو  ناکەن.  دروســت  بۆ  ئه‌وه‌مان 
ئەتۆ  چونکه  بکەی   دروســتــی  دەبــێ  ئەتۆ 
دیکەت  ڕۆئیایه‌کی  ئەتۆ  کراوه،  لێ  غەدرت 
هه‌یه و لایەنگری مۆدێلێکی دیکەی. ئەوەش 
ئالیەتی خۆی پێویسته. ئه‌گه‌ر جەنابت هەتا 
بــه‌و جۆره  و  بکه‌ی  چــاک  قسه‌ی  ئــێــوارێ 
ته‌عبیر له خواستی نه‌ته‌وایه‌تیی کورد بکه‌‌ی 
که شایانیه‌تی، مادام ئه‌من له‌گه‌ڵت هه‌ماهه‌نگ 
نه‌بم به هیچ کوێ ناگەین، چونکه با له‌باری 
کاریگه‌رییه‌کی  ڕه‌فــتــاریــیــه‌‌وه  و  گــوتــاری 
کۆتاییدا  لــە  هــه‌بــێ،  ــه‌ســه‌رم  ل ڕێژه‌ییشت 
دێموکڕاتیش  حیزبی  ئــه‌نــدازه‌ی  به  ئه‌گه‌ر 
ــی  ــک ــه‌وره بـــی، هــێــشــتــا هـــه‌ر دەرســەدێ ــ گـ
سنوورداری یارییه‌كه‌ت له‌ده‌ست دایه. بۆیە 
هەر مەجبوورین زەرفێکی نیهادی دروست 
ئه‌زموونی  بنه‌مای  له‌سه‌ر  چ  جا  بکەینەوە 
چوارچێوه‌یه‌کی  له  چ  هــاوکــاری  نــاوه‌نــدی 
فراوانتردا که لە بەستێنی سیاسی و له بواره 
ستراتژییه‌کانی هه‌رمان و ئاینده‌ی کورد له 
ڕێکاری  و  ڕوانگه‌  کوردستاندا  ڕۆژهه‌ڵاتی 
هــاوبــه‌ش بــداتــه ده‌ســـت. بــه‌ڵام بــۆ ئــه‌وه‌ی 
وه‌ک  که  بکه‌ینه‌وه  دروست  شتێک  بتوانین 
پێویسته  نه‌یه‌،  به‌سه‌ر  هاوکاریی  ناوه‌ندیی 
خۆمان زیاتر به دیاریکردن و به‌هێزکردنی 
کۆمه‌ڵێك  واته  بکه‌ین،  ماندوو  بنه‌ماکانیه‌وه 
پره‌نسیپی بنه‌ڕه‌تی که زۆر شت ده‌گرێته‌وه. 
نزیکترین و زه‌روورترین شت کە هەمیشە 
بۆ کورد سه‌رچاوه‌ی دەردێکی گەورە بووە 
نێوخۆیی  موناسباتی  کـــردووه،  لاوازی  و 

ــه‌وه‌ش که ئه‌و  بــزووتــنــەوەی کـــورده‌. بۆ ئ
چاکتر  پــایــه‌دار  شێوه‌یه‌کی  به  موناسباته 
ستراتێژیی  لەسەر  نیه  مــه‌رج  هیچ  بکرێ، 
مرۆڤی  که‌رامه‌تی  بکەوین.  ڕێک  نەتەوەیی 
کورد و خوێنی شه‌هیده‌کان و زه‌رووره‌تی 
به  که  ده‌کــا  وا  هه‌ڕه‌شه‌له‌سه‌ر  میلله‌تێکی 
بینه‌‌وه.  ســاغ  ئه‌وانه  له‌سه‌ر  تــه‌عــه‌هــوده‌وه 
کە  سەختترەکان  بابەتە  سەر  دێینە  پاشان 
کار  کەرەستەیەک  چ  بــە  دەوێـــت؟  چیمان 
ئەگەر  چین؟  قۆناغبەندییەکانمان  دەکەین؟ 
خۆمانی پێوە ماندوو بکەین، ئەگەر خودکەفا 
بــژاردە‌کــانــمــان  تــوانــای  لــە  کەڵک  و  نەبین 
وەربگرین )بە تایبەتی ئەوانەی وا له مێژووی 
له  ده‌یناسن،  و  نین  نامۆ  خۆیان  میلله‌تی 
ڕه‌گی ئیراده‌ی میلله‌تی خۆیان ناده‌ن و ناڵێن 
خه‌تای ئێمه بوو که که‌وتینه کێوان!(، ئه‌گه‌ر 
پێگه‌ی  له‌وه که جێگه و  )بــه‌ده‌ر  حیزبه‌کان 
سیاسیی  ته‌وازوعی  به  چیه(  حیزبێک  هه‌ر 
ته‌واوه‌وه پێکه‌وه دانیشن و گوێ له بژارده‌ی 
ناوخۆش ڕابگرن چونکه ئه‌وه ئه‌و شته‌یه که 
کۆمه‌ڵگا له ئێمه‌ی ده‌وێ، ئه‌وده‌م ئەمن پێم 
کە  هەیە  توانایه‌مان  و  زەرفییەت  ئەو  وایە 
وڵامانەمان  ئەو  هەموو  که  ئــاوا  ئالیه‌تێکی 
بۆ دابین بکا دروست بکه‌ین. به‌ڵام دیسان 
ده‌ڵێم خۆ پێوه ماندووکردنی ده‌وێ. ئه‌گه‌ر 
بمانه‌وێ به دوو کاتژمێر و له یه‌ك لاپه‌ڕه‌دا 

بیبڕێنینه‌وه، هیچی لێ دروست نابێ.

ئه‌وه‌یه که هێڵی سوور  دیکه‌  بابه‌تێکی 
هه‌بێ یا نا. وابزانم یەکەم پەسەنکراوی 
شه‌ڕی  حەرامکردنی  هاوکاری  ناوەندیی 
باشه.  زۆر  شتێکی  که  بــوو  بــراکــوژی 
ده‌پرسن  که‌س  هێندێک  گشتی  به  به‌ڵام 
بۆ  ئه‌دی  نییە؟  سوورمان  هێڵی  بۆ  ئێمه 
دیکە  نەتەوەکانی  بۆ  هه‌‌یه‌تی،  فــارس 
بۆ  کوردیش  ناکا  پێویست  ئایا  هەیانە؟ 
چەند شتێک هێڵی سووری هەبێ، له‌سه‌ر 
بابه‌تی چاره‌نووسساز، نەک بە مەعنای 

دۆگم بوون؟
بــە هیچ  بــه‌ڵــێ، هــەبــوونــی هێڵی ســـوور 
نییە.  بــوون  دۆگماتیست  مــانــای  بــە  جــۆر 
هەتا  نەبێ  سووری  هێڵی  دەکرێ  مرۆڤێک 
هێڵی  ده‌بـــێ  بێگومان  نــەیــبــێ؟!  میللەتیك 
ــان هــه‌بــێ. وشـــەی حــەرامــکــردنــت  ســوورم
له‌ڕووی  ئه‌مه  ئێمه  بۆ  ڕەنگە   برد.  بەکار 
بێ.  تێدا  مەزهەبیی  بارێكی  ئێتیمۆلۆژییەوە 
فەڕانسەش  ئەساسیی  قانوونی  لە  ــه‌ڵام   ب
ئه‌و  ئه‌وه  کــراون.  دا کۆمەڵێک شت حەرام 
ئه‌گه‌ر  ســوورن.  هێڵی  وان  بۆ  که  شتانه‌ن 
له وڵاتانی دێموکڕاتیکدا هێڵی سوور هه‌بێ، 
بێگومان  گەلێکی کە هەڕەشه‌ی ژێنۆسایدی 
ده‌بێ  گه‌له‌ش  ئه‌و  بژارده‌کانی  و  له‌سه‌ره 
هێڵی سووریان هه‌‌بێ. بەڵام کێشەکە دیسان 
له‌و خۆپێوه‌ماندووکردنه‌دایه‌ که باسم کرد. 
واته نه‌هاتووین بیر بکه‌ینه‌وه و ڕێک بکه‌وین 
بــواری  لــه  چ  ــووره،  هێڵی سـ کــه چ شتێك 
چه‌مک و هێما و گوتاری ستراتژیکدا و چ له 
بواری تاکتیک و مانۆڕی سیاسیدا. گوتاری 
باوه‌ڕبه‌خۆ  و  پته‌و  ده‌بێ  ئێمه  نەتەوایەتیی 

و دوورڕووان بێ، له هه‌مان کاتدا گوتارێک 
له‌سه‌ر  بتوانی  و  هه‌بێ  زه‌رفیه‌تی  که  بێ 
ــاری پــێ بــکــه‌ی. جــا ڕێك  عـــه‌رزی واقــیــع ک
لێره‌دایه واته له بابه‌تی زه‌رفیه‌تی گوتاریدا 
که هێندێك جار له‌و شتانه که ده‌بوو هێڵی 
سوور بن تێده‌په‌ڕین، ئه‌وه‌ش ته‌نیا به گفتگۆ 

و کارله‌سه‌رکردن چاره‌سه‌ر ده‌بێ.

وه‌‌ك دوا پرسیار ئایا گوتاری نەتەوەیی 
له  وا  ئــه‌وه‌ی  چ  و  ئێستادا  له  چ  کــورد 
داهاتوودا ده‌بێ کاری بۆ بکرێ، گوتارێكی 
ئایا  ئه‌وه‌یه  مه‌به‌ستم  هێژێمۆنیخوازه؟ 
ئه‌و گوتاره هه‌ڕه‌شه‌یه له‌سه‌ر گه‌لانی دیکه 
یان به‌پێچه‌وانه‌وه ده‌توانێ دەرفەتێک بێ 
بۆ ئەوانیش کە هاوکات کە خاوەنی ڕەنگ 

و دەنگی خۆیانن بتوانن پێکه‌وه بژین؟
 ئەمن پێم وایە کە هەموو ئەو خه‌باته کە 
زات  بە  قایم  به شێوه‌ی  کردوویەتی  کورد 
جیاوازە،  میللەتێکی  چونکه  خۆیه‌تی  هه‌قی 
واتــه ئەگەر کــورد دەوروبــەرەکــەشــی ئاوا 
له‌گه‌ڵێ بێڕۆحم نەبایە، هه‌ر هەقی خۆی بوو 
خاوه‌ن  و  جیاوازم  نه‌ته‌وه‌یه‌کی  مــادام  بڵێ 
ئیراده‌ی خۆمم، قەوارەی خۆمم دەوێ، جا 
و  سیاسی  شکلێکی  هەر  لە  قــەوارەیــە  ئەو 
حقووقیدا بێ. کە چاو لە مێژووی سێ سه‌ت 
ده‌کـــه‌ی، هەرچی  کــورد  ڕابـــردووی  ساڵی 
ئه‌و گه‌له کردوویەتی خەبات بووە نه‌ك بۆ 
بەدژی  به‌ڵکوو  هێژێمۆنیی خۆی  سه‌پاندنی 
دیکە  ئــەوانــی  مه‌زنیخوازیی  و  هێژێمۆنی 
به‌سه‌ر  به‌دوای هێژێمۆنی  بەسەریدا. کورد 
که‌سدا نیه، به‌دوای ئه‌وه‌یه که له ماڵی خۆی 
هێژێمۆنیخوازی  ئه‌وه‌ش  بێ.  خۆی  حاکمی 
شته  ئه‌و  بۆ  گه‌ڕانه‌وه‌یه  هه‌قخوازییه،  نیه، 
کــه ئــه‌مــن نـــاوی ده‌نــێــم بـــاری سروشتیی 
هەموو  خۆی،  تەبیعەتی  بە  کورد  شته‌کان. 
میللەتێکی  دەدا،  بــۆ  شــایــه‌تــیــی  دنــیــاش 
بــواری  لە  نە  نییە  دەمــارگــرژ  و  دەمارگیر 
ئەگەر  چ  ئێتنیکی  ــواری  ب لە  نە  مەزهەبی 
ڕۆژێک بەشێکی یا هەمووی بەسەریەکەوە 
دیکه‌دا  ڕێگای  به  ئەگەر  چ  بێ،  سەربەخۆ 
ئه‌و  بێنێ.  بــه‌دی  نه‌ته‌وایه‌تییه‌کانی  مافه 
خیسله‌ته‌ی کورد له ڕابردوودا سه‌لمێندراوه 
ژیــنــاوه  شــۆڕشــی  لـــه‌دوای  ئێرانیش  لــه  و 
که  پــێــدانــاوه  دانــیــان  بۆخۆیان  فــارســه‌کــان 
گه‌لێکه که خۆی و بژارده‌کانی بیرکراوه‌ن و 
بنیاتگه‌را نین. )دیاره ده‌بێ وریای هێنێدێک 
له‌و ستایشانه‌‌ی ئه‌وان له کورد بین و نابێ 
چونکه  بخۆین  قسه‌یه‌ک  هــه‌مــوو  فــریــوی 
خۆی  مه‌زنیخوازی  پشتیه‌وه  له  جار  زۆر 
حــه‌شــارداوه و زۆرتـــر بــۆ ده‌ســت بادانی 
ئێمه‌یه!(. به‌هه‌رحاڵ کورد نایهه‌وێ له هه‌قی 
که‌س بخوا به‌ڵام وێڕای ئه‌وه‌ش نابێ له‌وه 
وه‌ک  خۆیه‌تی  بێئه‌ملاو‌ئه‌ولای  هه‌قی  کــه 

نه‌ته‌وه‌یه‌ک، پاشگه‌ز بێته‌وه.

بە  دەرفەتەی  ئەو  بۆ  دوکتور  سپاس 
ئێمەت دا.

ئێوەش ماندوو نەبن

گوتاری نەتەوەیی ئێمە و ئالنگارییەکانی بەردەمی )٢-٢(
)وتووێژ لەگەڵ د. ئاسۆ حەسەن‌زادە، مافناس و مامۆستای زانکۆ(

پرسێکی  لەسەر  باس  بۆ  تایبەتدا  دیدارێکی  لە  ئاماژە:"کوردکاناڵ" 
د. ئاسۆ حەسەن‌زادە، تێکۆشەری سیاسی و  هەستیار وتووێژێکی لەگەڵ 
مامۆستای زانکۆ پێک هێنا. تەوەری ئەم باسە گرینگە گوتاری نەتەوەیی 
ئەو  نێو  بۆشاییەکانی  و  دوورەدیمەن  کوردستان،  ڕۆژهەڵاتی  لە  کورد 
گوتارە سیاسییە و دۆخی خەباتی کورد لە ئێران بوو. "کوردستان" ئه‌م 
لە  ئاسۆوه،  د.  له‌‌لایه‌ن  کرانی  ئێدیت  پاش  و  کردوه  پیاده  دیمانه‌یه‌ی 
دوو بەشدا بۆ خوێنەرانی دەگوازێتەوە. له‌ به‌شی یه‌که‌می ئه‌و دیمانه‌یه‌دا 
دوکتور ئاسۆ وڵامی کۆمه‌ڵێک پرسیاری سه‌باره‌ت به تایبه‌تمه‌ندییه‌کانی 
گوتاری نه‌ته‌وایه‌تیی کورد له ڕۆژهه‌ڵاتی کوردستان و چۆنیه‌تیی شکڵگرتن 
و که‌موکوڕییه‌کانی و هه‌روه‌ها چه‌شنی مامه‌ڵه‌ له‌گه‌ڵ ڕوانگه‌ی ئێرانییه‌کان 
ده‌رهه‌ق به مافه‌كانی کورد دایه‌وه. به‌شی دووه‌م و کۆتایی ئه‌م دیمانه‌یه 

درێژه‌ی هه‌مان باسه له گۆشه‌نیگای نێوماڵی کورد له ڕۆژهه‌ڵاته‌وه.

دیمانە: عەلی لەیلاخ

لەم  بەشداریتان  بــۆ  سپاس  دوکــتــور 
وتوێژەکەمان  پرسیارە  بەم  دیمانەیەدا. 
دەست پێ دەکەین کە ئێمەی کورد لە ئێستادا 
وەستاوین؟  نوێ  و  کۆن  مێژووی  لەکوێی 
لەوەدا کە هەموو بەڵگە مێژووییەکان دەڵێن 
کورد لە هیچ شوێنێکی دیکەوە نەهاتووە و 
لە ڕەسەنترین نەتەوەکانی نیشتەجێی ئەم 
جوغرافیایەیە، بەڵام بۆچی لەو دۆخەدایە؟
 نه‌ته‌وه‌ی كورد یه‌ك‌ له ‌نه‌ته‌وه‌ ڕه‌سه‌ن و 
و  كۆن  مێژووی  ناوچەیەیە.  ئه‌م  دێرینه‌كانی 
گه‌واهی  كوردستان  دێرینه‌كانی  شوێنه‌واره‌ 
ئه‌وه‌مان بۆ ده‌ده‌ن كه‌ له‌ به‌ره‌به‌یانی مێژوو‌دا 
گه‌لانی  هه‌بووه‌.  كۆندا  كوردستانی  له‌  ژیــان 
كۆنی كوردستان وه‌ک: گۆتی، لۆلۆیی، خوری، 
كاشیه‌كان، میتانی، ماد و... هتد، له‌ دانیشتووانه‌ 
ڕه‌سه‌نه‌كانی كوردستانن و نه‌ته‌وه‌ی كوردیش 
كۆنانه‌ی  گه‌له‌  ئه‌و  سه‌رجه‌می  پاشماوه‌ی  له‌ 
مه‌به‌ستمه‌  پــێــك‌هــاتــووه‌.  كــۆن  كــوردســتــانــی 
بڵێم  كورد خاوه‌نی ڕابردووه‌ له‌نێو مێژوودا، 
به‌ڵام وه‌ک نه‌ته‌وه‌ خراوه‌ته‌ ده‌ره‌وه‌ی مێژوو، 
نه‌ته‌وه‌ سه‌رده‌سته‌كانی  له‌لایه‌ن  مانایه‌ی  به‌و 
كوردستانی  له‌سه‌ر خاكی  ئه‌وانه‌ی  ناوچه‌كه‌، 
وەک  نا‌وه‌  بنیات  بۆخۆیان  ده‌وڵه‌تیان  دێرین 
ده‌كـــه‌ن و  كـــورد  مــیــوان ســه‌یــری  بێگانه‌ و 
به‌و  هــه‌ر  سیاسییان  ده‌ســه‌ڵاتــی  بــه‌درێــژایــی 
نه‌ته‌وه‌ی  كــراوه.  كورد  له‌گه‌ڵ  مامه‌ڵه‌  جۆره‌ 
كورد بۆخۆیشی ئه‌وه‌نده‌ی له‌سه‌ر میراتی ئه‌و 
شانازییه‌ مێژووییه‌ی ڕابردوو ژیاوه‌ و ده‌ژی، 
ببینێت،  مێژوودا  ئێستای  له‌  نه‌یتوانیوه‌ خۆی 
به‌جۆرێک كه‌ بێت و ئالنگاریی به‌پێی واقیع و 
سه‌رده‌م بكات و ئه‌وه‌نده‌ به‌ ڕابردووه‌ نه‌نازێ 
و پتر بیر له‌ ئێستا و داهاتووی بكاته‌وه‌، ئه‌م 
به‌دۆخێک كه‌ دوای  بگات  دۆخه‌ش وایكردوه‌ 
دوای  سه‌ركه‌وتنێكیش  هــه‌ر  به‌ده‌ستهێنانی 

ماوه‌یه‌ک گه‌ڕاوه‌ته‌وه‌ خاڵی سفر.‌

شکست  مــێــژووی  لەگەڵ  پێوەندی  لە 
نەتەوەیەکدا  هــەر  سەرکەوتنەکانی  و 
هەر  دەڵێ  کە  هەیە  بەناوبانگ  قسەیەکی 
میللەتێک مێژووی خۆی نەزانێ مەحکوومە 
ئایا  ــان.  ڕووداوەک کردنەوەی  دووبــارە  بە 
بەوەوە  پێوەندیی  کوردی  ئێستای  دۆخی 
هەیە مێژووی خۆی ناناسێ؟ ناسینی مێژوو 
لەکوێ و چۆن و بە چ جۆرێک ئەو هێزەت 
خۆتدا  بەرژەوەندیی  لە  دۆخەکان  دەداتێ 

بگۆڕی؟ 
مێژووییه‌كی  خـــاوه‌ن  كـــورد  گــوتــم  وه‌ک 
دێرینه‌، خۆشمان ده‌زانین كه‌ ئه‌و مێژووه‌مان 
هه‌یه‌، به‌ڵام ده‌رس و په‌ندمان له‌ ڕابردوومان 
وه‌رنه‌گرتوه‌. بۆیه‌ كێشه‌ی نه‌ناسینی مێژوومان 
سه‌ركه‌وتنه‌كان  و  شكست  زوو  كه‌  ئه‌وه‌یه‌ 
تێكه‌ڵ  دوژمن  و  دۆست  زوو  ده‌كه‌ین،  له‌بیر 
سیاسه‌تدا،  دووڕێیانی  له‌  ساده‌ین  و  ده‌كه‌ین 
ئه‌وه‌یه‌ وای كردووه‌ كه‌ پێت وابێت مێژوومان 
كه‌مایه‌سییه‌كانی  هه‌ڵه ‌و  چونكه‌  نه‌ناسیوه‌، 
ڕابردوومان له‌ یاد كردوه‌ و نه‌بووه‌ به‌ ده‌رس 
هه‌ڵه‌كانی  و  شكست  مانایه‌ی  بــه‌و  په‌ند،  و 
ڕابـــردوومـــان نــه‌بــووه‌ بــه‌ وانـــه‌ی مــێــژوو بۆ 
گه‌ر  بۆیه‌  داهــاتــوومــان.  و  ئێستا  نه‌وه‌كانی 
ڕابردوو به‌ته‌واوی لەبەر بکەین ڕه‌ش و سپی 
جودا  لێک  سیاسییه‌كه‌ی  به ‌مانا  بــه‌تــه‌واوی 
له‌سه‌ر  كه‌  ده‌دات  پێ  هێزه‌ت  ئه‌و  بكه‌ینه‌وه‌، 
و سبه‌ی  ئه‌وڕۆ  مێژوویی سیاسه‌تی  بنه‌مای 
دابڕێژیی و دۆست و دوژمن به‌ئاسانی بناسی، 
وه‌ک  بكه‌ی  سیاسه‌ت  عاتیفه‌  و  به‌سۆز  نه‌ک 

زۆرێک له‌ سیاسییه‌كانی كورد كردوویانه‌.

ڕەهەندی  لە  ئێستادا  لە  کورد  مێژووی 

داگیرکاریی  ئاوێتەی  جوغرافیاوە  و  خاک 
لەڕووی  کە  دراوسێیە  نەتەوەیەکی  چەند 
سیاسییەوە  ــی  ــەڵات دەس و  حــوکــمــڕانــی 
نەتەوانە  ئــەو  داگیرکاریی  سەردەستن. 
ــی، شــێــوانــدن و  ــژووســازی ــێ ــەڕووی م ــ ل
چ  بە  و  چــۆن  مێژوییەوە  چــەواشــەکــاری 

مەبەستێک بووە؟
ــژووی كـــــورد لـــه‌لایـــه‌ن  ــ ــێ ــ شـــێـــوانـــدنـــی م
ئامانجی  و  مــه‌بــه‌ســت  ــه‌  ب داگــیــركــه‌رانــەوه‌ 
كاریان  لــه‌لایــه‌ک  بـــووه‌،  سیاسیی  ــه‌وره‌ی  گـ
ــی كـــورد  ــاك لـــه‌ســـه‌ر تــێــكــدانــی ده‌روونــــــی ت
بڕوا  هه‌ستی  تریشه‌وه‌  له‌لایه‌كی  و  كــردوه‌ 
به‌خۆنه‌بوونیان له‌ناخی تاكی كورددا دروست 
كــــردوه‌، ئــه‌مــانــه‌ش بــوونــه‌تــه‌ هـــۆی ئـــه‌وه‌ی 
بكات  لاواز  ــوردی  كـ نــه‌تــه‌وایــه‌تــی  وشــیــاری 
له‌لای  به‌تایبه‌تی  پرسیاره‌وه‌،  ژێر  بیخاته‌  و 
پتر  ــورد  كـ ــانــی  جــه‌وان و  ــه‌ لاوان  ل بــه‌شــێــک 
كــراوه‌.  دروســت  كه‌میكردنه‌  به‌  هه‌ست  ئــه‌و 
كوردستان  داگیركه‌رانی  سیاسه‌تی  به‌گشتی 
ژێئۆسیاسییه‌وه‌  ڕووی  لــه‌  كـــوردی  تــاكــی 
له‌سه‌ر  كــورد  تاكی  مانایه‌ی  به‌و  شێواندوه‌، 
ــه‌ن  ــه‌لای ــه‌ی كــه‌ ل ــه‌شــان ــه‌و ب ــه‌ر بــه‌شــێــک لـ هـ
دابه‌ش  كوردستانەوە  داگیركه‌ری  ده‌وڵه‌تانی 
بووه‌، هه‌سته‌ سیاسیی و ژێئۆسیاسییه‌كه‌شی 
دابه‌ش بووه‌، واته‌ كوردی باشوور له‌ ئێستادا 
حكوومه‌تی  بۆ  زۆریــنــەی‌  وه‌لای  ئــه‌وه‌نــدەی 
عێراقی هه‌یه‌ ئه‌وه‌نده‌ی بۆ حكوومه‌تی هه‌رێم 
نه‌سڵی  و  ــردووشــدا  ڕاب له‌  چــۆن  وه‌ک  نییه‌! 
پێشوو ئه‌وه‌نده‌ی عه‌ره‌بی زانین و به‌ عه‌ره‌بی 
قسه‌كردن جێی شانازیی و خۆپیاهه‌ڵدانی بوو، 
ئه‌وه‌نده‌ پێداگر نه‌بووه‌ له‌سه‌ر سه‌پاندنی زمانی 
كوردی وه‌كوو زمانی فه‌رمی و دانپێدانراوی 
ڕوون  هۆكاره‌كه‌شی  عێراقی!  ده‌ســتــووری 
ــی و  ــ و ئــاشــكــرایــه‌ كــه‌ كــاریــگــه‌ریــی ده‌روونـ
له‌سه‌ر  كــوردســتــان  داگــیــركــه‌رانــی  سیاسیی 
سه‌یركردن  به‌بچووک  خۆ  و  خۆبه‌كه‌مزانین 
ئه‌وه‌ش  و  ڕوواوه‌  كورددا  به‌شێكی  له ‌ناخی 
له‌ڕووی ژێئۆسیاسییه‌وه‌ ناخێک و هه‌ستێكی 
ئه‌مانه‌ش  هه‌موو  كه‌  پێداوه‌،  شێواوی  تــه‌واو 
گــه‌وره‌ی  ئامانجی  و  ســه‌ره‌كــیــی  مه‌به‌ستی 

داگیركه‌رانی كوردستانه‌.

بە  یــان  مێژووییە،  داگیرکاریی  ئــەم 
کورد  مێژوویی  بۆ  دەستبردن  واتایەکی 
ئێستا  سەردەستەکانی  نەتەوە  لەلایەن 
هیچ  ئایا  کوردستان  چــوارپــارچــەی  لە 
هەیە؟  یەکتری  لەگەڵ  جیاوازییەکیان 
و  عەرەب  دەسەڵاتەکانی  ئەوەیە  مەبەست 
فارس و تورک هەر بە یەک مێتۆد لەهەمبەر 

مێژووی کورد جووڵاونەتەوە؟
ــه‌ت و   داگــیــركــه‌رانــی كــوردســتــان لــه‌ ڕواڵـ
جیاوازن،  ڕه‌گه‌زییاندا  و  نه‌ته‌وه‌یی  پێكهاته‌ی 
به‌ڵام له‌ نێوه‌ڕۆک و مه‌به‌ست و ئامانجیاندا هه‌ر 
هه‌موو یه‌كن، چونكه‌ به‌درێژایی ڕابردوو كۆک 
و هاوڕابوونه‌ له‌سه‌ر تواندنه‌وه‌ و سڕینه‌وه‌ی 
ــه‌ هــه‌ر چــوار  ــورد ل ــه‌تــه‌وه‌یــی كـ شــونــاســی ن
ڕواڵه‌تدا  له‌  كوردستاندا. وەک چۆن  پارچه‌ی 
جیاوازن، له‌ میتۆدی كاركردن و دژایه‌تیكردن 
بۆ شێواندنی مێژووی نه‌ته‌وه‌ی كورد كه‌متر 
جیاوازن، چونكه‌ هه‌ر یه‌كێک له‌ داگیركه‌رانی 
مێژووی  شێواندنی  له‌سه‌ر  كاری  كوردستان 
جۆرانه‌ی  له‌و  جۆرێک  به‌هه‌ر  كــردوه‌  كــورد 
له‌  گه‌ر  ڕه‌خساوه‌،  بۆی  و  گونجاوه‌  بۆی  كه‌ 
ئیداری  و  فه‌رهه‌نگی  مافی  هه‌ندێک  عێراق 
دراوه‌ له‌ ڕابردوودا، به‌ڵام له‌گه‌ڵیشیدا به‌ ئاگر 
چه‌كی  به‌كارهێنانی  ته‌نانه‌ت  و  تۆپباران  و 
بۆ  به‌كارهێناوه‌  نێونه‌ته‌وه‌یی  قه‌ده‌غه‌كراوی 
سڕینه‌وه‌ و ئیباده‌كردنی نه‌ته‌وه‌ی كورد له‌سه‌ر 

له‌ ئێران جگه ‌له‌وه‌ی  خاک و نیشتیمانه‌كه‌ی، 
مافی فه‌رهه‌نگی و نه‌ته‌وه‌یی نه‌دراوه‌ به‌ڵكوو 
ڕۆژانه‌ ئیعدامی لاوان و كوڕان و كچانی كورد 
له‌ توركیەش  تاوانی كورد بوون،  ده‌بینین به‌ 
ــه‌ ڕابـــــردووه‌ و‌ له‌  ــه‌روا و ســـووریـــەش ل ــ ه
به‌رنامه‌ی سیاسیی حیزبی به‌عسی سووریەدا 
مافی كورد هه‌ر نه‌ک بوونی نه‌بووه‌، به‌ڵكوو 
نــه‌تــه‌وه‌یــه‌ک بــه‌نــاوی كـــورده‌وه‌ لــه‌ سووریە 
خاوه‌نی ڕه‌گه‌زنامه‌ی ده‌وڵه‌تیش نه‌بووه‌. ئه‌وه‌ 
جگه‌ له‌وه‌ی هه‌ر یه‌ک له‌ ده‌وڵه‌تانی داگیركه‌ری 
پڕۆگرامی  و  پـــه‌روه‌رده‌  ڕێی  له‌  كوردستان 
خوێندن و سیاسه‌تی فه‌رهه‌نگیی و كولتووری 
نه‌ته‌وه‌یی خۆیان له‌ عه‌ره‌ب، تورک و فارسدا 
باڵا مێژووییان  نه‌ته‌وه‌ی سه‌رده‌ست و  وه‌ک 
بۆخۆیان تۆمار كردوه‌ و تا بۆشیان كرابێت و 
بشكرێت مێژووی كورد نه‌ک هه‌ر ده‌شێوێنن، 
به‌ڵكوو له‌ ئه‌زه‌ڵه‌وه‌ به‌ نه‌بووی داده‌نێن. بۆیه‌ 
كوردستان  داگیركه‌رانی  میتۆدی  به‌گشتی 
نزیكه‌  لێک  مێژووی كورد زۆر  له‌ شێواندنی 
و  هه‌لومه‌رج  ده‌كــاتــه‌وه‌  جیای  كه‌  ــه‌وه‌ی  ئ و 

زه‌مینه‌ی جێبه‌جێ‌كردنیه‌تی.

دەڵــێــن مــێــژوو چــرای ڕۆشــنــکــەرەوەی 
بەسەرهاتە  و  کورد  مێژووی  داهاتوویە. 
مێژووییەکانی ئەو نەتەوەیە چ لە ڕابردووی 
دروستبوونی  دوای  لە سەردەمی  چ  و  کۆن 
بیستەمدا  ســەدەی  دەوڵەت_نەتەوەکانی 
حیزبە  ئەجێندای  و  بەرنامە  لە  چەندە 
سیاسییەکانی کورددا شوێن و جێگای هەیە؟ 
ــی  ــان ــه‌ك ــی ــی ــاره‌ ســه‌ره‌ك ــ ــۆك ــ ــه‌ ه ــک لـ ــێ ــه‌ك ی
دروستبوونی حیزبه‌ سیاسییه‌كانی كوردستان 
كه‌  بــووه‌  مه‌ترسیداره‌  دۆخــه‌  ئه‌و  ئالنگاریی 
كوردستاندا  له‌  كورد  نه‌ته‌وه‌ی  ڕووبــه‌ڕووی 
ــه‌ حــیــزبــه‌  ــه‌ی كـ ــ ــای ــ ــه‌و وات ــ كـــــراوه‌تـــــه‌وه‌، ب
نێو  هــه‌ڵــقــوڵاوی  كــوردســتــان  سیاسییه‌كانی 
له‌و  به‌شێک  چه‌نده‌  هه‌ر  نــه‌تــه‌وه‌ن،  مێژووی 
حیزبه‌ سیاسییانه‌ هه‌ڵومه‌رجی نێوده‌وڵه‌تی و 
به‌ڵام  له‌پشته‌،  ده‌ره‌كــی  ئه‌جێندای  و  هه‌رێمی 
به‌گشتی ئه‌وانه‌ی هه‌ڵقوڵاوی ئه‌و به‌ره‌نگارییه‌ 
ــی  ــه‌ران ــرك ــی ــه‌داگ نــه‌تــه‌وه‌یــیــه‌ن بـــه‌رامـــبـــه‌ر ب
مــێــژوو و  بــه‌  بایه‌خیان  كــوردســتــان زۆرتـــر 
زمان و كولتووری كوردی داوه‌، بۆ نموونه‌: 
له‌  ــوردی  كـ حوكمڕانیی  ــاوه‌ی  مـ جوانترین 
مه‌هاباده‌  له‌  كوردستان  كۆماری  سه‌رده‌می 
بۆ گرنگیدان به‌ خوێندنی كوردیی و مێژووی 
كورد و .... هتد، كه‌ كۆماریش به‌رهه‌می حیزبی 
كوردستانه‌،  دێموكراتی  حیزبی  کە  سیاسییه‌ 
ــا لـــه‌ عــێــراقــیــش لـــه‌ هــه‌ڵــومــه‌رجــی  ـــه‌روه‌هـ ه
له‌  تایبه‌تی  به‌  و  ئه‌یلوولدا  شۆڕشی  قۆناغی 
هه‌ره‌  به‌شی  ئـــازاری١٩٧٠  ١١ی  به‌یاننامه‌ی 
زۆری ده‌ستكه‌وته‌كان فه‌رهه‌نگی و مێژوویی 
پارتی  ئه‌وكاتی  به‌رهه‌می  ئه‌ویش  كه‌  بــوون 
به‌شی  له‌  ته‌نانه‌ت  كوردستانه‌.  دێموكراتی 
یه‌كه‌می  ــوه‌ی  ــی ن ــه‌  ل ــان  كــوردســت ڕۆژاوای 
له‌ سه‌روبه‌ندی  به‌تایبه‌تی  بیسته‌م و  سه‌ده‌ی 
پــێــش و دوای ســاڵانــی جــه‌نــگــی دووهــەمــی 
جیهانی، به‌رنامه‌ی سیاسی و حیزبی سیاسی 
كوردی ته‌نها له‌ چوارچێوه‌ی بزاڤی فه‌رهه‌نگی 
و كولتووری و مێژووییدا خولاوه‌ته‌وه‌. بۆیه‌ 
ته‌واو  به‌رنامه‌ی حیزبه‌ سیاسییه‌  له‌  به‌گشتی 
وجــودی  كــورد  مــێــژووی  كوردستانییه‌كاندا 
هه‌یه‌، به‌ڵام له‌ زۆرینه‌ی ڕووداو و به‌سه‌رهاته‌ 
مێژووییه‌كانی نه‌ته‌وه‌یماندا ده‌رس و په‌ندیان 
ــه‌رده‌وام  ــ ب و  جــار  زۆر  و  نــه‌گــرتــووه‌  وه‌ر 
باره‌  و سه‌د  دووبــاره‌  ڕابردوویان  هه‌ڵه‌كانی 

ده‌كه‌نه‌وه‌.

زاراوە  فرە  هەم  کورد  نەتەوەی  ئێمەی 
ڕووی  لە  تەنانەت  و  ئایینین  فرە  هەم  و 
نووسینیشەوە بە دوو ڕێنووس دەنووسین. 
جــۆراوجــۆری  نەتەوەکاندا  مــێــژووی  لە 
دەوڵەمەندی  و  ئیمتیاز  بە  فرەییەکان  و 

دادەنرێن، یان بە هۆکاری لاوازی؟
ــه‌و جــیــاوازیــی و فــره‌یــیــانــه‌ لــه‌ مــێــژووی  ئ
ــدی  ــه‌ن ــه‌م ده‌وڵ و  ئیمتیاز  ــه‌  ب ــدا  ــان ــه‌وه‌ك ــه‌ت ن
مه‌به‌ستمان  نه‌چێت  بیرمان  به‌ڵام  داده‌نرێت، 
له‌و نه‌ته‌وانه‌یه‌ كه‌ خاوه‌ن ده‌وڵه‌تن و قۆناغی 
ده‌وڵـــه‌ت نــه‌تــه‌وه‌یــان تــێــپــه‌ڕانــدوه‌، بـــه‌ڵام بۆ 
 ٦٠ له‌  زیاتر  نه‌ته‌وه‌یه‌كی  كه‌  كــورد  ئێمه‌ی 
قۆناغی  هێشتا  و  بێده‌وڵه‌تین  كه‌سی  میلیۆن 
ده‌وڵه‌ت نه‌ته‌وه‌مان نه‌بینیوه‌ )ئه‌وه‌ له ‌كاتێكدا 
نه‌ته‌وه‌كانی تر تێشیان په‌ڕاندوه‌ و له‌ ئێستادا 
ئه‌و  نــه‌مــاوه!(  هــه‌ر  نه‌ته‌وه‌  ده‌وڵــه‌ت  مۆدێلی 

فره‌یی و جیاوازییه‌ زۆرانه‌ی زاراوه‌ و شێوازی 
نووسین و فره‌ ئایین و.... هتد، بۆته‌ هۆی پتری 
كورد  بۆ  نه‌ته‌وه‌ی  ــی  لاوازی و  په‌رته‌وازه‌یی 
جوغرافیای  خراپی  هه‌ڵكه‌وته‌ی  هاوشانی  و 
سیاسیمان، ئه‌و جیاوازییانه‌ش ڕۆڵی نه‌رێنی و 
سلبیان هه‌بووه‌ و هه‌یه‌ له‌ لاوازی نه‌ته‌وه‌ییمان، 
چونكه‌ وشیاری نه‌ته‌وه‌یی و هه‌ستی هاوبه‌ش 
و ئازاری هاوبه‌ش كاڵ بووته‌وه‌، بۆ نموونه‌: 
ئه‌و ژێنۆسایده‌ی به‌سه‌ر كوردانی ئێزیدی هات 
له‌ شەنگال دوای هێرشی تێرۆریستانی داعش 
كۆده‌نگیی  بووه‌  هۆی  كه‌متر  ئابی ٢٠١٤  له‌ 
نه‌ته‌وه‌یی له‌سه‌ر ئه‌و تاوانه‌ گه‌وره‌یه‌ی داعش؛ 
له‌گه‌ڵ  ئاینییه‌وه‌یه‌  جیایی  بــه‌هــۆی  ئــه‌مــه‌ش 

زۆرینه‌ی كوردی موسڵمان!

پــرســیــارەکــەی  تیشکی  ــر  ــەژێ ل هـــەر 
کوردستاندا  ئاستی  لە  ئێمە  پێشوومدا، 
پارچەکانیشدا  ئاستی  لە  و،  پارچەگەرایی 
و  ناوچەگەرایی  دیاردەکانی  کە  دەبینین 
زاراوە گەرایی هەیە. ئایا ئەوانە هۆکار و 
بەدەوڵەتبوونی  بــەردەم  لە  بوون  لەمپەر 

کورددا؟
ــەردەم  ب لــە  بــوونــه‌  له‌مپه‌ر  به‌ڵێ  به‌گشتی 
كۆمه‌ڵێک  هاوشانی  ــورد،  ک بەدەوڵەتبوونی 
فاكته‌ری دیكه‌ی زاتی و خودی نه‌ته‌وه‌ییمان، 
ساڵانی  تا  گه‌ر  نه‌چێت  بیر  ئه‌وه‌شمان  به‌ڵام 
 )١٩١٤-١٩١٨( جیهانی  یــه‌كــه‌مــی  جــه‌نــگــی 
بووبێت  فــاكــتــه‌ری ســه‌ره‌كــی  كـــورد خـــۆی 
نێوخۆیی  عاملی  وه‌ک  به‌ده‌وڵه‌تنه‌بوون  له‌ 
دوای  له‌  نییه‌  تێدا  گومانی  ئه‌وا  نه‌ته‌وه‌ییمان، 
ئێستاشی  تــا  جیهانییه‌وه‌  یه‌كه‌می  جه‌نگی 
و  زلهێزه‌كان  فاكته‌ری سه‌ره‌كی  بێت  له‌گه‌ڵدا 
له‌  دونیان  به‌ده‌ستی  بڕیار  ده‌وڵه‌تانی  گه‌وره‌ 
عاملی  وه‌ک  کــورددا  بەدەوڵەتبوونی  بــەردەم 

خاریجی.

زێدپەرستی،  هــۆزەکــی،  بیری  ئەگەر 
دیکەی  دیاردەکانی  هەموو  و  زاراوەویستی 
کۆمەڵگەی کوردی هۆکاری جیایی و دابڕانە 
چۆن  چییە؟  چارە  ئەدی  نەتەوەییەکانن، 
و  ببین  زاڵ  دۆخەدا  ئەو  بەسەر  دەتوانین 

دەبێ چ بکەین و چۆنی بکەین؟ 
نه‌ته‌وه‌یی و ستراتێژی  یه‌كیەتیی  ته‌بایی و 
هه‌موو  پێش  بخرێته‌  پێویسته‌  نــه‌تــه‌وه‌یــی 
ــی  ــدن ــه‌زران دام ــه‌  ب ــه‌وه‌ش  ــ ئ تــــره‌وه‌،  شتێكی 
ــاســه‌ری  ئــه‌نــجــومــه‌نــێــكــی نـــه‌تـــه‌وه‌یـــی ســه‌رت
یه‌كگرتوویی كوردستانی له‌سه‌ر جه‌م حیزب و 
ڕێكخراوه‌ سیاسییه‌كانی كوردستان پێک بێت 
له‌سه‌ر ئاستی كوردستانی گه‌وره‌، ئه‌وه‌ش به‌ 
هاوبه‌شی  به‌  و  حیزبه‌كان  خۆبوردوویی  له‌ 
ئورووپا  له‌  كــوردی  لۆبی  هاوپه‌یوه‌ندی  و 
باره‌وه‌  له‌و  چه‌نده‌  هه‌ر  دی،  دێته‌  ڕۆژاوا  و 
كار و هه‌وڵی زۆر دراوه‌، به‌ڵام ئه‌و هه‌وڵانه‌ 
حیزبی  و  ناوچه‌یی  ئاستی  له‌سه‌ر  به‌گشتی 
ئه‌نجومه‌نی  یــه‌ک  پێویسته‌  پتر   كه‌سیدا‌  و 
بۆ  كوردستانی  نه‌ته‌وه‌ییش  ســه‌رتــاســه‌ری 
نه‌خشه ‌ڕێگای  و  ده‌ستكه‌وته‌كان  پاراستنی 
ئه‌وه‌ش  كه‌  دابمه‌زرێت،  نه‌ته‌وه‌ی  داهاتووی 
ســه‌ره‌كــی  به‌ربه‌ستی  چونكه‌  قــورســه‌  زۆر 

حیزبه‌ سیاسییه‌كان و سیاسه‌تی هه‌رێمییه‌.

بابەتانەی  ــەو  ئ دەرەوەی  لــە  ئــایــا 
بۆ  هەیە  دیکەش  هــۆکــاری  کــرد  باسمان 

مێژووی  یــان  ــورد؟  ک بەدەوڵەت‌نەبوونی 
جیهاندا  لە  کــورد  هاوشێوەی  نــەتــەوەی 

هەیە؟ 
به‌ڵێ بێگومان، وه‌ک: سیاسه‌تی نێوده‌وڵه‌تی 
)سێڤه‌ر  بیسته‌مدا  له‌سه‌ده‌ی  كورد  پرسی  و 
و لــــۆزان، حــكــوومــه‌تــی شــێــخ مــەحــمــوود و 
جۆغرافیا  نموونه‌(،  به‌  كوردستان  كۆماری 
ــتــیــک(ی كـــوردســـتـــان، ئـــابـــووری،  ــئــۆپــۆل )ژێ
بزووتنه‌وه‌  كوردی،  دیپلۆماسی  كۆمه‌ڵایه‌تی، 
ــی ســه‌ركــرده‌، هۆكاری  كــوردیــیــه‌كــان و ڕۆڵ
هــه‌رێــمــی )عــوســمــانــی و ســه‌فــه‌ویــیــه‌كــان له‌ 
به  ئێستادا  له‌  ئێران  و  توركیە  و  ڕابــردوودا 
‌نموونه‌(، ناكۆكیی نێوخۆی و دووبه‌ره‌كایه‌تی 
كوژی،  كورد  )خیانه‌ت، شه‌ڕی  كورددا  له‌نێو 
ململانێی ناوخۆی(، لاوازی بزاڤی ڕۆشنبیری 
كوردی )كولتوور، زمان( و لاوازی وشیاریی 
نه‌ته‌وایه‌تیی كوردی، ئه‌مانه‌ هه‌مووی هۆكارن 
له‌ به‌ده‌وڵه‌ت نه‌بوونی كورد. بێگومان مێژووی 
هه‌یه‌،  جیهاندا  له‌  كورد  هاوشێوه‌ی  نه‌ته‌وه‌ی 
له‌  )ئه‌مازیغ(  كابیل  ئاسیا،  له‌  تبتیه‌كان  وه‌ک: 
ئه‌فریقیا، فه‌ڵه‌ستینییه‌كان. هه‌ر یه‌ک له‌و گه‌ل و 
نه‌ته‌وانه‌ به‌پێی هه‌لومه‌رج و قۆناغی جیاوازی 
مێژووییان وه‌ک نه‌ته‌وه‌ی كورد له‌ ده‌ره‌وه‌ی 
ده‌وڵه‌ت دان، ئه‌وه‌ جگه‌ له‌وه‌ی كه‌ به‌سه‌ر هات 
و ڕووداوی تراژێدی سامناكی هاوبه‌شیشیان 

له‌ مێژووییاندا هه‌یه‌.

  ئێمە ئێستا لە دوو بەشی کوردستاندا 
هەیە  سیاسیمان  سەرەوەریی  لە  جۆرێک 
خەبات  دیکەشدا  بەشەکەی  دوو  لــە  و 
وەک  ــە.  ــەردەوام ب سیاسی  تێکۆشانی  و 
مامۆستایەکی زانکۆ لە بەشی مێژوودا پێت 
وایە حیزبە سیاسییە خەباتکارەکان و ئەو 
کوردیدا  ناوچەی  لە حکوومەتی  لایەنانەی 
هەن دەبێ چۆن مامەڵە لەگەڵ مێژووی کورد 
بکەن؟ چ شتێک دەبێ بکرێ و چ شتێک دەبێ 

نەکرێت؟
لە  لایەنانەی  ئــەو  و  سیاسییەكان  حیزبە 
ــەن دەبــێ  ــدا ه ــوردی ــاوچــەی ک حــکــوومــەتــی ن
بپارێزن،  كــورد  نــه‌تــه‌وه‌ی  ده‌ستكه‌وته‌كانی 
كه‌  دی  بهێننه‌  نه‌ته‌وەیی  یه‌كیەتیی  و  ته‌بایی 
هاوبه‌ش  نه‌ته‌وه‌یی  ستراتێژی  پێویسته‌  نییه‌، 
بیكه‌ن،  ئێستا  لــه‌  ئه‌سته‌مه‌  كــه‌  دابــڕێــژرێــت 
سه‌ركه‌وتن  بۆ  گرنگه‌  زۆر  ئه‌وه‌  چه‌نده‌  هه‌ر 
چونكه‌  نه‌ته‌وه‌ییه‌كان،  ئامانجه‌  به‌دیهێنانی  و 
به‌كرده‌وه‌ له‌ ڕابردوو ئه‌وه‌مان بۆ ده‌ركه‌وتووه‌ 
ــه‌ هـــه‌ر كــاتــێــک یــه‌كــگــرتــوو و تــه‌بــابــووبــن  ك
ــه‌وره‌ بــه‌ده‌ســت  ــ ــكـــه‌وت و ئــامــانــجــی گ ده‌سـ
نێونه‌ته‌وه‌یی،  هه‌لومه‌رجی  هاوشانی  هاتووه 
باشووری  سیاسییه‌كانی  پارته‌  چــۆن  وه‌ک 
ئه‌نفاله‌كان  و  كیمیاباران  دوای  له‌  كوردستان 
به‌ره‌ی كوردستانیان دامه‌زراند و ده‌ستكه‌وتی 
پاشان  و   ١٩٩١ ئازاری  ڕاپه‌ڕینی  گه‌وره‌شی 
دامه‌زراندنی حكوومه‌تی هه‌رێمی كوردستانه‌. 
به‌  پشت‌نه‌به‌ستن  بكرێت  نابێت  كه‌  ئه‌وه‌شی 
و  ڕق  كوردستان،  داگیركه‌رانی  و  دوژمنان 
قینه‌ وە‌لابنێن و به‌رژه‌وه‌ندی حیزبی و كه‌سی 
وه‌لابندرێ و بیر له‌ چاره‌نووسی نه‌ته‌وه‌یه‌كی 

بێ ده‌وڵه‌ت و ماندوو له‌ مێژوودا بكرێته‌وه‌. ‌

لەو  بەشداریت  بۆ  دوکتور  سپاس  زۆر 
دیمانەیەدا

سپاس بۆ بەسەرکردنەوەتان

د. هۆشمەند عەلی: 
شكست و هه‌ڵه‌كانی ڕابردوومان نه‌بوونەته‌ وانه‌ی مێژوو بۆ نه‌وه‌ی ئێستامان

ئاماژە: مێژووی کورد پڕە لە هەوراز و نشێوی جۆراوجۆر کە ئاوێنەی 
کە  زوڵملێکراوە  و  بندەست،  میللەتێکی  تێکۆشانی  و  ڕاستەقینەی خەبات 
سەدان ساڵە بۆ  گەیشتن بە مافە ڕەواکانی خۆی لە بەربەرەکانێ و ململانێ 
لەگەڵ داگیرکەرانی کوردستاندا چۆکی نەداوە و بەردەوامتر و شێلگیرانەتر 
پتەوتر کردوە. لە  داهاتوویەکی ڕوونتر  بۆ  بەزاتتر هەنگاوەکانی  قایم  و 
ئاوڕدانەوە بەم مێژووە پڕ بەرەوڕووی دەیان پرسیاری جۆراوجۆر دەبین. 
وەستاوین؟  نوێدا  و  کۆن  مێژووی  لەکوێیی  ئێستا  کورد  ئێمەی   : وەکوو 
ئایا دۆخی ئێستای کوردی پێوەندیی بەوەوە هەیە مێژووی خۆی ناناسێ؟ 
دەسەڵاتەکانی عەرەب و فارس و تورک بە چ مێتۆدێک لەهەمبەر مێژووی 
بەو  وڵامــدانــەوە  بۆ  دی.  پرسیاری  کۆمەڵێک  و  جووڵاونەتەوە؟  کــورد 
و  مێژوو  پسپۆڕی  عەلی،  هۆشمەند  د.  لەگەڵ  دیمانەیەکمان  پرسیارانە 

مامۆستای زانکۆ ‌پێک هێناوە. 

دیمانە: شەهرام سوبحانی

ساڵی پێشمەرگە
نەورۆزانەی کوردستان

کۆڵەکەیەکی  جوغرافیا  و  زمان  نیشتمان،  لە  جیا 
ــان  ــی ی ــتـ ــەل‌دۆسـ ــی، گـ ــان‌دۆســت ــم ــشــت ــی ــەی ن ــکـ دیـ
لە  بریتییە  کە  کولتوورە  و  فەرهەنگ  ناسیۆنالیزم؛ 
کۆمەڵێک داب‌ونەریت، باوەڕ و ڕوانینی جۆربەجۆر 
لەنێو کۆمەڵەیەک یان کۆمەڵگەیەکدا وەک چۆنیەتیی 
ئاکار  باوەڕەکان،  خواردنەوە،  خواردن،  جلوبەرگ، 
و ڕەوشت، هونەر و... . بۆ وێنە نەریت و بۆنەکانی 
هەڵپەڕین  و  ئاگر  هێمای وەک  یان  نەورۆز  جێژنی 
هەر لە کۆنەوە لەنێو نەتەوەی کورد هەبوون. ڕەخنەگری ئاڵمانی "هێردێر" 
پێی وایە مرۆڤی )کۆن( بە هێماوە ژیاوە، یانی نەک بە شێوازێکی خەیاڵی و 
وێژەیی بەڵکوو وەک ڕاستییەکی حاشا هەڵنەگر. بە ڕوانینێکی دیکە هێماکان 
لێ  ڕیزیان  و  پاراستوویانە  کە  بووە  کۆن  کولتووری خەڵکی  لە  بەشێک 
گرتوە، وەک بەیت و حەیران کە سینگ بە سینگ هاتوە و هەتا ئێستا وەک 
بەشێک لە مێژووی ئەدەبیاتی زارەکی بۆمان بە میرات ماوەتەوە و ئەو 

نەریت و هێمایانە ڕەسەنایەتیی نەتەوەیی خۆیا دەکەن.
نیشتمانی  جوغرافیای سرووشتییەوە  هەم  و  مێژوویی  بواری  لە  هەم 
بە  کە  دیرۆکی-جوغرافی  هەستیاری  ناوچەیەکی  کەوتۆتە  کوردستان 
لانکەی ژیار و شارستانییەت پێناسە کراوە. لەم بەشەدا قسە زۆر گوتراوە 
و باس کراوە، مەبەستی من لێرەدا بەڕێوەچوونی نەورۆزی ئەمساڵە کە 
جیاوازتر، گشتگیرتر و جوانتر لە هەموو ساڵێک لەلایەن خەڵکی ڕۆژهەڵاتی 
کوردستانەوە بەڕێوە چوون کە دەکرێ بە سێ ئاماژە باسی خاڵی جێی 
لە ڕێوڕەسمەکاندا بکرێ کە بە شێوازی هێمایی چالاک  ‌سەرنج و شیاو 

دەکران.
یەکەم خاڵ، جلوبەرگی خاکیی ژنان، کچان و پیاوان و کوڕان یەک لەو 
دیاردە ئاوارتانە بوو. لە ماکۆوە هەتا ئیلام بە گشتی، جۆرێک جلوبەرگی 
تایبەت دەبیندرا کە بریتی بوو کە کەواوپانتۆڵی خاکی، ئاغابانوو-جامانە-
سەرشان،  فانووسقە،  دۆڵاغ-پــوزەوانــە،  شوێن  زۆر  شــەدە-هــەوری)لــە 
پێڵاوی ڕەزم، پشتوێنی کوێستان‌وخاڵخاڵ!(. ئەگە سەرنج بدەین ئەو جۆرە 
پێشمەرگەکانی  کوڕە  و  کچ  بەتایبەت  پێشمەرگەیە،  بە  تایبەت  جلوبەرگە 

حیزبی دێمۆکرات ئێستاش بەو شێوازە کاروچالاکی دەکەن. 
ئاگر  کردنەوەی  ڕۆنرابوو،  هێما  وەک  هەر  ئەویش  کە  خاڵ  دووهــەم 
سیاسیی  بزووتنەوەی  شەهیدانی  چ  بوو،  شەهیدانەوە  بنەماڵەی  لەلایەن 
دایــک ‌و  ئەو  ئــازادی.  ژیــان  ژن،  بزووتنەوەی  شەهیدانی  چ  کوردستان 
باوکانە، یان ئەو خوشک و برایانەی شەهیدان زۆر ئازایانە و بوێرانە بە 
هەستکردن بە بەرپرسیارەتیی مێژوویی بەبێ دوودڵی مەشخەڵی ئاگری 
نەورۆزیان هەڵدەکرد و گڕیان لە دوژمن بەردەدا! دەسماڵی سوور و سپی 
پێیان بە  و کەسکی سەرچۆپیان بە سەری بەرزەوە ڕادەوەشاند و سێ 

سەر سەری ئاڵای ڕەش دادەدا! 
سێهەم خاڵیی هێمایی لەو نەورۆزەدا ئەوە بوو: دوای ئەوەیکە خەڵکی 
کوردستان زیاتر لە سێ حەوتوو بوو بە شێوەی جۆراوجۆر و لە زۆربەی 
شار و ئاواییەکانی کوردستان ڕێوەڕەسمی نەورۆزیان بە شایی و هەڵپەڕین 
لە ساڵڕۆژی شەهیدانی  بۆ ڕێزگرتن  بەڕێوە دەبرد،  بەوپەڕی شکۆوە  و 
کوردستان )١٠ی خاکەلێوە( و یەکەم سەرۆک‌کۆماری کوردستان پێشەوا 
خەڵکەکەی  نەتەوەیی  شەڕافەتی  و  مــاف  لەسەر  -کــە  محەممەد  قــازی 
و  بۆنە  نەهێشت- سەرجەم  بەتەنیا جێ  گەلی خۆی  بەڵام  درا  لەسێدارە 
ڕێوڕەسمەکانیان ڕاگرت و بڕیاریان دا بەبێ شینگێڕان بچنە سەرگڵکۆی 
شەهیدان و بە سەردانی‌کردنی بنەماڵەکانیان ڕیز و وەفا و ئەمەگناسیی 
کۆمەڵانی  جێی ‌پەسنی  و  نەتەوەیی  کردەیەکی  بکەن.  پێشکەش  خۆیان 
نیشتمانییەکانی  بەها  نەورۆز و  خەڵکی کوردستان کە شایی و جێژن و 
پێکەوە گرێ ‌دایەوە. ڕێکخستنی خەڵک ئەوەندە تۆکمە و بێ‌قسوور بوو، 
کێچی دەکەوڵی ڕێژیم خستبوو، و بۆ ڕێگری و ەرپەرچدانەوە زۆری هەوڵ 
بۆ  هیچی  خەڵک  نەتەوەیی  قایمی  و  قورس  بڕیاری  لەبەرانبەر  بەڵام  دا، 

نەکرا و سەری وەبەرد کەوت.
ئەوەی خەڵکی کوردستان لە ڕۆژهەڵات نیشانی هەموو ئێران و جیهانی 
جلوبەرگی  بە  کوردستان  ــەورۆزی  نـ ڕێوڕەسمەکانی  لە  وێنەیەک  دا 
لە  گرتن  ڕێــز  و  ڕێکخراوەیی  یەکگرتوویی  و  یەکیەتیی  بە  پێشمەرگە، 
بایەخە نیشتمانییەکان بوو. واتە جێژنی نەورۆزی ئەمساڵ خەڵکی کورد 
ساڵی  پیری  بــەرەو  دەســت  لەنێو  دەســت  کوردستان  پێشمەرگەی  وەک 
نوێ چوون. هەموو ئەو هێما و ئێلێمانانە دەرخەری ئەوەن کە کورد لە 
داوە،  بەڕوونی  پەیامی خۆی  لەوەیکە  ئێران جیا  ژێردەستی  کوردستانی 
بەڵکوو ئەمجارە بە جلوبەرگی ڕەزم و بە پێشەنگیی بنەماڵەی سەربەرزی 
شەهیدانەوە هاتووەتە مەیدان و بۆ بەرپەرچدانەوەی هەڕەشە و تێرۆر و 
موشەکباران و گرتن و ئەشکەنجە جێژنی نەورۆزی کردە گۆڕەپانێک بۆ 
بەرزکردنەوەی داخوازییەکان و پشتگیریی هێزی پێشمەرگەی کوردستان.
گرنگی بە جلوبەرگ دەبێ وەک شێوازێک لە تێگەیشتن و تێفکرین لێک 
‌بدەینەوە، چونکە وێرای هەموو ڕێسامەندییەکی ئاوەزی و زەینی، ژیانی 
دەروونیی ئێمە لە زۆر ڕەهەندەوە داپۆشراوە. ناکرێت شێوازی جلوبەرگی 
ئەو ویست  هەمان  نەبێ،  داخوازییەکانمانەوە  و  بە ویست  پێوەندی  ئێمە 
لەپێناویدا باجی  و خواستانەی ئێمە بەدوایدا دەچین و تەنانەت ئامادەین 
قورس بدەین. لیباسی ئێمە شێوەی بیرکردنەوە و نهێنییەکانیی دەرونمانن، 
سەنگەرێکە کە لە پشتی ئەو بەرگەدا خۆمان دەرخستوە، شێوەی جلوبەرگ 
وەک  یــان  دەربخەین  دەمانهەوێ  ئــەوەی  وەک  خۆمان  کە  هاوکارمانە 
قەڵافەتی  لە  جلوبەرگە  ئەو  وێناکردنی  بنوێنین.  دەوێ  خۆشمان  ئەوەی 
کچان و کوڕاندا جگە لە مرۆڤێک کە دەیان ساڵە لەپێناو مافی نەتەوایەتیدا 
هیچی  لەسەرە  پێشمەرگەی  پیرۆزی  ناوی  و  دەکا  تێکۆشان  و  خەبات 
ساڵەی  دەیــان  خەباتی  بەرهەمی  ــە،  ڕوون فەلسەفەکەی  واتــە  نییە.  دیکە 
حیزبی دێموکرات لە بواری بەرزکردنەوەی ئاستی وشیاریی کولتووری، 
نەتەوەیی، شوناسخوازی، نیشتما‌پەروەری و ماف‌ویستی هاتووتە دی و 
دێموکراتی  حیزبی  نەتەوەیی  گوتاری  هەر  نەک  کە  ئامادە  کۆمەڵگەیەکی 
بازنەی  لەنێو  خۆی  ئێستا  بەڵکوو  وەرگــرتــوە،  پێشمەرگەوە  هێمای  بە 
گوتارەکەدایە و خەت دیاری دەکات. لەلایەکی دیکەشەوە سەرجەم پلان 
و پیلانی پڕتێچووی یەک سەدەی ڕابردووی حکوومەتەکانی پەهلەوی و 
کە  نەتەوایەتی  پرسی  بەلاڕێدابردنی  و  هەوێتی  سڕینەوەی  بۆ  ئیسلامی 
لە چوارچیوەی دەزگای بەربڵاوی پەروەردە و ڕاهێنان، زانکۆ، کۆمەڵگا، 
ئابووری، دەنگ و ڕەنگ، کۆڕ و کۆبوونەوە و هەزاران کتێب و ... چالاکی 
هاوتەریب‌بوون  هێشتنەوە.  نــەزۆکــی  و  ئــاو  ســەر  بڵقی  کــردە  نــوانــدوە، 
دەگەڵ ئەو ڕێبازە هزرییە کە بەرهەمی تێکۆشانی پێشمەرگانەی حیزبێکی 
نێوان  پێوەندیی  جەوهەریی  خاڵی  بە  خەڵکییە،  و  دەروەســت  نیشتمانی، 
خەڵک و پیشمەرگە دادەنرێ و پشتبەستن بە هێزی هەراوی خەڵکی خۆمان 

دواڕۆژێکی گەش بەرهەم دەهێنیت.

کوردستان لە قاپی ڕێوڕەسمە نەورۆزییەکاندا

پێگەی  دین  تیایدا  کە  سێکۆلار،  کۆمەڵگەیەکی 
ڕاستەقینەی خۆی )کەسیی( وەرگرتوە

ڕێژیمی  دەســەڵاتــی  لەژێر  کوردستان  ساڵە   ٤٥
ئێراندا  ئیسلامیی  ــاری  ــۆم ک دینیی  ئــیــدیــۆلــۆژیــی 
ــەوەی  ــوان ــەســەر ت بــە شــێــوەی جـــۆراوجـــۆر کــار ل
ــت.  ــە کــۆنــەپــەرەســتــی و دواکــەوتــوویــیــدا دەکــرێ ل
کوردستان  کولتوورییەکانی  ڕازاوە  جۆراوجۆرییە 
دەسەڵاتەکانی  ڕەشترین  بیری  ئامانجی  کــراوەتــە 
سەردەم و بە سیاسەتی "دوژمنکارانە"ی سیاسی و 
هەموو  بەئیدئۆلۆژیک‌کردنی  لەسەر  کار  کولتووری 

ڕەفتار و کولتوورێکی کراوە.
کۆمەڵگەی کوردستان سەرەڕای باوەرمەندبوونی 
ــەر هــەوڵ  بــە ئایین و خــوانــاســی، بــەرانــبــەر بــە ه
جــۆرە  هــەر  و  مــەزهــەبــی  ڕێژیمی  تێفکرینێکی  و 
مەزهەبی،  توندڕەوانەی  و  "تەکفیری"  بیرۆکەیەکی 
و  ڕەسەنایەتی  دابــونــەریــت،  ئــەخــاق،  لە  بــەرگــری 
کولتوورە کۆمەڵایەتییەکانی خۆی کردوە و سێکۆلار 

خۆی دەرخستوە.
ــیــەکــانــی ئــەمــســاڵــدا کە  ــە نــەورزی ــوڕەســم ــە ڕێ ل
هاوکات بوو لەگەڵ مانگی پیرۆزی ڕەمەزان، خەڵک 
ئاخوندەکانی  لــە  هێندێک  ئیدیعای  بەپێچەوانەی 
ــی دیـــن و شــەریــعــەت کە  ــەت ــە ڕەســال ــارەزا ل ــاشـ نـ
گەورەترین  درۆزنــانــەیــان  گوفتاری  و  ڕەفــتــار  بە 
خیانەتیان بە دین و خواناسی کردوە، بە تێگەیشتینی 
دروست لە هیچ جۆرە ناتەباییەک لە نێوان "ئەمری 
دین" و بۆنەی نەورۆز، بە شکۆوە ڕێوڕەسمەکانی 
پێشوازی لە سەری ساڵی تازەیان بەڕێوە برد. ئەم 
وەک  کوردستان  کە  دا  نیشانی‌  خەڵک  ڕەفــتــارەی 
باوەڕمەندبوون  و  دیــن  سێکۆلار،  کۆمەڵگەیەکی 
شەخسی  ئەمرێکی  وەک  ئاسمانییەکان  ئایینە  بە 
سەیر دەکات و بەپێچەوانەی سیاسەت و تێفکرینی 
لە  تەکفیرییەکان، خۆی  و  ڕەوتە سەلەفی  و  ڕێژیم 
چوارچیوەیەکی بەرتەسکی داسەپاودا پێناسە ناکات.

کۆمەڵگەیەکی زیندوو، کە سیاسەتی سەرکوت 
و گۆشەگیریی دڕ دراوە

کـــردەوەی  و  سیاسەت  بــە  ئــامــاژە  تەنیا  ئــەگــەر 
نیوی  و  یــەک‌ســاڵ  لــە  ئــێــران  ئیسلامیی  کــۆمــاری 
و  کوشت  هەمووە  ئەو  باسی  و  بکەین  ڕابـــردوودا 
کوشتار و تێرۆر و سەرکوت و غەدر و خیانەتانە 
بەسەر خەڵکی کوردستانی  ڕێژیمە  ئەم  کە  نەکەین 
هێناوە، پڕ دیارە کە لە درێژەی ڕەوتی بزووتنەوەی 
لە  پێشیلکارییەک  و  کوشتار  و  سەرکوت  چ  ژینادا 
بە  و  کــەس شەهید  ســەدان  بە  کــراوە.  کوردستان 
بریندار کران، هەزاران کەس دەستبەسەر  هەزاران 
مووشەکی  هێرشی  دران،  بەندیخانەکان  ڕاپێچی  و 
کرایە سەر حیزبە سیاسییەکان و تا ئێستایشی لەگەڵ 
بێت، ڕێژیم هەموو هەوڵ و توانای خۆی خستووەتە 
گەڕ کە بە خەیاڵی خۆی کوردستان کپ و کۆنتڕۆڵ 
بەڕێوەبردنی  لە  کوردستان  خەڵکی  بــەڵام  بکات. 
جەماوەری،  شێوەی  بە  نەورۆزییەکان  ڕێوڕەسمە 
کۆمەڵگەیە  ئەم  کە  سەلماندیان  پڕواتادا  و  مانادار 
کە نزیک بە پێنج دەیەیە بەربەرەکانیی ئەم ڕێژیمە 
گۆشەگیری  و  بە سەرکوت  دڕی  مێژە  لە  دەکــات، 
داوە. کوردستان سەلماندی کە زیندوو و لەسەرپێیە 
و ئەوە سیاسەتی سەرکوت و داپڵۆسینی دەسەڵاتە 

کە شکستی هێناوە.

نەداوەتە  ملی  کە  ژیاندۆست،  کۆمەڵگەیەکی 
بێ‌هیوایی و ماتەمگێڕی

بــزووتــنــەوەی  فـــەزای  لــە  و  ئێستا  پێش  ساڵێک 
لە  نەبوو  ڕۆژ  ڕێژیمدا  سەرکوتکارییەکانی  و  ژینا 
شەهیدێکی  چەند  تەرمی  کوردستان  شەقامەکانی 
ــاوەری  ــەمـ ــی جـ ــەوە بـــە ســـەر شــان ــنـ ــزووتـ ئـــەم بـ
ڕاپەڕیوەوە بە خاکی پیرۆزی نیشمان نەسپێردرێ. 
خەڵتانی  و  خەبات  لە  تــەژی  ڕاپەڕیو  کوردستانی 
ماتەمبارە،  فــەزا  ئــەو  دوای  یــەک‌ســاڵ  بــوو.  خوێن 
لەپێناو  "خەبات  فەلسەفەی  ئەساسی  لەسەر  خەڵک 
ئاواییەکانی  و  شار  گۆڕەپانی  مــانــەوەدا"،  و  ژیــان 
گۆڤەندگێڕان.  و  شایی  شوێنی  کردە  کوردستانیان 
کە  ڕێژیم  کاربەدەستانی  ئیدیعای  بەپێچەوانەی 
ئەم  ڕۆڵەکانی  باشترین  کوشتنی  بە  وابــوو  پێیان 
میللەتە، تووشی ماتەم و بێ‌هیوایی دەکات، خەڵکی 
بە شێوەی گشتی و جەماوەری دەست‌لەنێودەستی 

نــەورۆزدا  دوژمن‌تۆقێنی  ئاگری  دەوری  بە  یەکتر 
هەڵپەڕین و گۆڕانییان گوت.

بنەماڵەی  ــی  ــەشــداری ب پــێــوەنــدیــیــەدا  لـــەم  هـــەر 
ــەرزی شــەهــیــدانــی بـــزووتـــنـــەوەی ژیــنــا لە  ــەربـ سـ
ڕێوڕەسمەکانی نەرۆز‌دا بەشێک لە جوانییەکانی ئەم 
تابلۆیە بوو. خەڵک بەگەرمی پێشوازییان لێ کردن 
و وێڕای داگیرساندنی ئاورەکانی نەورۆز بە دەستی 
ئــەوان، دەســرۆکــەی سەرچۆپییان دانــە دەســت و 
کردیانن بە ڕابەر و پێشەنگی ئەم خۆنواندنە گشتی 

و جەماوەرییانە.

کە  یەکانگیر،  یەکگرتووی  کۆمەڵگەیەکی 
خۆڕێکخستنی جەماوەری تیایدا بە دامەزراوەیی 

کراوە
لە ١٥-٢٠ ساڵی ڕابردوودا کۆمەڵگەی کوردستان 
نیشانی داوە کە بە چوونە نێو قۆناغی ڕەفتاری گشتی 
و جەماوەری، بەتەواوەتی کۆمەڵگەیەکی ڕێک‌خراو 
دەرئەنجامی  کە  یەکگرتووییە  ئــەم  یەکانگیرە.  و 
بەرزبوونەوەی  و  کۆمەڵایەتی  ــەرزی  ب وشیاریی 
ڕەفتارەکانی  بە هەموو  نەتەوەییە،  ئاستی شعوری 
کۆمەڵگەی کوردستانەوە دیارە و ڕاشکاوانە خۆی 
دەنوێنێ. کاریگەریی خەباتی سیاسی و تەشکیلاتیی 
ســەرهــەڵــدانــی  بــەتــایــبــەت  و  سیاسییەکان  حیزبە 
بە  خــەڵــک  متمانەی  و  مــەدەنــیــیــەکــان  ڕێــکــخــراوە 
چالاکانی مەدەنی و شوێنەواری کاری ڕێکخراوەیی 
زەینی  لەسەر  مەدەنییەکان  ــەزراوە  ــ دام تیمیی  و 
تاکەکانی کۆمەڵگە بۆ دەروەستبوونیان بەرانبەر بە 
هەڵوێستی  و  ڕەفتار  لە  جۆرێک  نیشتمان،  و  گەل 
ــت  درووسـ ــانــدا  کــوردســت کــۆمــەڵــگــەی  ــە  ل گشتیی 
کە  جەماوەرییە  و  گشتی  زەینییەتە  ئــەم  کـــردوە. 
ــە نـــاخ و بــیــرکــردنــەوەی  ــتــی ل ــدارێ ــەمــری خــاوەن ئ
ئاستی گشتیدا  لە  تاکەکانی کۆمەڵگەدا چێ کردوە، 
نــاوە.  بنیاد  جەماوەریی  بەرینی  بزووتنەوەیەکی 
ڕۆڵی  کۆمەڵگە  جووڵاندنی  بۆ  کە  بزووتنەوەیەک 
داینامۆ دەگێڕێ، کۆمەڵگەیەکی ڕێک‌خراو و خاوەن 

هەڵوێستی گشتیی ساز کردوە.
ساڵی   ١٥  -  ١٠ نــەورۆزیــیــەکــانــی  ڕێــوڕەســمــە 
خۆڕێکخستنی  لە  نیشانەیەک  و  نموونە  ڕابــردوو 
بەرینتر  ساڵ  بە  ساڵ  کە  کوردستانن  کۆمەڵگەی 
هەیە.  بە خۆیان  تایبەت  مانای  و  پەیام  و  دەبنەوە 
لە  بەشێک  بوونەتە  ئێستا  کــە  ڕێوڕەسمانە  ئــەم 
دەیسەلمێنن  کوردستان،  جەماوەریی  بزووتنەوەی 
کە کوردستان هەم لە ڕووی زەینییەوە و هەم بە 

کردار و هەڵوێست، ڕێک‌خراو و یەکانگیرە.

تیایدا  ژنان  کە  یەکسانیخواز،  کۆمەڵگەیەکی 
لە ڕیزی پێشەوەن

ژن لە کۆمەڵگەی کورستاندا لە چاو نەتەوەکانی 
تایبەتیتری  کۆمەڵایەتیی  پێگەیەکی  دەورووبـــەری 
بــزووتــنــەوەی  لــە  ژنـــان  پێگەی  و  ڕۆڵ  ــووە.  ــەب ه
سیاسیی کوردستان لە هەشتا ساڵی ڕابردوودا کە 
دەگەڕێتەوە،  کوردستان  کۆماری  بۆ  سەرەتاکەی 
ــا و  ــن ــنـــەوەی ژی ــار و بـــەرچـــاو بــــووە. بـــزووتـ ــ دی
ئازادییش  ژیــان،  ژن،  درووشمی  بــەرزکــردنــەوەی 
و  ڕۆڵ  کوردستانن،  شەقامەکانی  هەڵقوڵاوی  کە 
ئاستێک  دیــکــە،  ئاستێکی  ــە  ــردووەت ب ژنــی  پێگەی 
مودێڕن‌بوونی  لە  نیشانەیەک  و  پێشانگایەتی  لە 

کۆمەڵگە و بزووتنەوەی کوردستان.
لە شۆڕشی ژینادا کچان لە قوتابخانە و زانکۆکان 
ڕۆڵێکی  ــان،  ــوردســت ک ــە ســـەر شــەقــامــەکــانــی  ل و 
مێژووییان تۆمار کرد کە جێی سەرنج و شانازی 
پێوەکردنە. لە ڕێوڕەسمەکانی نەورۆزیشدا کچان و 
ژنانی کوردستان هەم لە ڕێکخستنی ڕێوڕەسمەکاندا 
ــەوەی هێما و  ــردنـ ــەرزکـ بـ ــە  ل هـــەم  ــدارن و  بـــەشـ
پەیامەکانی ئەم بزووتنەوە جەماوەرییەدا ڕۆڵگێڕن.

کۆمەڵگەیەکی شوناسخواز، کە سەرکەوتووانە 
بەگژ سیاسەتی ئاسمیلاسیۆنی دوژمندا چۆتەوە

لە کەس شاراوە نییە ڕێوڕەسمە نەورۆزییەکانی 
ئەو مودێل و چوارچێوە  کوردستان چەندین ساڵە 
سونەتییەی خۆیان دەرباز کردوە و پێگەیەکی تایبەت 
خەڵکی  مافخوازانەی  بزووتنەوەی  لە  ماناداریان  و 
کوردستاندا وەرگرتوە. شێوازی ڕێوڕەسمەکان کە 
چوارچێوەیەکی گشتی و جەماوەریی بەخۆوە گرتوە، 

ماهییەتی ئەم ڕێوڕەسمانە لە 
چوارچێوەی ڕەفتاری گشتیی 
خــەڵــکــدا بــەرهــەڵــســتــکــاری و 
لە  جۆرێکە  خەباتکارانەیە. 
خەباتی جەماوەری کە خەڵکی 
ــان مــاهــیــیــەتــێــکــی  ــتـ ــوردسـ کـ
شــــونــــاســــخــــوازانــــەی پــێ 
ڕێوڕەسمانە  ئەم  بەخشییوە. 

بــوونــەتــە دەرفــەتــێــکــی گشتی کــە خــەڵــک هــاوکــات 
ڕەفتاری  تیایدا  خۆشیدەربڕین،  و  شایی  لەگەڵ 

شوناسخوازانە لە خۆ نیشان دەدات.
ئیزنی  دژیگەلی  ڕێژیمی  و  دەســەڵات  کە  کاتێک 
دەرخستنی هیچ جۆرە شوناسێکی کوردی بە خەڵکی 
کوردستان لە مەجاڵ و ڕێگای فەرمی و یاساییەوە 
ڕێوڕەسمانەیان  ئــەم  کــوردســتــان  خەڵکی  ــادات،  نـ
کردووەتە بەستێنێن بۆ خۆنواندنی نەتەوەیی تایبەت 
بە  دەیهەوێ  ڕێگایەوە  لەم  هەر  هاوکات  خۆی.  بە 
دەسەڵات بڵێ کە ئەگەر تۆ مافی ئەوەم لێ زەوت 
دەکـــەی کــە خــۆم بــم و داکــۆکــی لــە خــۆم بکەم و 
دەدەی،  من  شوناسی  سڕینەوەی  هەوڵی  تەنانەت 
کار  ڕێوڕەسمانەدا  لەم  و  دەچمەوە  گژتدا  بە  من 
جیاوازی  "بــوون"ی  و  شوناس  دەرخستنی  لەسەر 

خۆم دەکەم. 

خۆی  بوونی  کە  دێموکرات،  کۆمەڵگەیەکی 
بنیات  ئەوانی‌تر  لەسەر  حاشاکردن  لەسەر 

نەنانەوە
گشتی  بە  و  ــەرۆز  ن ڕێوڕەسمەکانی  هەموو  لە 
لە  کوردستان  کە  گشتییانەی  ڕەفتارە  ئەو  تەواوی 
خۆی نیشان دەدات، حیساب لە سەر دەسمایەکانی 
ڕوونتر خەباتی خەڵکی  واتایەکی  بە  دەکات.  خۆیە 
ڕەهەندەکانیەوە،  و  شێواز  هەموو  بە  کوردستان 
ــەدوای ئــەو مــاف و  ــ لــە ســەر ئــەســاســی گـــەڕان ب
خۆیەتی  هی  و  کــراوە  زەوت  لێی  کە  ئازادییانەیە 
تەماحی  داخوازییانە  ئــەم  دەستەبەرکردنی  بۆ  و 
ــەســەر هــیــچ گـــەل و کــۆمــەڵــگــەیــەکــی دیــکــە نییە.  ل
]پێناو  لە  داوە  بڕیاری  مێژە  لە  کوردستان  خەڵکی 
بەرچاوتەنگانە  خۆیدا،  مافەکانی  دەستەبەرکردنی 
حیسابی  لــەســەر  و  خــۆی  پرسەکانی  نــەڕوانــێــتــە 
کۆمەڵگە(  وەک  چ  و  نەتەوە  وەک  )چ  دیکە  ئەوانی 
نەخشەڕێی خەبات وێنا نەکات. درووشم و کردەوەی 
ئەساسی  لەسەر  کوردستان  خەڵکی  خەباتکارانەی 
زەوتکردنی  بۆ  هەوڵدان  نەک  خۆیەتی  ویستەکانی 
تایبەتمەندییە  ــەم  ئ دیــکــە.  خەڵکی  مــافــی  و  خــاک 
ڕێوڕەسمە  بە  بــەتــەواوی  ئینسانییە  و  دێموکرات 
و  شــادی  دیـــارن.  کوردستانەوە  نەورۆزییەکانی 
شین  بەمانای  قەت  کوردستان  خەڵکی  هەڵپەڕکێی 
و ماتەمی خەڵکی دیکە نییە. کە لە ڕێوڕەسمەکاندا 
هــاواری "بــژی کــورد" و"بــژی کوردستان" دەکــەن، 
مەرگ و نەمانی هیچ خاک و گەلێکی دیکە بەئاوات 
ناخوازن. کاتێک لە ڕێوڕەسمەکاندا گرینگی بە داب 
و بەریت و جل وبەرگ و هێماکانی کوردی دەدرێ، 
بە   گاڵتەکردن  و  "تەحقیر"  لە  بیر  شێوەیەک  بەهیچ 

تایبەتمەندیی گەلانی دیکە ناکرێتەوە.
ــان لە  ــوردســت ــی ک ــان ــەک ــی ــەورۆزی ــە ن ــوڕەســم ڕێ
شوناسخوازانەی  نێوەڕۆکێکی  کــە  هــەمــان‌کــاتــدا 
و  دێموکراتیک  پەیامێکی  هــەیــە،  کوردستانییان 
ئاشتیخوازانەشیان لە پشتە کە وەک لە چەند ڕۆژی 
دیتمان،  کۆمەڵایەتییەکانەوە  تــۆڕە  لە  ڕابـــردوودا 
و  سەرنج  جێی  ئێرانیشەوە  دیکەی  گەلانی  بــەلای 

ڕێزلێگرتنن.    

کۆمەڵگەیەکی داهێنەر، کە بۆ کەڵک‌وەرگرتن لە 
بچووکترین دەرفەتەکانیش بیرۆکەی داهێنەرانەی 

هەیە
فۆڕمی  ڕووی  لە  چ  نەورۆزییەکان  ڕێوڕەسمە 
ئەوەن  دەرخــەری  نێوەرۆک  بە  چ  و  بەڕێوەچوون 
داهــێــنــەرە.  و  خــەلــاق  کــوردســتــان  کۆمەڵگەی  کــە 
چەند  لە  ڕێوڕەسمەکان  ڕەوتــی  سەیرێکی  ئەگەر 
دووبارەبوونەوە  کەمتر  بکەین،  ڕابـــردوودا  ساڵی 
ــارە. مودێلی  ــ ــوازی ڕێــوڕەســمــەکــانــەوە دی بــە شــێ
ــاوازن.  بــەڕێــوەچــوونــەکــان ســاڵ لــەگــەڵ ســاڵ جــی
و  سیاسی  گۆڕانکارییە  ڕەوتــی  لەگەڵ  پەیامەکان 
دەهێندرێت.  بەسەردا  گۆڕانیان  کۆمەڵایەتییەکان، 
ئەوەی لەم پێوەندییەدا لە هەمووان زیاتر بەرچاوە و 
داهێنانی تێدا بەدی دەکرێ، ئەو هێما و سیمبولانەیە 
هەر  دەهێندرێن.  بەکار  بە  ڕێوڕەسمەکاندا  لە  کە 
و  گوڵی سوور  و  هەوری  جامانە،  بەکار‌هێنانی  لە 
ئەوەی  تا  بگرە  پێشمەرگانەوە  تایبەتیی  جلوبەرگی 
ئاگری  ئەمساڵدا،  ڕێوڕەسمەکانی  لە  نموونە  بۆ 
کــەســوکــاری شەهیدانی  دەســتــی  بــە  نـــەورۆزیـــان 
ــەوەی ژیــنــا داگــیــرســانــد. هــەمــوو ئەمانە  ــن ــزووت ب
دەرخەری ئەو ڕاستییەن کە کۆمەڵگەی کوردستان 
بە ئاستێک لە پێگەیشتوویی سیاسی و کۆمەڵایەتی 
گەیشتوە کە بیرکردنەوەیەکی دەوڵەمەند لە پرس و 
ڕاوێژ بە یەکتری تیادا سەقامگیرە. ئەم یەکانگیرییە 
زەینی و ڕەفتارییانە لە کۆتاییدا کۆمەڵگەیەکی زیندوو 
و داهێنەری بنیات ناوە کە سەرەڕای بەهێزبوونی لە 
خۆڕێکخستن و خۆبەڕێوەبەریدا، لە هەموو پرس و 

بەستێنێکی ڕەفتاریدا بەخاوەن دەرکەوتوە.

سمایل شەرەفی
شاڕوخ حەسەن‌زادە

١٢ی خاکەلێوە لە ڕۆژژمێری کۆماری ئیسلامیدا 
ڕۆژێکە کە وەبیرهێنەرەوەی ساتەوەختێکی تاڵە بۆ 
ڕۆژی سەرکەوتنی  و  ئێران  گەلانی ستەملێکراوی 
خۆی  سەرکەوتنی  جەهل  سپای  تێیدا  کە  پیلانێکە 

ڕاگەیاند. 
دەکەن  بۆ  بانگەشەی  وەک  کە  خاکەلێوە  ١٢ی 
لــەگــەڵ  ــە  ــات ــاوک ه ئــیــســامــیــیــە،  کـــۆمـــاری  ڕۆژی 

و  هــەڵاواردن  و  لە ستەم  نوێ  ڕاگەیاندنی خولێکی 
تازەبەدەسەڵاتگەیشتووانی  فرتوفێڵی  پاش  و  ڕۆژەدا  لەم  چەوسانەوە. 
ڕێژیمی میراتگری پاشایەتی و لە ڕێفراندۆمێکی ساختە کە ڕێکەوتی ١٠ی 
خاکەلێوە بەڕێوە چوو، کۆماری ئیسلامی پایەکانی دەسەڵاتە ناڕەواکەی 
بە  جوغرافیایەی  ئەو  دانیشتووانی  بەسەر  خۆی  و  چەقاند  ئێراندا  لە 
ئێران دەناسرێ فەڕز کرد. لەگەڵ ئەوەشدا ئەم ڕۆژە وەبیرهێنەرەوەی 
شانازییەکی کەموێنەیە بۆ گەلی کورد بە گشتی و بۆ حیزبی دێموکرات 
و  تەپوتۆز  هێشتا  کاتێکدا  لە  و  نــەورۆزی ساڵی ١٣٥٨دا  لە  بەتایبەتی. 
کەفوکۆڵی شۆڕشی بەتاڵانبراوی گەلانی ئێران نەنیشتبوویەوە و هێشتا 
خەڵک بەرچاوڕوونییان نەبوو لەهەمبەر داهاتووی وڵات، سەرانی کۆماری 
لە چاوی خەڵک کردن و وەڕێخستنی ڕێفراندۆمێکی  بە خۆڵ  ئیسلامی 
نمایشی و ساختە و خستنەڕووی دوو بژاردەی کۆماری ئیسلامی ئەرێ 
یان نا؟ خەڵکیان لە پەلەپڕووزەیەک هاویشت کە ناچار بن لە تاوی ئاگر 

پاڵ وە ئاوەوە بدەن!
ڕێفراندۆم بەڕێوە چوو و ئەگەرچی هەندێ لایەنی سیاسیی دەروەست 
و لە سەرووی هەمووانەوە حیزبی دێموکرات بە گومانەوە لە شێوازی 
نادیار و شاراوەکەیان دەڕوانی  لە نێوەڕۆکە  بەڕێوەچوون و هەروەها 
و ڕایانگەیاند کە ئەم بەناو هەڵبژاردنە هیچ پێوەرێکی دێموکراتیکی تێدا 
ڕەچاو نەکراوە، بەڵام دیتمان کە خەڵکێکی زۆر لە سەرانسەری ئێران، 
و  خومەینی  زریقەوبریقەدارەکانی  دروشمە  فریوی  کوردستان،  لە  جیا 
دارودەستەکەیان خوارد و دەنگیان بە سیستمێک دا کە تا ئەودەم لە هیچ 

شوێنێکی دیکەی دنیا تاقی نەکرابۆوە.

ئەمساڵ لە کاتێکدا ئێمە یادی ئەو ڕۆژە نگریسە دەکەینەوە کە کۆماری 
ئیسلامی کەوتووەتە نێو چەندین قەیرانی گەورە و لە ئەنجامی ئیدارەکردنی 
و  کۆمەڵایەتی  و  سیاسی  ئاریشەی  کۆمەڵێک  لەگەڵ  ناسەردەمیانە 
گرتووە.  خۆیشی  بینەقاقای  تەنانەت  کە  بۆتەوە  بــەرەوڕوو  ئابووری 
ئەگەر تا دوێنێ ئاستی ناڕەزایەتییەکان تەنیا لە هەندێ هەرێمدا یان تەنیا 
دەناسرێ،  ئێران  بە  کە  دەبینرا  جوغڕافیایەدا  ئەو  سووچێکی  چەند  لە 
تەشەنەیان  ئەوەندە  ناڕەزایەتییەکان  ــەری  ڕووب و  ئاست  ئەمڕۆ  ئــەوا 
سەندوە کە تەنانەت لە ئاستی هەرەبەرزی دەسەڵاتیشدا دەنگی ناڕازی 
لەوەدایە  ناڕەزایەتییانە  جۆرە  دوو  ئەم  جیاوازی  هەڵبەت  دەبیسترێ؛ 
کە ناڕەزایەتییەکانی خەڵک لە چوارچێوەی ئەو مافە بنەڕەتییانەدایە کە 
لێیان زەوت کراوە بەڵام ناڕەزایەتییەکانی دەسەڵاتبەدەستان لەو بازنەدا 
خوێندنەوەی بۆ دەکرێ کە چاونەزێرانی حکومەتی بۆ چڕینی تیکەیەکی 
زیاتر لە خاکی ئەم وڵاتە دەکەونە شەڕ لەگەڵ یەکتر و بەسەروگوێلاکی 

یەکتردا دەدەن.
کەتوارەیە  و  ڕاستی  بــەو  پێملبوون  گرینگە  نێوانەدا  لــەم  ئەوەیکە 
ســەرووی  لە  و  ئێران  گەلانی  بۆ  ئیسلامی  کــۆمــاری  دەسکەوتی  کە 
هەمووانیشدا گەلی کورد پاش زیاتر لە ٤٤ ساڵ دەسەڵاتداری تەنیا و 
تەنیا چەوسانەوە، ستەم، هەڵاواردن و هەوڵدان بۆ پاکتاو و لەنێوبردن 
بووە نەک زیاتر. ئەمەش بەو هۆکارەی کە لە بنەڕەتڕا کۆماری ئیسلامی 
بۆ ئەوە نەهاتە سەر کار تاکوو خزمەتی خەڵکانی خێرنەدیتووی ئێران 
بکات بەڵکوو ئامانجی سەرەکییان گیرکردنی کەڵپەی ناحەزیان لە گیان 
ئامانجەش  بەو  دەبینین  وەک  کە  بوو  جوغڕافیا  ئەم  خەڵکانی  ژیانی  و 
گەیشتن و لەسەر بنەمای ژیانی ئەم خەڵکانە خۆیان و کوڕ و کچەکانیان 
گەیاندە باڵاترین پێگەکانی دەسەڵات کە دەستیان بە هەموو سەروەت و 
سامانەکانی وڵات ڕادەگا و لە بەرامبەریشدا وەک باس کرا خەڵک لە مافە 
ئەساسیی و سرووشتییەکانی خۆیان لەوانەش خۆشبژێوی و ئازادی و 

مافی ژیانی سەردەمیانە بێبەری کران.
ئەم دۆخە وەک لە ساڵانی ڕابردوودا و بەتایبەت لە ڕەوتی ڕووداوەکانی 
پاش شۆڕشی ژینا دیتمان گەیشتە چڵەپۆپەی خۆی و بەرهەڵستبوونەوە 
و دژکردەوەی توندی خەڵکانی ئێران بە پێشەنگایەتی گەلی کوردی لێ 
کەوتەوە؛ ئەمڕۆ چیدیکە گەلانی ستەملێکراوی ئێران وەک ساڵی ٥٨ و 
٥٩ ناچنە ژێر باری کەشی داتاشراو و درۆیین و داسەپاوی پاش ١٢ی 
خاکەلێوە و داوای هەموو ئەو مافانە دەکەن کە بە ناوی ئایین و بە بەرگی 
یەکسانی،  مافی  ژیان،  مافی  ئــازادی،  مافی  کراوە؛  زەوت  لێیان  یاساوە 

مافی دیاریکردنی چارەنووس.
ئاکامە عەقڵانی و مەعریفییە گەیشتوون  بە دیوێکی تریدا ئەوان بەو 
ــە چــەرمــەســەریــیــە نــەهــادیــنــە و بە  ــگــای دەربـــازبـــوون ل کــە تــەنــیــا ڕێ
کە  دەسەڵاتێکە  لەنێوبردنی  و  نەهێشتن  ئێران  لە  سیستماتیک‌کراوەکان 
بە کۆماری ئیسلامی دەناسرێ و ڕۆژی ١٢ی خاکەلێوەی وەک ڕۆژی 
ناسینی خۆی دیاری کردوە؛ ئەمەش کاتێک دەکری کە ئێمە وەک ئەرکی 
سەر شانمان لەم ڕۆژەدا کۆماری ئیسلامی ئەو جۆرەی کە هەیە بناسین 
و بە خەڵکی دیکەشی بناسێنین نەک ئەو جۆرەی کە خۆی هەوڵ دەدا 
و  تاوان  فریوکاری،  درۆ،  لە  لێوانلێو  ئیسلامییەکی  کۆماری  بیناسێنێت؛ 

تاڵان.

سەمای سنوور
ــێــک ســێــاو  ــێـــن کــات دەڵـ
هەڵدەستێت چۆم سنووری 
ــات و  ــ ــاری دەکـ ــ خـــۆی دیـ
کەوشەنیان  کەسانەی  ئەو 
زیادەڕەوییان  و  پەڕاندوە 
نێو  هاتوونەتە  و  کـــردوە 
و  ڕادەمــاڵــێــت  خاکەکەیەوە 
تێکەڵی قوڕ و لیتەیان دەکات. 
لــەو ڕۆژانــەشــدا لە بــەرەبــەری نـــەورۆزی ٢٧٢٤ 
کوردستاندا  ڕۆژهەڵاتی  لە  کورد  گەلی  کوردیدا 
ئەو  و  نەتەوەیی  و  گرینگ  کارێکی  دەستی‌دایە 
زۆری  بە  دۆژمنەکانی  ساڵ  بە سەدان  پێناسەی 
ــۆ لــێــیــان ئــەســتــانــدبــۆوە  ــەم و دەهـ ــەڵ چـــەک و ق

وەرگرتەوە. 
ــەورۆزی  ــ ــ ــووە نـ ــ ــ ــاڵ ب ــ ــەم سـ ــ نـــــــــەورۆزی ئـ
بووە  جامانە  خاکی‌پۆشان.  و  جامانەبەدەستان 
خاکییش  جلوبەرگی  و  نەتەوەیی  ئــاڵای  هێمای 
لەبەر کرا. ئەم  وەک ڕەمزی خەبات و تێکۆشان 
شایی و هەڵپەڕکێیە بەشێوەیەک پەرەی سەند کەم 
دەبێ  بــوو.  بێ‌نەسیب  لێی  کوردستان  لە  دەڤــەر 
بەبێ ترس بڵێن: ئەو سێڵاوە نەتەوەییەی ئەم ساڵ 
هەڵپەڕکێی  بە  هەستا  کوردستان  ڕۆژهەڵاتی  لە 
نـــەورۆزی  لــە  جامانە  ســەمــای  و  خاکی‌پۆشان 
٢٧٢٤ دا سنووری کوردستانی و کوردبوونی بۆ 
لە چکۆلەترین شاری  کرد.  دیاری  هەموو لایەک 
نیشتمانە  ئەم  کوێرەدێیەکانی  هەتا  کوردستانەوە 
دەستی  لــە  دەستیان  پیاو  و  ژن  و  کــوڕ  و  کــچ 
و  کــرد  توند  لەیەک  شانیان  و  دا  گــرێ  یەکتری 
پێیان بە خاکدا کوتا و بە دوژمنانی کوردیان کۆت: 
ئەمە خاکی باوباپیرانی ئێمەیە و بەئاسانی بۆتان 

قووت ناچێت.
ــان و  ــاودان ــوڕی شــارەکــانــی ئ  دیتنی کــچ و ک
بە  نــەورۆزیــدا  ڕەشبەڵەکی  گــەڕی  لە  ئەسەدئاوا 
جامانە و جلوبەرگی خاکییەوە وەک دواشارەکانی 
دەدات  پێ  خۆشەمان  مزگێنییە  ئەو  کوردنشین 
نانەوێ  هەتایە  هەتا  و  زیــنــدووە  هــەر  کــورد  کە 
ــانــی  ــەشــدا بــە دوژمــن ــات ــەوک ــەر ل ئـــاڵاکـــەمـــان. هـ
نەتەوەی کورد دەڵێ: ئێمە بێجگە لەوەی ئامادەین 
زمان  نەفەوتانی  و  مانەوە  لەپێناو  سەروماڵمان 
شایی  بە  بکەین،  پێشکەش  ئاوماندا  و  خــاک  و 
پۆشینی  و  کوتاندا  زەوی  بــە  پــێ  و  گــۆرانــی  و 
بەرگی خاکی و سەمای جامانەوە ڕیسەکەتان لێ 
دەکەینەوە بە خوری و پەیامی مانەوەی خۆمان بە 

هەموولایەک ڕادەگەیەنین.
و  هەڵپەڕکێ  بــەم  ڕۆژهـــەڵات  لــە  ــورد  ک گەلی 
دیکە  جارێکی  کردیان،  ــەورۆزدا  ن لەم  شادییەی 
لە ساڵی ٢٧٢٣ هاتنەوە  بە شێوەیەکی جیاواز  و 
یەکسانی  و  ئــازادی  بۆ  خۆیان  دەنگی  و  مەیدان 
شۆڕشی  لــە  کچانەی  و  کــوڕ  ئــەو  هەڵبڕییەوە. 
کردبووە  داگــیــرکــەران  لە  شەقامەکانیان  ژیــنــادا 
و  ڕوون  بیرێکی  بــە  نـــــەورۆزەدا  ــەم  ل دۆزەخ، 
چاوێکی کراوەترەوە هاتنەوە مەیدان و تەنگیان بە 
داگیرکەران هەڵچنییەوە. ئەگەر ئەوان لە شۆڕشی 
بوون،  نوێکار  و  کەم‌ئەزموون  کەسانێکی  ژینادا 
لەم جووڵانەوەدا ببوونە کوڕ و کچگەلێکی خۆناس 
و مافناس و دەیانزانی بۆ دێنە ڕیزی هەڵپەڕکێ و 
بۆ پێ بە زەویدا دەکوتن و لەبەرچی بە دەوری 
جامانەکانیان  بە  سەما  و  دەسووڕێنەوە  ئاگردا 

دەکەن.
تێکەڵ بوونی هەزاران کچ و کوڕو پیاو و ژن 
بەهێز  خاڵی  بەرتەسکدا  زۆرجــار  گۆڕەپانێکی  لە 
نــەورۆزیــیــە  کــەرنــەواڵــی  ــەم  ئ سەرنجی  جێی  و 
و  کچ  و  ژن  پیاو  هەموو  ئــەو  لێککەوتنی  ــوو.  ب
ئەوە  هەڵڵا  و  ناخۆشی  لێ‌نەکەوتنەوە  و  کــوڕە 
ویستی  ــە  وات گــەورەکــە،  ویستە  کە  دەگەیەنێت 
نەتەوەیی و نیشتمانییەکە بە سەر هەموو ویستە 
کارێکی  و  بــووە  زاڵ  دیکەیاندا  دەروونییەکانی 
کردوە بێجگە لە خۆشەویستیی نیشتمان کەس بیر 
لە هیچ شتێکی دیکە نەکاتەوە و هەستی هاوڕێیی 
و هاوبیری بە سەر هەموو هەستە دەروونییەکانی 
ــەو گــۆڕەپــانــە بــەرتــەســک و  دیــکــەدا زاڵ بــێــت. ل
ئەوەندە  و  بنەماڵەیەک  دەبوونە  خەڵکەکە  کەمەدا 
دەجووڵانەوە  و  دەدوان  یەکدا  لەگەڵ  ڕێزەوە  بە 
دەستەکان  نەدەکرد.  بەغەوارەیی  هەستی  کەس 
زۆر دۆستانە لێکتر گرێ دەدران و شانەکان زۆر 
هاوبیرانە لێک توند دەکران و پێیەکان بوێرانە و 
مافخوازانە و زانایانە بە زەویدا دەکوتران. ئاوری 
نـــەورۆز دەبـــووە بــووکــی هــەمــوو زەمــانــدێــک و 
هەزاران کەس بە جامانە و بەرگی خاکییەوە لێی 
دەهاڵان و سەما و هەڵپەڕکێیان بۆ دەکرد. ئەوان 
بەو سەماکردنەیان پەیمانی برایی و خوشکایەتیان 
دەنووسییەوە و سروودی یەک دەنگی نەتەوەییان 
هەندێک  -بەپێچەوانەی  ســوور  گوڵی  دەچـــڕی. 
هێمای  نــەک  بــەرژەوەنــدیــخــواز-  و  بیرتەسک 
بــەڵــکــوو هێمای  ــراو،  ــۆشــک ــەرام ف ــگــەیــەکــی  ڕوان
بوو.  کــورد  نەتەوەیی  ڕزگاریی  ڕێی  شەهیدانی 
سوورانە  گوڵە  ئەو  بەدەستەوەگرتنی  بە  ئــەوان 

پەیمانی  بــنــەمــاڵــەکــانــیــان  و  شــەهــیــدان  ــەڵ  ــەگ ل
دەگــوتــن:  پێیان  و  ــردەوە  ــ دەک نــوێ  یەکگرییان 
هەر  سەر  هەتا  و  ناکەینەوە  کوێر  ڕێبازەکەتان 

درێژەدەری ڕێگاتانین.
کەرناواڵەدا  لەو  سەرنج  جێی  دیکەی  خاڵێکی 
ــەوردی  ب ئــەگــەر  ــوو.  ب یــادکــردنــەوەی شەهیدان 
شاییانەدا  ــەو  ل گــۆرانــیــانــەی  ــەو  ئ بدرێتە  گــوێ 
گوتراون گوێمان لە نێوی سەدان شەهیدی ڕێی 
ڕزگاریی نیشتمان دەبێت، کە لەلایەن ئەو لاوانەی 
بوون  دایک  لە  شەهیدبوونیان  دوای  دەیە  چەند 
ڕادەگــێــرا.  بــەرز  یادیان  و  ــرا  دەک بۆ  شاباشیان 
ئەوەش نیشانەی ئەوەیە ئاگری کوورەی خەبات 
بێ دەستەچیلە نییە و ئێستاش زۆرن ئەو کچ و 
کوڕانەی گیان‌لەسەردەستان ئامادەی خەباتن بۆ 

ڕزگاری و سەربەخۆیی نیشتمانەکەیان.
کردنەوەی ئاوری نەورۆز بە دەستی بنەماڵەی 
شەهیدان یەکێکە لە خاڵە جوان و دڵخۆشکەرەکانی 
ــە. ئــەویــش لــەلایــەن  ــی ــەورۆزی ــەو کــەرنــەواڵــی ن ئ
بە  و  گەل  ڕێبازی  لە  شەهیدانەی  ئەو  بنەماڵەی 
لەڕێی  نــەک  ــوون،  ب شەهید  نەتەوەییەوە  بیری 
بیری کرچ و کاڵ و لاڕێییدا. خەڵک زۆر بوێرانە 
گوتنەوەی  و  چەپڵە  بە  و  ــاڵان  دەه دەوریـــان  لە 
سروودی »خوایە وەتەن ئاواکەی« یان گۆرانی 
ــەورۆزە«  ن جەژنی  کوردستانە  »جەژنەجەژنی 
دەبوونە کوڕ و برا و باب و خوشکی شەهیدەکەیان 
هاتنی  گرینگتر  لـــەوەش  لــێ‌دەگــرتــن.  ڕێــزیــان  و 
کۆڕە  ئەو  نێو  بۆ  شەهیدانەیە  ئەو  کەسوکاری 
زەبروزەنگەی  ئەو  ســەرەڕای  ئەوان  نەورۆزانە. 
لەلایەن کۆماری ئیسلامییەوە لەسەریانە بوێرانە 
هاتنە کۆڕەکان و بەشدارییان لە ڕێوڕەسمەکاندا 
زیندوو  شەهیدەکانیان  کەسە  ڕێــبــازی  و  کــرد 

ڕاگرت.
یەکێک لە گرینگترین پەیامەکانی ئەم نەورۆزە 
بۆ ئەو کەسانە بوو کە نایانهەوێ گوێ لە دەنگی 
گەلی  دوژمنانی  ڕابگرن.  کورد  گەلی  مافخوازی 
کورد دەبێ باش تێگەیشتبێتن کە کورد لەسەر داوا 
ڕەواکەی سوورە و لە کوشتن و پەت و سێدارە 
ناپرینگێتەوە. پەیامێکی دیکەشیان بۆ ئەو کەسانە 
بو کە ئێستاش هەر نایانهەوێت ڕاستییەکان بزانن 
ئەوانیش  دەکــەن.  هەتڵە  ڕێگاکە  ڕاستە  لە  و خۆ 
ــەی گــەل کردن  دەبــێ بــاش بزانن ڕوو لە ڕووگ
باشترین ڕێگایە و باشتر وایە چیدیکە ئاو نەکەنە 
و  نــەتــەوەکــەیــان  قەستەسەری  دوژمــنــی  ئاشی 
ئەگەر  ببنەوە.  گەلەکەیان  بیروباوەڕی  بە  تێکەڵ 
هەندێک کەسیش شۆڕشی ژینایان دەکردە کاڵای 
ئێرانچێتی و بە دوژمنانی قەستەسەری کوردیان 
دەفرۆشت و دەیانەویست بەو شێوەیە خۆیان و 
کەنەوە،  زیندوو  پێ  مردووەکەیانی  بیروباوەڕە 
سەلماندن  پێی  هەڵپەڕکێیە  ڕاپەڕینی  ئەم  ئــەوە 

کارەکەیان چەندە چەوت و لاڕێیانە بووە. 
شارەکانی  کــوڕی  و  کچ  دیتنی  دڵنیاییەوە  بە 
ئەسەدئاوا،  ئــاودانــان،  گیەڵان،  مــەرگــەوڕ،  دزێــی 
بە جلووبەرگی خاکی و جامانە و   ... و  کــارزان 
پەیامهێنەری  کوردییەوە  ســـروودی  و  گــۆرانــی 
ئیلام  و کرماشان و سنەیە  یەکگرتنی ورمێ و 
ژینا  شۆڕشی  پەیامی  دەردەکــەوێــت  لێرەدایە  و 
ئەگەر  زۆرە.  جیاوازی  دیکە  بەشەکانی  لەگەڵ 
و  دەکــرا  بەبەردا  ئێرانچێتی  جلووبەرگی  لــەوێ 
هەندێک سەرلێشێوایش کیسەیان بۆ هەڵدەدووری 
و بۆ بەرژەوەندیی خۆیان پشتیان بۆ لە ویستی 

نەتەوایەتی  هــاواری  لێرە  ئەوە  گەلەکەیاندەکرد. 
بــەرژەوەنــدیــی  بــۆ  ــەو کــوڕ و کچانە  ئ بـــووە و 
گەلەکەیان چوونەتە سەر شەقامەکان و تەنگیان 
هەر  و  هەڵچنیوە  خۆفرۆشان  و  داگیرکەران  بە 
لەو ڕێبازەشدا گیانی پڕبایەخی خۆیان بۆ کردۆتە 
قوربانی. دیتنی باب و دایک و خوشک و برا و کچ 
و کوڕی ئەو شەهیدانە لە گەڕی دیلانی نەورۆزدا 
جێی سەرنج و یەکگرتنی گەل و گەرموگوڕی و 
بەردەوامی خەبات و نەسرەوتن مسۆگەر دەکات.
ــەم نــــــەورۆزە بــەردیــان  ــی ئـ ــان ــەک ــوڕەســم ڕێ
دا.  بــەرد  لە  سەریانی  و  توێژ  دوو  ماڵی  خستە 
چاویان  ئەوانە  کورد.  دژە  فاشیستانی  یەکەمیان 
ــەک دەنــگــیــیــەکــی کــورد  بــەهــیــچ یــەکــگــرتــن و یـ
هەڵنایەت و بەردەوام ئارەزووی لە نێوچوون و 
پەروەدە  دڵەڕەشەکانیاندا  لە  کوردیان  توانەوەی 
توندڕەوە  ئیسلامیستە  دووهەمیشیان  دەکــەن. 
فاشیستە  وەک  کــە  ــیــش  ئــەوان جــیــهــادیــیــەکــان. 
خۆشی  و  شــادی  بە  چــاویــان  نژادپەرەستەکان 
ئەو  هەڵنایەت،  خەڵک  تێگەیشتوویی  و  زانایی  و 
خۆیان  ــەی  ــەک ڕەوت بـــەدژی  خۆشییە  و  شــادی 
دەزانن و بە هەموو شێوەیەک هەوڵ دەدەن بەری 
بــەردەوام  و  بستێنێت  پــەرە  نەهێڵن  و  بگرن  پێ 
بێت. بەڵام ئەو شادی و یەکبوونە پێی سەلماندن 
ئەو  پێشکەوتنی  لەمپەری  ببنە  ناتوانن  ئەوان  کە 
گەلی  سەردەکەوێت  ئــەوەی  کۆتاییدا  لە  و  گەلە 
دەم  ــەوەی  ئ و  کــوردە  مافخوازی  و  ڕووناکبیر 
و  چەوت  بیرە  و  ئەوان  دەمێنێتەوە  لەپووشیش 
فاشیستانە و دوواکەتووانەکەی ئەوانە. با ئەوانە 
ڕووڕەشــی  و  دەڕوات  زستان  بگەن،  تێ  بــاش 
ئەو  سپاسی  ــێ  دەب دیـــارە  دەمێنێتە.  ڕەژی  بــۆ 
مامۆستا ئایینییە نیشتمانپەروەرانەش بکرێت، کە 
بە هەڵوێستە نەتەوەیی و نیشتمانییە جوانەکانیان، 
برەویان بە ڕێوڕەسمە جوانەکان و نەتەوەییەکانی 
بەجێیەیان،  هەڵوێستە  بــەو  و  بەخشی  ــەورۆز  ن
و  جوانتر  نەتەوەییەیان  پیرۆزە  ئاگرە  ئەو  گڕی 

ڕەنگینتر کرد.
ئەم شایی و زەماوەندە بێجگە لەو ڕێوڕەسمەی 
کوردستان  سنووری  لە  چوو  بەڕێوە  تــاران  لە 
ــەویــش دەکــرێــت وەک یــەکــێــک لــەو  ــرازا، ئ ــەتـ نـ
لە  یەکێک  لە  تــاراوگــە  کــوردانــی  ڕێوڕەسمانەی 
وڵاتانی دەرەوەی بەڕێوەیان برد سەیری بکرێت. 
هەر بۆیە دەکرێ بە پانەوە بڵێن: شایی نەورۆزی 
ئەم ساڵ شایی و سەمای دیاریکردنی سنووری 

ڕۆژهەڵاتی کوردستان بوو.
لەدوای  کە  بکوترێت  ئەوە  دەبێ  کۆتاییشدا  لە 
ئەو هەموو بەزم و ڕەزم و پێ لە زەوی کوتان و 
سەماکردن بە جامانە و سروود کوتن، بۆ ئەوەی 
و  دۆســت  بەگوێی  خۆیان  ڕاستەقینەی  پەیامی 
دوژمنانیان بگەیەنن، لە ڕۆژی دەی خاکەلێوەدا بێ 
ئەوەی شین بگێڕان یان ماتەمینی بکەن، دەستیان 
لە هەڵپەڕکێ هەڵگرت. ئەوان بەوکارەین پەیمانیان 
دەنگ  یەک  و  کــردەوە  نوێ  پێشەواکەیان  لەگەڵ 
پێیان گوت:  ئێستاش دوای نزیکەی هەشت دەیە 
لە تێپەڕبوونی شەهید بوونت هەر ڕێبواری ڕێگا 
پیرۆزەکەتین و بۆ وەدیهێنانی ئامانجە بەرزەکەت 
لە هیچ هەوڵێک درێخی ناکەین و بەسەر هەموو 
هەتا وزە و خوێنمان  دەدەیــن و  باز  لەمپەرێکدا 
و  ناکشێینەوە  و  کۆڵنادەین  مابێت،  لــەشــدا  لــە 

ناکشێینەوە.

دیاکۆ ڕۆژهەڵاتی

کە  بوو  کەسانە  ئەو  بۆ  ــەورۆزە  ن ئەم  پەیامەکانی  گرینگترین  لە  یەکێک 
نایانهەوێ گوێ لە دەنگی مافخوازی گەلی کورد ڕابگرن. دوژمنانی گەلی کورد دەبێ 
باش تێگەیشتبێتن کە کورد لەسەر داوا ڕەواکەی سوورە و لە کوشتن و پەت و سێدارە 
ناپرینگێتەوە. پەیامێکی دیکەشیان بۆ ئەو کەسانە بو کە ئێستاش هەر نایانهەوێت 
ڕاستییەکان بزانن و خۆ لە ڕاستە ڕێگاکە هەتڵە دەکەن. ئەوانیش دەبێ باش بزانن 
ڕوو لە ڕووگەی گەل کردن باشترین ڕێگایە و باشتر وایە چیدیکە ئاو نەکەنە ئاشی 

دوژمنی قەستەسەری نەتەوەکەیان و تێکەڵ بە بیروباوەڕی گەلەکەیان ببنەوە

١٢ی خاکەلێوە، دەسپێکی 
وەرزی نەهامەتییەکان

شەماڵ تەرغیبی

ئاوڕ  دەبەم ‌و  پینووس  بۆ  هەرچی دەست 
لە  کــە  ــەوە  ــ قارەمانانە دەدەم ئــەو  ژیــانــی  لــە 
بیروباوەڕ،  بە  بەدڵ،  گیان ‌و  بە  سەردەمێکدا 
دانانی  بە  تەنانەت  بە خوێن ‌و  بە ماڵ‌وگیان، 
فەرماندەیی  ژیانیان  سەرمایەی  گەورەترین 
دڵ ‌و  دەکـــرد،  حەماسەیانەیان  شــەرە  ــەو  ئ
ــە هـــەر ئــەو  ــەوان ــم ئــاگــر دەگــــرێ. ئ ــ دەروونـ
نەدەناسی ‌و  شەورۆژیان  کە  بوون  کەسانە 
لە  دێموکرات  حیزبی  جۆراوجۆرەکانی  هیزە 
هەلۆیەکی  وەک  و  دەکرد  فەرماندەیی  کوردستانیان  سەرتاسەری 
بەرزەفڕ چاویان بەسەر ئاو و خاکی نیشتمانەکەیانەوە بوو و وەک 
بۆ  دەتوانێ  وشە  قامووسی  لە  کوا  پاراست،  دەیــان  چاو  گلێنەی 
فیداکاریی‌،  بارتەقای  دەبــەی  شک  پەسنێک  بوێرانە  فەرماندە  ئەو 

لێهاتوویی و خۆنەویستیی ئەوان بێت.
گرینگەکانی  ســەنــگــەرە  ــە  ل یەکێک  سنە  ژاوەرۆی  ــاوچــەی  ن
و  خەباتگێڕ  خەڵکی  ــوردە.  ک نەتەوەی  ڕزگاریخوازانەی  خەباتی 
لایەنگری  ــەوە  دڵ بە  هەمیشە  ناوچەیە  ئــەو  دێــمــوکــرات‌پــەروەری 
و  باشترین  و  بوون  کوردستان  دێموکراتی  حیزبی  حیزبەکەیان، 
بەوەفاترین ڕۆڵەکانی خۆیان، ڕەوانەی ڕیزەکانی هێزی پێشمەرگەی 
کوردستان کردوە. لە میژووی دەیان ساLەی خەبات‌ و بەربەرەکانی 
ئاوایی  و  دێموکراسیدا، کەم گوند  ئازادی‌ و  لەپێناوی  گەڵی کورد 
ئەو ناوچەیە دەبینرێ کە ڕۆڵەیەک یا چەند قارەمانی پێشکەش بە 
نیشتمان نەکردبێ تەنانەت کەم بنەماڵەی کوردستانی خۆشەویست 
‌و خۆڕاگر دەبینرێ کە جگەرگۆشەیەک، یا خۆشەویستێکی پێشکەش 
بە بارەگای ئازادی نەکردبێ‌.  ئاوایی تەنگیسەر لە ناوچەی ژاوەرۆی 
سنە، یەکێک لەو گوندانەیە خەڵکەکەی زیاتر لە٢٠ خەباتکار و ڕۆڵەی 
شۆڕشگێر‌ و قارەمانی خۆیان کە بە ڕەنج ‌و ئارەقەی نێوچاوانیان 
کردوە.  فیدا  نەتەوەکەیاندا  بەختەوەریی  لەپێناو  کردبوو،  گــەورە 
باخچەی  نێو  لە  و  ژمارەیەدا  ئەم  "هەگبەی شاخ و شــۆڕش"ی  لە 
یادی  تەنگیسەردا  قارەمانەکەی  گوندە  ســەربــەرزی  شەهیدانی 
هەموو  کە  بەوەج  فەرماندەیەکی  دەکەینەوە،  سەربەرز  هەلۆیەکی 
ژیانی لە پێناو ڕزگاری نیشتمانەکەی دانا، ئەویش کەسێک نییە جگە 

لە شەهید ئەنوەر ئیبراهیمی لە هێزی زاگرۆس.  
ئه‌نوه‌ر ئیبراهیمی ساڵی ١٣٤١ی هەتاوی له‌ ئاوایی  ته‌نگیسه‌ر له‌ 
ناوچه‌ی ژاوه‌رۆ له‌ بنه‌ماڵه‌یه‌کی کوردپه‌روه‌ر چاوی به‌دنیای ڕوون 
هه‌ڵێنا. لە هەڕەتی لاوەتیدا له‌ خۆپێشاندانه‌کانی دژی رێژیمی پاشایه‌تی 
ئاشکرابوونی  و  پاشایەتی  ڕێژیمی  ڕووخانی  و  کرد  به‌شداریی 
تێکۆشانی حیزبی دێموکراتی کوردستانی ئێران ئەو دەرفەتەی بۆ 
ئەنوەر ڕەخساند کە بەکردەوە ببێتە مەیدانی خەباتەوە و بەئاشکرا 
بۆ وەدیهێنانی ئەو ئامانجە پیرۆزانەی کە خۆشی دەویستن خەبات 
بەر  لە  پێشمەرگایەتیی  پیرۆزی  بەرگی  ئەوەی  دوای  ئەنوەر  بکا. 
کرد و چەکی شەرەف ‌و دیفاع لە کەرامەتی گەلەکەی دەست‌دایە، لە 
ڕیزی پێشمەرگەکانی هێزی "شەهید شەریفزادە"دا سازمان درا. ئەو 
زۆر زوو توانی ببێتە خۆشەویستی خەڵکی ناوچە ‌و هاوسەنگەرانی. 
چونکی لە هەموو وجوودیدا ئیمان‌ و بیروباوەڕی پتەوی بە خەباتی 
دڵسۆزی‌،  شۆرشگێربوون‌،  کردەوەیدا  و  ئاکار  لە  و،  نەتەوەکەی 
ئامانج ‌و ڕێبازەکەیدا  لێبراوی‌ و شێلگیربوون لەسەر درێژەپیدانی 
شەپۆلیان دەدا. ئەو تایبەتمەندییانە لە مەیدانی شەڕ لە بەربەرەکانی 
دوژمــن  لە  کاتێک  دەنــوانــد،  خــۆی  دیکە  جۆرێکی  دوژمــنــدا  لەگەڵ 
و  کــورد  دوژمنانی  بۆ سەر  هێرشی  کاتێک  و  دەگــرت  سەنگەری 
کوردستان دەبرد هیچ هێزێکی دوژمن توانای خۆڕاگری لە ئاست 
نەعرەتەی شێرانەی ‌و هەڵمەت‌ و پەلاماری شۆڕشگێرانەیدا نەبوو. 
ئەندازەیەی  بــەو  هــەر  بــوو  ئــەوە  ئــەنــوەر  دیکەی  تایبەتمەندی 
خۆش  هاوسەنگەرانی  ڕادەیــەش  بەو  دەویست  خۆش  نەتەوەکەی 
دەویست. شەهید ئەنوەر لە بەرپرسایەتیی فەرماندەیی پێشمەرگەدا 
ئەرکەکانیدا  جێبەجێکردنی  لە  و  بەوەجە  فەرماندەرێکی  دا  نیشانی 
ماندوویەتی ناناسێ. چالاکانە مەئموورییەتی حیزبی بەڕێوە دەبرد 
لێوەشاوەیی ڕێنوێنی‌ و فەرماندەریی پیشمەرگەکانی دەکرد.  بە  و 
ئەنوەر لە ناوچەکانی مەریوان، سنە و کامیاران بە باشی ئەرک‌ و 

بەرپرسایەتییەکانی ڕادەپەڕاند.
هه‌بوو  جۆراوجۆری  به‌رپرسایه‌تی  لێهاتوویی  هۆی  به‌  ئه‌نوه‌ر 
جێگری په‌ل، سه‌رپه‌ل جێگری لک ‌و سه‌رئه‌نجام وه‌ک فه‌رمانده‌ری 
بەرپرسایەتیانەشدا  و  پلە  ــەو  ل ئــەو  ئــه‌ســپــێــردرا.  پــێ  کــاری  لــک 
سەلماندی کە فەرماندەرێکی بەوەجە و لە جێبەجێکردنی ئەرکەکانیدا 
ماندوویەتی نەدەناسی. دوای ئەوەش کە وەک فەرماندەری لک دیاری 
کرا، له‌و بەرپرسایەتییەشدا چالاکانە مەئموورییەتی حیزبی بەڕێوە 
پیشمەرگەکانی  فەرماندەریی  ڕێنوێنی ‌و  لێوەشاوەیی  بە  و  دەبرد 
دەکرد و لە ناوچەکانی مەریوان، سنە، کامیاران و... زۆر حەماسەی 

لەبیرنەکراوی هێزی پێشمەرگەی بە فەرماندەریی ئەنوەر خوڵقان.
لە  کات  هیچ  کە  ئێران  ئیسلامیی  کۆماری  دڵ‌ڕەشەکانی  هێزە 
بە  نەیانتوانی  ئه‌نوه‌ر‌دا  لەگەڵ  ڕووبــەڕووبــوونــەوە  بەرەنگاری ‌و 
ئامانج بگەن، لە پیلانێکی دژی مرۆڤانەدا زەفەریان پێ هێنا. ڕۆژی 
٢١ی خەزەڵوەر ساڵی ١٣٧٢ لە کاتێکدا ئەنوەر لەگەڵ چەند هاوڕێی 
ناوتاق  بۆ  بنکەکانیان  بــەرەو  دەربەندیخانەوە  شــاری  لە  دیکەی 
سپای  چێندراوەکانی  مینە  کەوتنە سەر  ماشێنەوە  بە  دەگەڕانەوە، 
پاسداران. ‌لەو کەمین و ڕووداوەدا بەداخەوە ئه‌نوه‌ر ئیبراهیمی و 
٤ هاوسەنگەری دیکەی )شاڕوخ مرادی -فه‌رمانده‌ری هێز-، سەلاح 
بوون.  مەنووچێهری( شەهید  تاهیر  رۆستەمی ‌و  رەشید  مرادیان، 
بەمجۆرە ئه‌نوه‌ر ئیبراهیمی ڕەشەبای مەرگ نەمامی تەمەنی بەلادا 

خست‌ و گوڵی هیوا و ئاواتەکانی پەڕپەڕ بوو.

برایم چووکەڵی

کۆماری نەورۆزی مەشخەڵانی کوردستان
لەگوێن چەند ساڵی ڕابردوو، 
شار  لــە  ــەورۆز  ــ ن ئەمساڵیش 
ڕۆژهـــەڵاتـــی  گــونــدەکــانــی  و 
کوردستان بە گڕ و تین بەڕێوە 
چوو. ‏لە نەورۆزی ئەمساڵیشدا 
و  سەما  کەوتنەوە  جامانەکان 
و  هەڵکرانەوە  مەشخەڵەکان 
کوڕان و کچان بە دەوری ئاگری 
تایبەتمەندی،  کۆمەڵێک  بەڵام  هەڵپەڕین؛  ‏نــەورۆزدا 
نەورۆزی ئەمساڵی ڕۆژهەڵاتی کوردستانیان جیاواز 
زیاتری  هەرچی  بەشداریی  کــرد. ‏لەوانە  تایبەت  و 
لە  زیاتر  تینی  و  گوڕ  کۆمەڵگە،  توێژەکانی  و  چین 
ساڵانی پێشوو، تەنینەوەی بە ‏زۆربەی گوند و شار 
بوونەوەی  بەرینتر  و   کوردستاندا  ناوچەکانی  و 
ڕۆژهەڵاتی  جوغرافیای  پانتایی  بە  زیاتری  هەرچی 
ئەم  ئێراندا.  سەرانسەری  تەنانەت  و  ‏کوردستان 
بە  کە  ڕابــردوو  ساڵی  لەچاو  تایبەت  بە  نــەورۆزە 
سەرکوتی بێبەزەییانەی ‏شۆڕشی ژینا و تا ڕادەیەک 
خەماوی  نەورۆزێکی  شۆڕشە،  ئەو  دامرکانەوەی 
هات، ‏هەستانەوەیەکی  کوردستاندا  خەڵکی  بەسەر 
بەهێز بوو. هەستانەوەیەک کە پێشتر بە کۆبوونەوە 
و ڕێپێوانی دەیان هەزار کەسی لە سەقز بۆ ناشتنی 
بەشداری  بۆ  نــەغــەدە  لە  و  وەرزشــوانــێــک  ‏تەرمی 
خۆی  شارە  کەژەوانی ‏ئەو  تەرمی سێ  ناشتنی  لە 

دەرخستبوو. ‏

نەورۆزی ٢٧٢٤ ئەگەرچی دوای زیاتر لە یەکساڵ 
بــزووتــنــەوەی  خۆپێشاندانەکانی  کۆتایی  بــەســەر 
وک  دەتوانین  ڕووەوە  لە ‏چەند  بــەڵام  هات  ژینادا 
بــزووتــنــەوەیــەک  بیبینین.  شــۆڕشــە  ــەم  ئ درێـــژەی 
کــە لــە کــوردســتــانــەوە بــە هەستێکی نــەتــەوەیــی و 
ئاستی  لە  بــەڵام  کــرد  پێ  دەستی  ‏شوناسخوازانە 
ئێراندا بە درووشمە سەرەکییەکەی واتە ژن، ژیان، 
مافی  بە ‏پێشێلکارییەکانی  دژ  پتر  و  ناسرا  ئــازادی 
بزووتنەوەکە،  لە  ڕوانینە  بــەو  وەســتــایــەوە.  ــان  ژن
سەرەڕای ئەوە کە دانی ئەو درووشمە و بە گشتی 
‏درووشمدان لە ڕێوڕەسمەکانی نەورۆزی ئەمساڵدا 
کــەم و دەگــمــەن بــوو، ژنــان بـــەدوور لــە حیجابی 
بەڕێوەبردنی  و  ڕێکخستن  بەهەراوی ‏لە  زۆرەملێ، 
ئیرادەی  و  خواست  و  بوون  بەشدار  بۆنانەدا  ئەو 
یەکسانیخوازانەی ‏خۆیانیان  و  مرۆیی  و  نەتەوەیی 
هەڵگرتنی  لــە  ــەشــداری  ب دایــــەوە.  نیشان  تێیاندا 
مەشخەڵ و کردنەوەی ئاگری نەورۆز، هەڵپەڕینیان 
ڕەشبەڵەک،  گــەڕی  کێشانی  و  شانبەشانی ‏پیاوان 
و  خاکی  جلوبەرگی  پۆشینی  و  جامانە  هەڵگرتنی 
پێشمەرگانە هێما بوون بۆ ئەوەی ‏ژنان هێز و ورە و 
خواستی یەکسانیخوازانەی خۆیان بەکردەوە نیشانی 
نەورۆزی ‏مەشخەڵانی  بدەن.  کۆمەڵگە  و  دەسەڵات 
ــەکــردەوە  ــوو بــۆ ب ــوارێــک ب ــاری لــەڕاســتــیــدا ب ــ ڕزگ
نیشاندانی ژن لە گۆڕەپانی تێکۆشاندا و بە کردەیی 
کردنی ‏دروشمی ژن، ژیان، ئازادی لەلایەن ژنان و 
پیاوانی یەکسانیخوازی کورد لە شار و گوندەکانی 

سەراسەری کوردستان. ‏

بۆنەکانی  بــەڕێــوەبــردنــی  لــە  کــە  دیکە  بابەتێکی 
هاودڵیی  و  هاوکاری  بەرچاوە،  ئەمساڵدا  نەورۆزی 
لە  کۆمەڵگەیە.  نــێــوان ‏تاکەکانی  زیــاتــری  هــەرچــی 
زۆربەی شار و ناوچەکانی ڕۆژهەڵاتی کوردستاندا 
خەڵک بە ڕێزەوە لە دەوری یەک کۆ ‏دەبنەوە و بۆ 
لەگەڵ  ڕێوڕەسمەکان  بەڕێوەبردنی  باشتر  هەرچی 
یەک هاوفکری دەکەن و بەرنامە دادەڕێژن. لەکاتی 
دەستوور  و  داب  بە  بەرنامەکاندا  ‏بەڕێوەبردنی 
و  بەکۆمەڵ  نمایشێکی  و  شانۆ  و  دەجــووڵــێــنــەوە 
دەکـــەن.  پێشکەش  و  پێشان ‏دەدەن  هــاوئــاهــەنــگ 
قەبووڵ  یەکتر  سەرنجڕاکێشە  نێوەدا  لەم  ئــەوەی 
بەچاوی ‏ڕێز  هەموان  و  خۆیدایە  لەوپەڕی  کــردن 
کە  ناشیرین  دیــاردەیــەکــی  دەکـــەن.  یەکتر  سەیری 
جار خۆی  زۆر  ئاساییەکاندا  زەماوەندە  و  بۆنە  لە 
بەڵام  ئــاژاوەیــە  و  شەڕ  دەدا، ‏هەڵگیرسانی  نیشان 
هیچ  لە  ڕێوڕەسمانەدا  ئەو  بەڕێوەچوونی  کاتی  لە 

شوێنێکی کوردستانەوە هەواڵی ‏بچووکترین کێشە و 
شەڕ لەئارادا نییە. خاتوونێک گێڕایەوە کە پیاوەکان 
ئــەوەنــدە بە چــاوی ڕێـــزەوە سەیری ژنــان دەکــەن 
‏کە هەمووانت لێ دەبێ بە برا و خۆت بە خوشکی 
نەتەوەیی  یەکگرتوویی‌  و  یەکدڵی  دەزانــی.  گشتیان 
نەک هەر لە ‏چوارچێوەی شار و گوندەکاندا بەڵکو 
بەرچاوە.  کوردستانیشدا  ســەراســەری  ئاستی  لە 
زۆربەی ئەو بۆنە و ڕێوڕەسمانە ‏تایبەتمەندیی وەک 
یەکیان هەیە و ئیلهام لە یەکتر وەردەگرن. هەڵچنینی 
دەستووری ‏وەک  و  داب  ئاگر،  چیلەی  یەکی  وەک 
پۆشینی  تەنانەت  و  ئاگرەکە  داگیرساندنی  بۆ  یەک 
جلی هاوشێوە حیکایەتی هاودڵی و هاوپێوەندییەکی 
ــســەری کــوردســتــانــدا  ــووڵ لــە ســەران نــەتــەوەیــی ‏قـ

دەگێڕێتەوە.‏

ڕەنگە  ئێراندا  لە  کــورد  جوغرافیاییەوە  لەباری 
یەکتر  بۆ  و  نەخوێندبێتەوە  یەکتریان  ئاوا  هیچ‌کات 
نەهاتبنە سەر خەت. لە ‏باری ئوستانییەوە نیشانیان 
دا کە جوغرافیای ڕۆژهەڵاتی کوردستان لە سنووری 
چوار پارێزگای ورمێ و سنە و کرماشان ‏و ئیلامدا 
قەتیس نییە. کوردەکان لە خوزستان و هەمەدان و 
پارێزگایە  زۆر شوێنی دیکەی دەرەوەی ئەو چوار 
و  نووسی  پــیــرۆزەیــان  جێژنە  ئاگری ‏نـــەورۆز  بە 
ئاگری  بە  ڕاستەقینەکەیان  جوغرافیاییە  چوارچێوە 
چوارچێوە  هەر ‏لەو  نەک  درەوشــانــدەوە.  ــەورۆز  ن
لە  خــۆراســان،  لە  کــوردەکــان  بەڵکو  جوغرافیاییەدا 
بۆنەی  دیکەش  شوێنی  زۆر  و  تــاران  لە  شــیــراز، 
گرت  لێ  داوەتیان  گەڕی  وەڕێخست،  ‏هاوشێوەیان 
جار  یەکەم  بۆ  دا.  نیشان  خۆیان  کوردایەتیی  و 
هەتا  ئــەســەدابــادەوە  لە  ماکۆ ‏و  تا  لوڕستانەوە  لە 
ــەورۆز  ن بــەســەر  خــۆی  خاوەنایەتیی  ــورد  ک پـــاوە، 
ئاگر،  سەلماندەوە.  جوغرافیایەدا  ئــەم  بەسەر  و 
و سەمبولی  هێما  خاکی  جلی  و  جامانە  ‏هەڵپەڕکێ، 
ئەمساڵی  نـــەورۆزی  پێناسەی  بۆ  بــوون  هاوبەش 
سەرانسەری  و  ڕۆژهەڵاتی ‏کوردستان  لە  کــوردان 
جوغرافیای  ڕاستیدا  لە  هێمایانە  بەو  ئەوان  ئێراندا. 
و  سەرلەنوێ ‏کێشایەوە  کوردستانیان  ڕۆژهەڵاتی 
پانتایی سنوورەکانی کۆماری نەورۆزی مەشخەڵانی 
دەستنیشان  هەمووان  بۆ  کوردستانیان  ڕزگاریی 

کرد. ‏
‏ ‏

ڕاوەستانی  ئەمساڵ  نــەورۆزی  دیکەی  بابەتێکی 
شۆڤێنیزمی  ــی  ــدەخــوازی زێ لــەبــەرامــبــەر  ــوردان  ــ ک
پانتورکیزم بوو. لەم چەند ‏دەیەی دواییدا پانتورکیزم 
بە پشتیوانیی دەسەڵاتی مەزهەبیی تاران لە هەموو 
لــە زۆر ‏شوێنی  و  هــێــنــاوە  ــی  ــوروژم ه ــەوە  ــەک لای
دەکا.  مانی کورد  بوون و  لە  کوردستاندا هەڕەشە 
ئەو  کوردستان  ڕزگــاریــی  مەشخەڵانی  نـــەورۆزی 
ئەو  بۆ  بەربەستێک  کە  دایەوە  بە ‏کورد  دەرفەتەی 
زێدەخوازییە دابنێ و بە هەموو دنیا ڕابگەیەنێ کە 
ورمێ  شوێنی ‏پارێزگای  زۆر  لە  کــورد  بێدەنگیی 
واتای  بە  نەک  دیکەش  شوێنەکانی  و  هەمەدان  و 
ساڵەی  هــەزاران  زێــدی  بەجێهێشتنی  یان  نەبوون 
سیستماتیکی  سەرکوتی  دەرەنجامی  بەڵکوو  ‏خۆی 
دانی  و  نــاوەنــد  لــەلایــەن دەســەڵاتــی  نەتەوەیە  ئــەم 
ئــامــرازەکــانــی ســەرکــوت ‏بــەو ڕەوتـــە شۆڤێنی و 
چاوبرسییەیە. سیاسەتێک کە بە داخەوە گەلێک ساڵە 

نــەورۆزەدا ‏کوردان  لەم  پێڕەو دەکرێ.  دژی کورد 
دیکە  زۆر شوێنی  و  میاندواو  و  ماکۆ  و  ورمێ  لە 
بە هەڵکردنی ئاگر و بە سەمای جامانە و بە گەڕی 
نیشتمانی  و  زێــد  بوونی  ڕەشبەڵەک ‏کوردستانی 

خۆیان نەخشاندەوە. ‏

سێکۆلاریزم دیاردەیەکی دیکەی ئەم جێژن و بۆنە 
نەورۆزییەکانی کوردستانە. لەکاتێکدا بە هاتنی مانگی 
ڕەمەزان ‏ڕێژیم هەموو ساڵێ هەوڵ دەدا هێژەمۆنی 
و دەسەڵاتی مەزهەبیی خۆی زیاتر بەسەر خەڵکدا 
بسەپێنێ، خەڵکی ‏کوردستان بە شیعە و سوننی و 
یارسانەوە پێمل بەو ئایین و دین سەپاندنە نەبوون 
و جێژن و شایی و هەڵپەڕینی ‏خۆیان بە دوور لە 

بێڕێزی بە هیچ ئایین و ئایینزایەک بەڕێوە برد. ‏

ــەورۆزی  ن بۆنەکانی  بــەرچــاوی  هــەرە  ناسێنەی 
پۆشینی  و  جامانە  بەستنی  کوردستان  مەشخەڵانی 
و  پێشمەرگانە  وەک ‏هێمای  خــاکــی  جــلــوبــەرگــی 
خۆی  چــڕی  بە  ئەمساڵ  کە  بەرخۆدانە  سەمبولی 
نواند. بە جۆرێک کە بینەر بە دیتنیان زۆر جار ‏خۆی 
لەنێو گەڕی شایی و هەڵپەڕکێی پێشمەرگەدا هەست 
دا  هەوڵیان  کوردستان  خەڵکی  بەوەش  دەکــرد.  پێ 
کــۆڵــنــەدەرانــەی  خەباتی  لــە  بەشێک  خــۆیــان ‏وەک 
کوردستان نیشان بدەن و ڕێز لە خەباتی شاخ و لە 
تێکۆشانی پێشمەرگانە ‏بگرن. وێڕای ڕێز لە خەباتی 
پێشمەرگە هەوڵیان دا نەورۆز و بۆنەکانی نەورۆز 
بکەن بە مەرهەمێک بۆ ساڕێژکردنەوەی ‏برینی ئەو 
نیشتماندا  ڕزگاریی  لەپێناو  ئازیزێکیان  بنەماڵانەی 
لەدەست داوە. لە بۆنەکاندا ئەرکی پێشەنگایەتی بۆ 
شەهید  بنەماڵەی  بە  نــەورۆز  ئاگری  ‏داگیرساندنی 
سپێردرا. بەم جۆرە ڕێزیان لە خەبات و تێکۆشانی 
گرت،  کوردستان  ڕێگای ‏ڕزگــاریــی  تێکۆشەرانی 
بەشێک  بە  خۆیان  و  نرخاندن  بــەرز  ڕێبازەکەیان 
ڕێزگرتنەش ‏لە  ئەم  ترۆپکی  دا.  نیشان  ڕێبازە  لەو 
دوای  ــاراوە  ئ هاتە  خاکەلێوەدا  ١٠ی  و   ٩ ــی  ڕۆژان
بۆ  کــرد  داوایـــان  کــورد  ــەوەی چالاکانی سیاسیی  ئ
مەحکوومکردنەوەی ‏ئیعدامی پێشەوا قازی محەممەد 
ــە ڕۆژی ١٠ی  ل ــان  کــوردســت کــۆمــاری  ــەرۆک  ســ
خاکەلێوە کە لەلایەن حیزبی دێموکراتی ‏کوردستانەوە 
بە ڕۆژی شەهیدانی کوردستان نێودێر کراوە، بۆنە 
بە  بە  خەڵک  ڕابگرن.  نــەورۆزی  ڕێوڕەسمەکانی  و 
دەم ‏بانگەوازەکەوە هات و ڕێوڕەسمەکان بۆ دوای 
ڕێوڕەسمەکانی  وەستانی  ڕاگیران.  ڕۆژە  دوو  ئەو 
خاکەلێوەدا  ١٠ی  لــە ‏ڕۆژی  تایبەت  بــە  نـــەورۆز 
و  خاکی  جلی  پۆشینی  و  جامانە  سەمای  هیندەی 
هەڵکردنی مەشخەڵانی نەورۆز واتادار و ‏هەڵقوڵاوی 
لە  کــورد  گەلی  نەتەوەیی  تێگەیشتوویی  ئەوپەڕی 
ڕۆژهەڵاتی کوردستان بوو. لەم دوو ڕۆژەدا گەلی 
بە دۆست و دوژمنی سەلماند  لە ‏ڕۆژهەڵات  کورد 
کە بۆنەکانی نەورۆز بۆ ئەوان کردەوەیەکی نەریتی، 
لاسایی یان تەنیا بۆ ‏خۆشی و هەڵپەڕین نین بەڵکو 
بزووتنەوەیەکی  سەرلەنوێی  هەستانەوەی  ئــەوە 
سەرکوتکراوە و و بڕگەیەک لە تێکۆشانی ‏نەتەوەیی 
نەتەوەیەکی زۆرلێکراوە کە ساڵ لە دوای ساڵ پتر 
باڵا دەکا و کورد زیاتر لەسەر دابینبوونی مافەکانی 

‏پێداگرتر دەبێ. 

تاهیر قاسمی

لەم چەند ‏دەیەی دواییدا پانتورکیزم بە پشتیوانیی دەسەڵاتی مەزهەبیی تاران لە هەموو 
لایەکەوە هوروژمی هێناوە و لە زۆر ‏شوێنی کوردستاندا هەڕەشە لە بوون و مانی کورد دەکا. 
بەربەستێک  کە  دایەوە  بە ‏کورد  دەرفەتەی  ئەو  کوردستان  ڕزگاریی  مەشخەڵانی  نەورۆزی 
دابنێ و بە هەموو دنیا ڕابگەیەنێ کە بێدەنگیی کورد لە زۆر شوێنی  بۆ ئەو زێدەخوازییە 
‏پارێزگای ورمێ و هەمەدان و شوێنەکانی دیکەش نەک بە واتای نەبوون یان بەجێهێشتنی 
زێدی هەزاران ساڵەی ‏خۆی بەڵکوو دەرەنجامی سەرکوتی سیستماتیکی ئەم نەتەوەیە لەلایەن 

دەسەڵاتی ناوەند و دانی ئامرازەکانی سەرکوت ‏بەو ڕەوتە شۆڤێنی و چاوبرسییەیە

لە  کورد  جوغرافیاییەوە  لەباری 
یەکتریان  ئاوا  هیچ‌کات  ڕەنگە  ئێراندا 
نەهاتبنە  یەکتر  بۆ  و  نەخوێندبێتەوە 
ئوستانییەوە  ــاری  لە ‏ب خــەت.  ســەر 
نیشانیان دا کە جوغرافیای ڕۆژهەڵاتی 
کوردستان لە سنووری چوار پارێزگای 
ئیلامدا  کرماشان ‏و  و  سنە  و  ورمــێ 
قەتیس نییە. کوردەکان لە خوزستان و 
هەمەدان و زۆر شوێنی دیکەی دەرەوەی 
ئەو چوار پارێزگایە بە ئاگری ‏نەورۆز 
جێژنە پیرۆزەیان نووسی و چوارچێوە 
جوغرافیاییە ڕاستەقینەکەیان بە ئاگری 

نەورۆز درەوشاندەوە

سروودێک لە 
چاوی ئاوردا

شەهید ئەنوەر ئیبراهیمی

نەورۆز و گۆڕانێک لە میحوەرییەتی خەبات

بــــــەڕێــــــوەچــــــوونــــــی 
ــەورۆزی ئــەمــســاڵ هەم  ــ ن
ــی تـــووشـــی  ــانـ ــتـ ــوردسـ کـ
ئێرانی  هەم  و  کرد  شۆک 
بەتەواوی بە چالش کێشا. 
ساڵێک  هــەمــوو  وەکــــوو 
بەرەو  کوردستان  خەڵکی 
بەڕێوەبردنی  و  پێشوازی 
نـــــــــەرۆز دەچـــــــــــوون و 
بەڕێوەبردنی  بــە  هەتا  دەکـــرد  ئــامــادەکــاریــیــان 
هزاران ساڵەی  ڕیشەی  کە  نەورۆز  ڕێوڕەسمی 
لە مێژووی کورددا هەیە، ئەکتێکی سیاسی پێشان 

بدەن و ئیرادەی نیشتمانیی خۆیان بنوێنن.
هەوڵیان  کورد  سیاسیی  و  مەدەنی  چالاکانی 
و  یەکگرتوو  ئەمساڵ  نـــەورۆزی  کە  بــوو  ئەمە 
هەڵگری پەیامی ئیرادەی کوردستانی بێت، حیزب 
ڕێکخراو  مەدەنییەکان،  و  سیاسی  ڕێکخراوە  و 
ــەورۆزی  ــ ــی ن ــوەچــوون ــەرێ ــە ب و تــاکــەکــانــیــش ل
خستە  خۆیان  قوورساییەکی  هەموو  ئەمساڵدا 
لە  هێزنواندنە  و  دەرکەوتن  ئەو  بەتایبەت  سەر، 
کوردستان  ڕۆژهــەڵاتــی  بــاشــووری  ناوچەکانی 
هەڵگری   )... و  لــورســتــان  ئــیــام،  )کــرمــاشــان، 

خوێندنەوەی جۆراوجۆرن.
فۆرمەکانی  لــە  و  ــوردی  کـ ــەوەی  ــن ــزووت ب لــە 
بەتایبەتی  و  فــەرهــەنــگــی  مــێــژوویــی،  ــی،  ــەدەن م
ــی بـــاس لە  ــەردەوامـ ــە بـ ســیــاســی و حــیــزبــیــدا ب
کوردستان  ڕۆژهــەڵاتــی  بــاشــووری  ناوچەکانی 
کراوە و کاریگەریی زۆریان لەسەر سەرکەوتنی 
بزووتنەوەی کورد خراوەتە بەر باس و سەرنج. 
داگیرکەریشەوە  هێزی  لــەلایــەن  گرنگییە  ئــەم 
ستراتژییەکی  بە  ئەوانیش  و  نەخراوە  پشتگوێ 
ــەوە جـــووڵاونـــەتـــەوە کـــە ســتــراتــیــژیــی  ــەت ــب ــای ت

دەسبەسەرداگرتنی شادەمارە.
ناوەتە  پێی  ئاوەزمەند  مرۆڤی  کە  کاتەوە  لەو 
ئیڵ  و  بنەماڵە  چــوارچــێــوەی  لە  و  زەوی  ســەر 
و  ڕێک‌خستوە  خــۆی  نیشتماندا  و  عەشیرە  و 
و  بڕیوە  وڵات  هەتا  ئەشکەوتی  خاونداریەتیی 
هاتوە و  بەدوودا  ئیمپرایورییەکانی  سەرهەڵدانی 
دەسەڵاتەکانی دیکە هاتوون و جێیان گرتوونەوە؛ 
و  دەستڕاگەیشتن  دراوە  هــەوڵ  بــەردەوامــی  بە 
دەستبەسەرداگرتنی هەموو پێویستییەکانی ژیان 
ژێر  بکەوێتە  سروشتیدا  بــواری  لە  تایبەتی  بە 
مرۆڤ.  دەستەبەندییەکانی  ڕکێڤی  و  هەژەمونی 
مرۆڤایەتی  میژووی  لە شەڕەکانی  ڕەوتــەدا  لەم 
هــەبــووە  تــایــبــەت  ستراتیژییەک  ــەمــڕۆ،  ئ هــەتــا 
دەستبەسەرداگرتنی  ئــەویــش  داگــیــرکــاری،  بــۆ 
ــی  ــ ــەردەم ــە ســ ــ ــە ل ــوونـ ــمـ ــۆ نـ ــ شــــــادەمــــــارە. ب
بتوانێت  لایەنێک  ئـــەوەی  بــۆ  ئیمپراتورییەکان 
بەسەر ئیمپراتوریەکی دیکەدا زاڵ بێت و داگیری 
بکات، تێچووی زۆری دەبوو بێتوو شار بە شار 
و ناوچە بە ناوچە هەوڵی گرتنی ئەو دەسەڵاتەی 
شەڕ  ــی  ــان وســەردارەک ئیمپراتوور  بــۆیــە  ــا.  دابـ
بڕیاریان دەدا پێتەخت و ئەو شارانەی کە شوێنی 
ڕســق و کــەرەســتــەکــانــی شــەڕ و ســەرچــاوەی 
بخرێتە  دەســەڵاتــەن  ئــەو  خــۆراکــی  دابینکردنی 
بگیردرێت  ــەســەردا  ب دەســتــیــان  هــێــرش و  ــر  ژێ
قەڵا  بە ڕووخانی  ئاکامدا  لە  و  ببرێن  لەنێو  یان 
یان  ئیمپراتورییە  ئەو  دەســەڵات،  پێتەختی  یان 
لە شەڕەکانی دنیای  حوکمڕانییە تەسلیم دەبوو. 
بەردەوامە و  ئەو ستراتیژییە  سەردەمیشدا هەر 
یەکەم شوێنەکان پێتەخت، بنکە سەربازییەکان و 

سەرچاوەکانی بژیو دەکرێنە ئامانج.
بوو  ئـــەوە  بپۆ  ستراتیژییە  لــەو  بــاســکــردن 
ئەوەندە  بۆچی  کوردستان  داگیرکەرانی  بڵێین 
و  هێز  بـــەتـــەواوی  و  گرنگە  بــۆ  کــرمــاشــانــیــان 
بوارێکەوە  هەموو  لە  دەدەن  هەوڵ  توانایانەوە 
بێگومان  دابگرن؟  ناوچەیە  ئەو  بەسەر  دەســت 
پێتەخت  دیاریکردنی  پرسی  لە  باس  ئێستادا  لە 
ئێلێمانەکانی  هەموو  بــەڵام  نییە،  کوردستان  بۆ 
پێتەختبوون لە شاری کرماشاندا بەدی دەکرێت 
ــاشــی هــەســتــی کــــردوە کە  و داگــیــرکــەر بــە ب
بگرێت،  شــادەمــارەدا  ئەو  بەسەر  دەســت  ئەگەر 
کوردستان لە تەواوەتیی خۆیدا لاواز دەبێت. بۆ 
ئەو لاوازکردنەش داگیرکەر وێڕای سیاسەتەکانی 
قەیرانی  دروستکردنی  فەرهەنگی،  ژینۆسایدی 
شوناس، کۆچاندن، ئاسمیلاسیون و پەرەپێدان بە 
دیکەی  پیلانی  کۆمەڵایەتییەکان سەدان  خەسارە 
جێبەجێ کردوە بۆوەی ئەو شادەمارە هەڵبڕێت.

لەلایەکی دیکەشەوە ڕەوت و لایەنە سیاسییە 
ــی ئـــێـــران لـــە ســـەد ســاڵــی  ــان ــەک ــی ــســەری ســەران
لە ڕاکێشانی لایەنگر  ڕابردوودا بەردەوام بوون 
و ئەندامگیرییان لەو ناوچانە کردوە و بەردەوام 
هەوڵیان داوە لە ڕاستای زێهنییەتێکی فاشیستی 
و  بدەن  کورد  شادەمارەی  لەو  ناوەندگەرادا  و 
نەتەوەیی  پرسی   کانگایە  لەو  بژیووەرگرتن  بە 
لایەنە  لەنێو  هەروەها  بکەن.  لاواز  پێ  کــوردی 
ــە چــوارچــیــوەی  ــە تــایــبــەت ل کــوردیــیــەکــانــیــش ب
حــیــزبــەکــانــدا ســـــەرەرای ئــــەوەی نــاوچــەکــانــی 

باشووری ڕۆژهەڵات هەمیشە گرینگ بووە و هەوڵیان 
ئاستی  لە  بایەخانە  ئەم  نەتواندراوە  بەڵام  دراوە،  بۆ 
گشتگیری  بزووتنەوەیەکی  و  بێت  چــاوەڕوانــکــراودا 
واتا  لە  ماکۆ  تا  هەیا  ڕا  لوڕستان  لە  کوردستانی 
نییە  واتایە  بەو  ئەمە  دیــارە  بێت.  پێک  گشتییەکەیدا 
بزوتنەوەیەکی کوردستانی لە ڕۆژهەڵاتی کوردستان 
بوونی نییە، بەڵکوو مەبەست لە گشتگیربوون ئەوەیە 
بتواندرێت ئەکتێکی سیاسی لە شاری ماکۆ هاوکات لە 

شاری کویەشتیشدا بە یەکسان ببیندرێت.
نووسەری ئەم دێڕانە پێشتر لە بابەتێکدا -کرماشان 
لەو  باسم  مــانــدە-  کردستان  در  و  رانــدە  ایــران  از 
هەوڵانە کردوە بۆ ئەوەی ئەوەی کرماشان لە ناوەند 
کرماشان  نموونە  بــۆ  وەربــگــرێــت.  خــۆی  مافەکانی 
وەکوو کەڵانشارێک بتوانێت وەکوو تەورێز و هاوتا 
وەکوو ناسیۆنالیزمی تورک و ئازەری، بە شوناسی 
خۆی لە بواری ئابووری و سیاسیدا لە ناوەند جێگای 
سینگیەوە  بە  ڕەد  دەستی  ــەردەوام  ب بکاتەوە،  خۆی 
سەرەڕای  کوردستان  لە  دیکەشەوە  لەلایەکی  نراوە. 
پیلانی داگیرکەر، ئەو ناوچانە لە خەباتی کوردستانی 
و بە تایبەتی حییزبی نەیانتوانیوە ڕەنگدانەوەی بوونی 
خۆیان بارتەقای قورسایی هاوکێشەکانی ئەو ناوچانە 
ببینن، هۆکارەکەشی ئەوەیە کە لەبری ئەوەی حیزب 
بچێتە نێو خەڵک و بەرنامە و پلانی خۆی پێشکەش 
و  ڕابکێشێت  بۆ لای خۆی  ئەندام  و  لاینگر  و  بکات 
جەریانسازی بکات، زیاتر چاوەڕوان بووە  خەڵکەکە 

ڕووی تێ‌بکەن.
کوردستاندا  ڕۆژهەڵاتی  خەباتگێڕیی  مێژووی  لە 
بۆمان  مــیــرات  وەک  شانازیی  جێی  خاڵێکی  چەند 
ماوەتەوە. وەک ئەوەی سەرەتا لەسەر دەستی پێشەوا 
قازی محەممەد، سەروک‌کوماری کۆماری کوردستان 
نەتەوەیی  و  سیاسی  ژیریی  و  بیرمەندی  بەهۆی  و 
کرماشانەوە  لە  ــادری  ن ئیبراهیم‌خان  بەڕێزیانەوە 
وەکوو جێگری وەزیری پەروەردە دیاری دەکرێ و 
ڕۆڵی  کۆماردا  بەرنامەکانی  و  پلان  سەرخستنی  لە 

زۆر سەرەکی و دیاریکەر دەبینێت.
ــاغــی دوای  ــۆن لـــە ق پـــاش ڕووخـــانـــی کـــۆمـــار و 
دەیەی  لە  ئێران،  ئیسلامیی  ڕێژیمی  هاتنەسەرکاری 
حیزبی  سکرتێری  قاسملوو،  دوکتور  هەتاوی،  ٦٠ی 
کومیتەی  پێکهێنانی  بــۆ  دەدات  بــڕیــار  دێــمــوکــرات 
زاگروس و دامەزرانی هێزی شاهۆ و بیستوون، کە 
تایبەتن بە ناوچەکانی باشووری ڕۆژهەڵات. لە هزر 
و بیر و باوەڕی دوکتور قاسملوو،  وتار و نووسین 
بە گشتی  و  دژکــردەوە سیاسییەکانی  و  کــردەوە  و 
بەڕوونی  بوویەتی،  کە  چالاکیییەک  چەشنە  هەموو 
بۆ  داهاتوویەکی  چ  کەسایەتییە  ئەو  کە  دەردەکــەوێ 
پرسی  چەندە  و  کردوە  وێنا  کوردستان  ڕۆژهەڵاتی 
ستراتیژیکی باشووری ڕۆژهەڵاتی بۆی گرینگ بووە. 
بەڵام بە داخەوە ئەو هەوڵانە سەرەڕای بایەخمەندییان 
بە ئاکامی دڵخواز نەگەیشتوون کە هۆکارەکان زۆرن، 

هەم لە ڕووی نێوخۆیی هەم دەرەکی.
بە  ــوون  ب مــێــژووی  کرماشان  شــاری  نموونە  بۆ 
شاری بۆ هزاران ساڵ پێش دەگەڕێتەوە. ئەو شارە 
لەنێو چووە و دیسانەوە  مێژووییدا  بڕگەی  لە چەند 

بووە.  دەســەڵات  چەندین  ناوەندی  و  نراوەتەوە  بنیات 
لە  گرینگ  شارێکی  وەکوو  هاوچەرخیشدا  مێژووی  لە 
دەوری  ئێراندا  سیاسییەکانی  گۆڕانکارییە  و  ڕووداو 
گێڕاوە، لە ململانێ لەگەڵ قاجارەکان هەتا بزووتنەوەی 
واتایەکی  بە  ئــێــران.  گەلانی  شۆڕشی  و  مەشرووتە 
ڕووی  لە  کوردستانە  شــاری  کۆنترین  کرماشان  دی 
سیاستکردن، هەرچەند ئێمەی کورد نەمانتوانیوە وەکوو 
عوسمانییەکان و سەفەوییەکان کە دوو دەسەڵاتی زاڵ 
ئیسفەهانیان  و  ئیستانبول  و  بوون  کوردستان  بەسەر 
کردە ناوەندێکی دەسەڵات چ لە ڕووی ئیداری و چ لە 
بواری ئیدئۆلۆژییی ئایینی و سیاسی؛ کرماشان بکەینە 
مێژووی  کرماشان  لە  ئەگەرچی  سەرەکیمان.  بنکەی 
لە  کۆنترە  حیزبی  چالاکیی  و  حــیــزب  ســەرهــەلــدانــی 
"مێژووی  "خوەمان  حزبی  تەنانەت  و  دیکە  شارەکانی 
چەندین  و  ژێکاف  کۆمەڵەی  لە  بــەر  بۆ  دەگــەڕێــتــەوە 
سەرهەڵدەدەن  لــەوێ  ئێرانییش  ڕێکخراوی  و  حیزب 
یان بەشێکی زۆری سەرکردایەتیی ئەو حیزبانە خەڵکی 

ناوچەکانی باشووری ڕۆژهەڵات بوون.
ــی  ــدا دوو دەســەڵات ــردووشــ ــ ــەدەی ڕاب ــە یـــەک ســ ل
بە  ئیسلامییش  ــاری  ــۆم ک و  پــەهــلــەوی  ڕێــژیــمــەکــانــی 
کردووەتە  هێرشیان  شێواز  دڕندانەترین  و  توندترین 
سەر ئەندیشەی کوردستانیبوونی ناوچەکانی باشووری 
بکەنە  بچووکە  کەلێنە  ئەو  داوە  هەوڵیان  و  ڕۆژهەڵات 
دابڕانێک  خۆیاندا  خیاڵی  لە  و  گــەورە  جیاوازییەکی 
دروست بکەن. بەڵام نەورۆزی ٢٧٢٤  ئەو بیرکردنەوە 

چەوتەی بەتەواوەتی لەگۆڕ نا.
کۆتاییەکانی  هەتا  کرماشان  لە  کە  حماسەیەی  ئەو 
زاگرۆس، لە دیزفول هەتا ئەسەدئاوا لە هەمەدان خوڵقا و، 
بە هەڵکردنی ئاگری نەورۆز و جێژن و هەڵپەرکێ کوردی 
کوردستان  ڕۆژهــەڵاتــی  ســەراســەری  لەگەڵ  هــاوکــات 
ناوچانە  ئەو  کە  خست  دەری  بەباشی  چــوو،  بەڕێوە 
سیاسییەکانی  و  نەتەوایەتی  خواستە  و  ماف  لەسەر 
خۆیان سوورن و بەدەر لە زۆر بابەتی نێوخۆیی پرسی 
لە  تەنانەت  کوردستانیبوونە.  هەر  ئەوان  بۆ  سەرەکی 
ڕەنگبەندی و بەکارهێنانی هێما نەتەوەیی و تەنانەت هێما 
حیزبییەکان، بەڕوونی دیار بوو کە لەوی هیچ لایەنێک 
بیبەش نییە و پلۆرالیزمێکی تایبەت ڕەنگی دابۆوە، بۆیە 
دەتوانین بڵێین کە نەورۆزی ٢٧٢٤ هەمووانی شۆک کرد 
و دەسەڵاتی ناوەندگەرای ئێرانی لە تەواوەتیی خۆیدا بە 
تایبەتیی  ورەیەکی  دیکەشەوە  لایەکی  لە  کێشا.  چالش 
ڕۆژهەڵاتی  لە  نیشتمانپەروەران  هەموو  بە  بەخشی 
وڵات و زەبرێکی قورسی لە پێکهاتەی فاشیستی ڕێژیم 
و عەقڵییەتی ناوەندگەرا و تەنانەت ئیدئۆلۆژیی مەزهەبی 

زاڵکراو بەسەریاندا.
ڕوونی  پەیامێکی  وەکوو  هەروەها   ٢٧٢٤ نــەورۆزی 
بە ڕەوتە سیاسییەکانی کوردستان دا کە ئاوڕێکی جدی 
بدەنە باشووری ڕۆژهەڵات و سەڵماندیان هەر لایەنێک 
بتوانێت لەوێ قووڵایی ستراتیژیکی هەبێت، سەرکەوتوو 
دەبێت و بە گشتی کوردستانمان بە ئامانج نزیکتر دەبێت. 
بۆیە دەتوانین بڵێین باشووری ڕۆژهەڵات پێشانگەیەتیی 
ئەو گۆڕانکارییە سیاسی و خەباتگێرییە دەکەن و دەبێ 
بکرێنە میحوەرییەتی سەرەکیی خەبات و ئەو پوتانسیلە 

بکرێتە پراکتیس.

پاڵپشتی سەنگەر

وێــــــــــستگەوێــــــــــستگە

 ٧٧ ئەمساڵدا،  خاکەلێوەی  ١٠ی  ڕۆژی  لە 
قازی  پێشەوا  لەسێدارەدرانی  بەسەر  ســاڵ 

محەممەد و هاوڕێیانیدا تێپەڕی.
لە ماوەی ساڵانی ڕابــردوودا، ڕۆژی ١٠ی 
خاکەلێوە، کە بە ناوی شەهیدانی کوردستان 
وەکوو  کوردستانەوە  خەڵکی  کــراوە،  ناودێر 
ڕۆژێکی سەمبولیک سەیریان کردووە و ئەو 

ڕۆژە بووەتە دەرفەتێک بۆ نوێکردنەوەی پەیمان 
لەگەڵ شەهیدان و ڕێگا و ڕێبازەکەیان.

دیارە هەر بۆنەیەک لە کوردستاندا پێگەی تایبەتیی خۆی هەیە، 
بۆنانە  ئەو  تاکوو  هۆکار  دەبنە  ڕووداو  هەندێ  وایــە  جار  بــەڵام 
کە ساڵانە لای خەڵک بایەخ پەیدا دەکەن، گرینگتر و جیاوازتر لە 
کۆمەڵگە  ڕووداوەکانی  کە  مانایە  بەو  بکرێتەوە،  یادیان  ڕابــردوو 
ئەم  کە  بکەن  وا  و  هەبێت  بۆنەکان  لەسەر  کاریگەرییان  دەتوانن 

بۆنانە جیاوازتر لە ڕابردوو بن.
لەو کاتەوە کە لە کۆمەڵگەی کوردستاندا شۆڕشی ژینا دەستی 
پێ کرد و ئاراستەی ڕووداوەکان وای کرد ڕێژیم لە ڕووخان نزیک 
بێتەوە، کۆمەڵێک بۆنە لە کوردستاندا ڕەنگ و بۆنێکی تایبەتیتر و 
جیاوازتر لە ڕابردوویان لەخۆ گرت. بۆ نموونە لە دوای دەسپێکی 
شۆڕشی ژینا، کە خەڵک پێشمەرگانە هاتنە مەیدان و لە بەرانبەر 
ڕێژیمدا ڕاوەستان، ٢٦ی سەرماوەز، ڕۆژی پێشمەرگەی کوردستان 
زۆر جیاوازتر لە ساڵانی پێشووتر یادی کرایەوە، چونکە ئاراستەی 
لە  ڕووداوەکــان وایان کردبوو خەڵكی کوردستان پێشمەرگەئاسا 
مەیداندا بن و بەکردەوە پێشمەرگەی شار بن و هەوڵ بۆ ڕزگاریی 
شەهیدبوونیان  پێناوەشدا  لەم  کەوابوو  بــدەن.  نیشتمان  و  خاک 
وەک ڕووداوێکی پڕبایەخ چاوی لێ کرا و لەنێو ئاپۆڕای خەڵکی 
کوردستاندا و بە حەماسەوە بە خاکی پیرۆزی نیشتمان سپێردران؛ 
سیاسیی  هەڵسوکەوتی  و  ــردەوە  کـ لــە  دواتـــر  کــە  حەماسەتێک 

بنەماڵەکانیشیاندا درێژەی پێ درا.
هەر لە درێژەی ئەم شۆڕشەدا بوو کە هەموو بۆنە تایبەتەکان لە 
کوردستان، لە چییەتیی خۆیاندا گۆڕانێکی بنەڕەتییان بەخۆوە بینی 
و بوون بە دەرفەت، بۆ ئەوەی خەڵک بتوانن لەو بۆنانەدا بڕژێنە 
سەر شەقام و دژ بە ستەمکاری بوەستنەوە کە لەم چوارچێوەیەدا، 

ژنان ڕۆڵی تایبەتیان هەبوو.
لە درێژەی شۆڕشی ژینادا ژنان ڕۆڵیکی زۆر گرینگیان لە ئەستۆ 
بوو و توانییان بە کردەوە و پێشمەرئاسا لە مەیداندا بن. ئەوەی کە 
لە ماوەی شۆڕشی ژینادا ژنان کردیان بە دەگمەن لە کۆمەڵگەکانی 
دیکەدا دەبینرێت، ژنان هەر لە سەرەتای هاتنەسەرکاری کۆماری 
باقی  لەگەڵ  هاوشان  و  ڕاوەستان  بەم سیستمە  دژ  ئیسلامییەوە 
چین و توێژەکانی کۆمەڵگە دژایەتیی ئەم ڕێژیمەیان کرد، کەوابوو 
ئەوەی کە لێیان چاوەڕوان دەکرا، هەر ئەوە بوو کە لە شۆڕشی 

ژینادا بینیمان.
ژنان یەکێک لەو توێژانە بوون کە لە درێژەی ئەم سەرهەڵدانەدا، 
ئاراستەی  و  بگۆڕن  تایبەتەکان  بۆنە  بۆنی  و  ــگ  ڕەن توانییان 

ڕووداوەکان بە قازانجی بزووتنەوەکە ببەنە پێشەوە.
دایکی شەهیدان، خوشکی شەهیدان، هاوسەر و کچی شەهیدان 
یان  لەدایکبوونیان،  ڕۆژی  لە  ئازیزەکانیان  یادی  بەرزڕاگرتنی  بە 
بە  و  خولقاند  نوێیان  لە ساڵوەگەڕی شەهیدبوونیاندا، حەماسەی 
جۆرێکی تر توانییان ڕۆڵی سەرەکی لە درێژەدان بە شۆڕشەکەدا 
لە  ــەوان  ئ نەیتوانی  ئازیزەکانیشیان  مەرگی  ڕاستیدا  لە  بگێڕن، 
ئەم  ویستی  و  گرینگە  کە  ئەوەی  بەڵام  ڕاوەستێنێ.  پیشەنگایەتی 

وتارەیە، ڕۆڵگێرانی ژنان لە ڕۆژی ١٠ی خاکەلێوەی ئەمساڵدایە!
لە ١٠ی خاکەلێوەی ئەمساڵدا، جیا لەوەی کە هەموو ڕێوڕەسمە 
نەورۆزییەکان لەلایەن خەڵکی کوردستانەوە ڕاگیران، نوێکردنەوەی 
پەیمان لەگەڵ شەهیدانی کوردستان، لاپەڕەیەکی زیڕین لە ئیرادەی 

خەڵکی کوردستانی هەڵدایەوە.
کەس ناتوانێ نکۆڵی لە دڵ برینداربوون و زامداربوونی بنەماڵەی 
سەربەرزی شەهیدان بکات، بەڵام بێگومان خۆڕاگری و پێداگرییان 
لەسەر ئەو ڕێبازەی کە ئازیزەکانیان لەپێناویدا گیانیان لەدەست داوە، 
بۆ ئەوان جێگای ڕێزە، هە ئەو ڕێزگرتنە لە باوەڕی ئازیزەکانیانە 
کە وای کرد ئەوان لە ڕۆژی ١٠ی خاکەلێوەدا، سەرەڕای هەموو 
هەڕەشەکان، هەموو گوشارەکان و هەموو سەختییەکان، بە چوونە 
سەر مەزاری شەهیدەکانیان و بە ئیرادە و خۆڕاگرانە، لەم بۆنەیەدا، 

حەماسەیەکی نوێ بخوڵقێنن.
ژنانی کوردستان لە هەموو ساڵانی ڕابردوودا، پاڵپشت و ورەی 
پشت سەنگەری خەبات بوون، بەڵام دۆخی کۆمەڵگە لە شۆڕشی 
ژینادا وای کرد کە ژنان ئەمجارە لە بەرەی پێشەوەی سەنگەردا 

جێ بگرن و بوێرانە دژ بە ڕێژیم ڕاوەستن.
کە  کوردستاندا  کۆمەڵگەی  لە  شەهیدان،  مــەزاری  چوونەسەر 
نزیک  لە ڕووخــان  بوو و ڕێژیمی  ژینا  خاڵی دەسپێکی شۆڕشی 
کردبووەوە، تەنیا کردەوەیەکی ئاسایی بۆ یادکردنەوەی شەهیدان 

نییە. لە ڕاستیدا ئەمە لە جۆری خۆیدا شۆڕشێکی نوێیە.
پاش شۆڕشی ژینا ڕێژیم سەر مەزاری شەهیدەکانی بە کامێرای 
چاوەدێری خستە ژێر چاوەدێریی خۆیەوە تاکوو بە خەیاڵی خۆی 
بەتایبەتیش  و  بنەماڵەی شەهیدان  بەڵام  بکات،  چاوترسێن  خەڵک 
ژنان بە ڕچەشکێنی توانییان ترس و دڵەڕاوکێی خەڵک بشۆنەوە 
و بوێرانە لەسەر مەزاری ئازیزەکانیان، لە ١٠ی خاکەلێوەدا یادیان 
بڵێن ڕێگاتان هەتا گەیشتن بە سەربەستی  پێیان  بەرز ڕابگرن و 

درێژەی هەیە.

ئاسۆ مینبەری

پژمان شەریعەتی

نەورۆزی ڕۆژهەڵاتی کوردستان
 بە کاتی شۆڕشی ژینا

»... لێم مەدە، کە بۆچی گۆرانی دەڵێم، 
ئەویندارییان،  مــن  بــاوانــی  ــوردم،  کـ مــن 
دەردەکانیان، خەبات و بوونیان لە گۆرانی 
بەجێ  یادگار  بە  من  بۆ  ســروودەکــانــدا  و 
بەڵام  دەدات،  ئازارت  کە  دەزانم  هێشتووە. 
و گوێ  ببیستی  دەبێ  تۆ  و  بێژم  دەبێت  من 
لە گۆرانییەکەم بگری. من مەدە بەر لێدان و 
ئەشکەنجەم مەدە!  لە بەر ئەوەی کە لەکاتی 
ئاخر  دێت،  پێیەکانم  دەنگی  ڕۆیشتندا  ڕێ 
دایکم فێری کردووم بە هەنگاوەکانم لەتەك 
خاکدا  و  من  نێوان  لە  بکەم.  قسە  زەویــدا 
پێوەندییەک هەیە و پەیمانێك کە زەوی پڕ 

لە جوانی و پڕ لە خەندە بکەم...«

فیلمانەی  کورتە  ئەو  هەرە زۆری  زۆرینەی 
کە لە نەورۆزی ڕۆژهەڵات گیراون، من چەندین 
جار دوبارە و دوبارە لێم داوەتەوە و هەموو 
جارێک بە دیتنی ئەو فیلمانە کەوتومەتە یادی 
دڵنیایی  بە  نامەکانی.  و  کەمانگەر  فـــەرزادی 
ــەورۆزی ئــەمــســاڵ لــە ڕۆژهــــەڵات  ــ ــ دیــتــنــی ن
خۆر  و  ئەوین  وڵاتــی  پەلکێشی  زۆرینەمانی 
نیشتمانی  کردەوە و جارێکیتر پرسی خاک و 
ئەسپاردییە  و  بە ڕۆژەڤ  سەرلەنوێ کردەوە 
دەمەوبەهاران  ئەتڵەسی  دەم  نەسیمی  دەست 
تا ڕۆح بە بەر وشەکاندا بکات، تا بە زایەڵەی 
چیاکانی  باڵای  بە  ئەرخەوانی  سەمفونیایەکی 
گۆنای  لــە  مــاچ  و  هەڵبگەڕێت  ــەرەدا  ــ دەڤ ئــەم 
ئەستیرە بدات بۆ دوبارە لە دایکبوون و نۆتەی 
قورسایی  کە  بچڕێتەوە  میللەتێک  بۆ  هەرمان 
لە  نەمانی  و  مان  لەپێناو  خەبات  مێژوویەک 
پەراوێزی جیهاندا لە سەر شانە. بەرخۆدانێک 
کە گشت جارێک ڕێک لەو کاتانە کە هەمووان 
قەقنەس  دوبارە  کۆتاییە،  ئەمە  ئیتر  پێیان‌وایە 
ئاسا سەرلەنوێ لە خۆڵەمێشی خۆێدا لە دایک 

دەبێت و سەرهەڵئەداتەوە.
وانەکانی  و  ئەمساڵ  نــەورۆزی  دیمەنەکانی 
بە وێناگەلێکی جیاوازتر لە جاران بۆمان دێنە 
بێ‌وێنەمان  نوێی  تابلۆیەکی  نیگاری  و  پەیڤین 
بۆ دەنەخشێنن، سنووری مەڵبەندێکی تازەمان 
دایکبوونی  لە  ئاوسی  کە  دەکــات  دیــاری  بۆ 
بۆ  نــوێــی  وەڵامــێــکــی  و  نــوێــیــە  مانیفستێکی 
ئاڵۆزییەکانی پرسی کوردستانی پێیە، دەڤەرێک 
ــەرەو ئـــەوە دەچـــێ تا  کــە بــۆتــە ســەنــتــەر و بـ
سیاسی/  نۆرمی  و  وێــژمــان  لــەو  گۆڕانکاری 
بکات  دروســت  نەتەوایەتییەدا  و  کۆمەڵایەتی 
ئەو  کــوردی  ماڵباتی  بووە و  باو  ئێستا  تا  کە 
سیاسەتەی بەڕێوە بردوە. پارادایمێکی تازە کە 
بنەڕەتەوە  لە  تا  خەریکە دەخوڵقێت و دەچێت 

زۆر شت هەڵتەکێنێت! 
ــی  ــەڵاتـ بـــۆ دوبـــــارە نــووســیــنــەوەی ڕۆژهـ
پانتای  ــەری  ڕووبـ لە  سەرێک  با  کوردستان 
ــن،  ــدەی ــەمــســاڵ ب ــی نــــــەوڕۆزێ ئ ــراوانـ ــەرفـ بـ
نەوڕۆزێک کە گەلێک جیاوازترە. نەورۆزێک کە 
جوغرافیای ڕۆژهەڵاتی کوردستانی سەرلەنوێ 
تایبەت  سیاسی  کولتووری  بە  و  داڕشــتــەوە 
و  ڕۆژهــەڵات  و  باکوور  تا  خەریکە  خۆی  بە 
کوردستان  ڕۆژهەڵاتی  باشووری  و  ڕۆژئــاوا 
پێکەوە ببەستێتەوە و هێور هێور خەریکە ناوچە 
قەڵەمڕەوی  تا  دەگەڕێنێتەوە  دابڕێنراوەکان 
کە  نەورۆزیک  بکات.  بەرفراوانتر  کوردستانی 
لە  پڕاوپڕ  زاگرۆسی  چیاکانی  زنجیرە  داوێنی 
شەکانەوەی هەوری و گوڵوەنی و گوڵی سوور 
و جامانەی ئاڵا و واڵا کرد.  نەورۆزی ئەمساڵ 
نەورۆزێکە لە جنسی داربەڕووەکانی نیشتمان 
کە ڕەگ و تان و پۆێی بە ناخی ئەو عەرزەدا 

چۆتە خوار و پڕ لە جوانی و لێوانڕێژە لە هێماکان 
و نمایشتی ڕەسەنایەتی دەکات! 

بوو  نەورۆزێک  ئەمساڵی ڕۆژهــەڵات  نــەورۆزی 
بەڵکوو  ئێران  وڵاتی  لە  نەک  خوێدا  نەوعی  لە  کە 
ــوو. پـــاش ئــەو  ــە گــشــت ئـــەو نـــاوچـــەدا بێوێنە بـ ل
ڕۆژهەڵاتی  کە  به‌رده‌وامه‌ی  سه‌ركوته‌  و  قوربانی 
کوردستان بە دوای شۆڕشی ژینا بە خۆیەوە بینی 
مــەودایــەک  لەوانەیە  کە  وابــوو  پێمان  زۆربــەمــان 
بەڵام  هەڵبستێتەوە،  دوبارە  ڕۆژهەڵات  تا  بخایەنێ 
خەڵکی ڕۆژهەڵات لە مەودای ئەم دووساڵەدا واتە 
و  کات  بۆ  ئێستا  تا  ژیناوە  دەسپێکی شۆڕشی  لە 
بە  هەمیشە  لە  زیندووتر  و  نەوەستاون  ساتێکش 
دنیای  ئامرازەکانی  مۆدێڕنترین  لە  کەڵک‌وەرگرتن 
سەردەم و بە دیموکراتترین شێوازکان پێشەنگایەتی 
بۆتە  کە  دەکەن  بەرفراوان  فرەڕەهەندی  خەباتێکی 
پارادایمێک و بنەڕەتی و بەکاوەخۆ خەریکە تا گشت 
تازەی  بکوردێنێت و خوێنێکی  بۆنەکان  و  ڕووداو 
خستۆتە دەماری خەباتی نەتەوەیی میللەتی کورد و 
جار لە گەڵ جار بە ئاکتەکانیان ڕامان دەچڵەکێنن. 

هەر لە شۆڕشی ژیناوە بیگرە تا ئەم نەورۆزە کە 
ژن تیایدا بۆتە ناوەند و بزوێنەری سەرەکیی ئەو 
خەباتە و هەروەها پرسی ژن تیایدا بەتەوه‌ر کراوە. 
گۆڕانکاری  ژن  پرسی  بەتەوه‌ربوونی  خودی  هەر 
بنەڕەتی دروست کردوە و بۆتە هەناوی وێژمانێکی 
بە بەر دروشمی  تەنانەت ڕۆحی کردەوە  نوێ کە 
ــازادی« و ئەو دروشمەی کرد بە  ئ » ژن، ژیــان، 
داگیر  ئێرانی  وڵاتــی  تەنها  بە  نەک  کە  هەژموونی 
کرد، بەڵکوو پریشکی هاویشت و سنووری تێپەڕاند 
و گشت جیهانی هێنایە جۆڵە و تەنانەت ڕوخساریکی 
کوردستان  پرسی  ڕەوایــی  بە  مافخوازانەی  نوێی 
بەخشی و تێڕوانینێکی مەعریفی نوێی سەبارەت بە 
خەباتی گەلی کورد خوڵقاند، گەلێک کە سەرەڕای 
ئەوەی بێوچان بە درێژایی مێژوو مەجبوور کراوە 
تفەنگەوە  لولەی  دەلاقــەی  لە  چیتر  بێت،  چەکدار 
نادوێت تا وەڵامی ئەو شەڕە داپڵۆسینەرە داسەپاوە 
پێمان  داگیرکەر  کە  بداتەوە  چەکدارییە  وێرانگەرە 
دەفرۆشێت، بەڵکو تەواوی ئەو کەرەسە و پاشخانە 
مەعریفی و کولتووری و فەرهەنگی و هونەری و 
تەنانەت نەریتیەکانیش لەپێناو باسکردن و هەروەها 
مسۆگه‌ر کردنی باس و خواستی خۆی دەکوردێنی 
و دەیکات بە ئەکت تا خەباتی پێ بکات. میللەتێک کە 

و  باس  تا  دەڕوا  هێدی  هێدی 
خواستی سەروەریی سیاسی و 
مافی دیاریکردنی چارەنووسی 
ــتــوور بــکــات و  ــە کــول خـــۆی ب
تا  دەقۆزێتەوە  بۆنەکان  گشت 
بیکات بە دەرفەت بۆ دەربڕین 
شوناسخوازی  پێشاندانی  و 

سیاسی/ کۆمەڵایەتی و نەتەوەیی 
کورد. جا ئەگەر وێژمانی شەقامی کوردی، گوتار و 
پەیامی خەڵکانێک کە لەنێو چەقی ڕووداوەکــان و لە 
ژێر دەستی دەسەڵاتیکی داگیرکەری تا سەر ئێسقان 
چیتر  نازانم  نەبێت،  »ڕیئاڵپۆلتیک«  ناوی  توندوتیژ 

هەیە کە بتواندرێ ئەو ناوەی لە سەر بنرێت؟ 
نــــەورۆزی ئەمساڵ  کــە  بــۆنــانــەی  ئــەو  لــە گشت 
شەهید  کەسوکاری  یان  باوک  یان  دایک  گەر  کران 
هەوەڵین  ــەوان  ئ بووبا،  لێ  گیانبەختکردوویەکی  و 
مەشخەڵیان  و  پێشەنگ  دەبوونە  کە  بوو  کەسەکان 
ئــەوان  دابگیرسێنن.  ــەورۆز  ن ئاگری  هەتا  پـــێ‌دەدرا 
چۆپییان  گــریــانــەوە  و  ئەسرین  دەم  بــە  کــە  بــوون 
دەکێشا و جاریکتر پەیمانیان لە گەڵ زێد و خاک نوێ 
دەکردەوە. کاتێکیش کە دەهاتنە گۆ هیوا و بڕواکانیان 
نــەکــراو  ــاســۆری برینیکی ســارێــژ  ن لــە  تــەژیــیــە  کــە 
و  دەکــرد  ئەفسوناوی  زەردەخــەنــدەیــەکــی  ئاوێتەی 
دڵیان دەکردنە لانکە و زەریائاسا جەستەی زامداری 
خۆر  هەڵاتنی  مزگێنی  بە  و  دەلاوانــد  خاکەیان  ئەو 
دەستیان بە سەر ئاسۆ دوورەدەستەکاندا دەگرت و 
شینی  مێرگی  لەنێو  تا  هەڵدەچوون  ڕۆژدا  باڵای  بە 
ئاسمانی کوردستان سەمفۆنیایی تاڤگەیەک لە ئامانجە 
مرۆییەکان بچڕنەوە، تا پەل بهاوێژنە نێو دوورترین 
شادەماری  و  دەخوڵقێنن  پەرجوو  و  ڕۆح  خانەکانی 
دەبوژێننەوە.  کوردستانی  فرەڕەهەندی  خەباتێکی 
بەڵێ، ئیرە ڕۆژهەڵاتی کوردستانە بە کاتی شۆڕشی 

ژینا.
لە  دەرەوە  "سیاسەتی  کتێبی  لە  هــاس  ڕیــچــارت 
ماڵەوە یان لە ناوەوە دەست پێ دەکات"دا، باس لەوە 
دەکات کە مامه‌ڵەی ناوەوەیە لە درێژخایەندا سیاسەت 
لە  باس  نموونە  بۆ  دادەڕێژێت.  دەرەوە  ڕوانگەی  و 
وڵاتی ئامریکا دەکات و ئەوە کە وڵاتی ئامریکا پێش 
بە هێز  بوو  نێوەوە  لە  بێت،  لە دەرەوە هێز  ئــەوەی 
و کرا بە ئایدیا و پراکتیزەی ئەو ئایدیایە لە نێوەوە 
ئــەوەی کە ئێستا لە ڕۆژهەڵاتی  دەســت پێ دەکــات. 
کوردستان دەگوزەرێت برووسکەی جێگیربوونی ئەو 
بە  و  دەکرێت  پێ  مومارسەی  خەریکە  کە  ئایدیایە 
کاوەخۆ دەچێ تا دەست بە سەر هەموو جومگەکانی 
و  سیاسی  و  ئابووری  کۆمەڵایەتی/  ئاسایی/  ژیانی 
ژینگەیی ڕۆژهەڵاتدا بگریت و ئاویتە لە گەڵ بەستێنی 
گشت بۆنەکان دەبێت و پەلدەهاوێژێتە ناو کەلەپوور 
و هونەر و شێعر و ئــاواز و تــەواوی وزە و هێزی 
ئایدیای  کردنی  پراکتیزە  بۆ خزمەتی  دەخات  وەگەڕ 

کوردستانی بوون.
"بەهار هەر دێت

 پێش بەم بەهارە ناگیرێت 
ئەگەر باخچەش بگەچڵێنن

 ئەگەر هەموو دارستانیش بسووتێنن
 بەهار هەر دێت

 پێش بەم بەهارە ناگیریت!* 

* شێعرێک لە نووسینی ک.د.ئازاد

نەهیە خۆشکەلام

کردەی بەکۆمەڵ

ــوردی  ک ئێستای  سیاسیی  ــــی  ڕۆژەڤ لــە 
بەدژی  ڕەهەندی  چەند  خەباتی  ڕۆژهەڵاتدا 
کولتووری  بە  بووە  نیشتمان  داگیرکەرانی 
بــەردەوامــیــی  لــە  ــە  ڕەوتـ ــەم  ئ خەباتگێڕی، 
و  سیاسی  لایــەنــە  و  هێز  پێویستە  خــۆیــدا 
غەیرە سیاسییەکان و ڕێکخراوە کولتووری، 
تــەنــانــەت  ــاری و  ــدکـ ــنـ ــوێـ وەرزشــــــــی، خـ
بیزنسمەنەکان لە نێوخۆی وڵات و دیاسپۆڕا 

بەرەو بیرکردنەوە لە لابیگەری هان بدات.
مانای  بە  کورد  ئێمەی  بۆ  لابیگەری  کە  نییە  شــاراوە  لە کەس 
بەحەق  ویستێکی  چەسپاندنی  و  ناساندن  بۆ  کاریگەرە  هێزێکی 
لە دوو  ئەم ویستە  لێ‌دەکرێت.  ئارادایە و حاشای  لە  و ڕەوا کە 
حاڵەتی سەرەکیدا مانا دەبەخشێ و ماتریالی واقعی خۆی دەردەخا 
و هەولی ناساندن و هەروەها هەوڵی بە قەناعەت گەیاندن دەدات .

دەوڵەتێک  سیستمی  یاسای  بە  ڕوو  دەتوانێت  ڕەهەند  یەکەم   
بۆ  ئــاراوە  بێنێتە  گۆڕانکاری  دەدا  هەوڵ  بەهەموو شێوە  کە  بێت 
چەسپاندنی ویستی پرسێک، ئەگەر ئەو ویستە ڕاستەوخۆ نەتوانێ 
حاڵەتی  لە  بگەینێت،  قەناعەت  بە  ناوەندەکان  داخــراوی  سیستمی 
دووهەم ناڕاستەوخۆ دەتوانێت بە ڕەهەندەکانی جۆراوجۆر، ویست 
بۆ  بکات  پراکتیزە  بەربڵاوتر  بە شێوەیەکی  ئامانجەکانی خۆی  و 
ئامانجێکی دیاریکراو؛ بۆ نموونە ماف و ویستی کورد. هەروەک 
لە  چ  قوربانیدانێک  و  هەوڵێک  هەموو  ســەرەڕای  کورد  ئاشکرایە 
ڕابردوو و چ لە ئێستادا لەپێناو مافەکانی، بەڵام نەتەوەی باڵادەست 
بیری  پاوانخوازی و  بەهۆی  نیشتمانەکەی  داگیرکەری خاک و  و 
فاشیزمی نەیویستووە  دان بەوە دابنێت کە کورد نەتەوەیە و مافی 
دیاریکردنی چارەنووس و حوکمکردن لەسەر خاک و وڵاتی خۆی 
هەیە. کە وایە پێویستە ناڕاستەوخۆ لە بەستێنەکانی تر و لە بازنەی 
بۆ  بدات  جیدی  هەوڵی  دیاسپۆڕا  لە  وڵات  دەرەوەی  لە  فراوانتر 
ناساندن و بەرجەستەنواندنی شوناسی نەتەوەیی خۆی. دیارە لە 
ڕابردوودا تێکۆشەرانی کورد لە فۆرم و نۆرمی جیاواز لە قۆناغ و 
بارودۆخەکاندا، پرسی نەتەوەییان لە دیاسپۆڕادا وەگەڕ خستووە و 
کاریان بۆ کردوە، بەڵام لە هەلومەرجی ئێستادا کورد پێویستی بە 
لۆبیگەرییەکی بەهێز هەیە لە گشت زەمینە و ڕەهەندەکاندا کە بتوانێت 
ئەو پەیوەندییانە بەهێزتر بکات و پتەوبوون و بەهێزبوونەکەش لە 

یەکڕیزی و گوتاری هاوبەش مانا پەیدا دەکات.
ــرده‌ی  ــ ''ک ــاوی  نـ ــه  ب هــه‌یــه  گرینگ  باسێکی  کۆمه‌ڵناسیدا  ــه  ل
بەکۆمه‌ڵ''Collective Action(  و کۆمەڵێک تیۆری له‌م پێوه‌ندییه‌دا 
هاتوونه‌ته‌ ئاراوه. له‌م تیۆرییانه‌دا هه‌ندێک ئیندێکس )پێوەر( وه‌ک 
هانده‌ر، پاڵنه‌ر و بنه‌ما بۆ پێکهاتنی کرده‌ی بەکۆمه‌ڵ باس کراوه که 
یه‌کێک له‌وان شوناسه. ئەم تیورییە باس له‌وه ده‌کات که شوناسی 
ده‌بێته  شوناس  له  هاوبه‌ش  تێگه‌یشتنێکی  و  ده‌رک  و  هاوبه‌ش 
پاڵنه‌ر بۆ کرده‌ی بەکۆمه‌ڵ و پێویستە ئەم شوناسە بەکۆمەڵە لە 
گەورەدا  کوردستانی  ئاستی  لە  چونکی  بکرێت،  بەهێزتر  کــورددا 
هاوبه‌شدا  چاره‌نووسی  لهپێناو  یا  قازانج  بە  بەکۆمه‌ڵ  کــرده‌‌ی 
نابیندرێ. شۆڕشی ژینا لە ڕۆژهەڵاتی کوردستان و چەندی‌وچۆنیی 
کاردانەوەکان لە بەشەکانی دیکەی کوردستان دەکرێ نموونەیەک 
نەتەوەیی،  هزری  ئاست  لە  پێوەندییەدا  لەو  بڵێین  ئــەوەی  بۆ  بن 
هاوکاریی  و  بەمێدیایی‌کردن  پلاندانان،  مەعریفەتی،  لێکۆڵینەوەی 
ئه‌گه‌رچی   دیکەدا  ڕوویەکی  بە  یان  لەسەرە.  ڕەخنەمان  به‌کۆمه‌ڵ 
شوناسخوازی نه‌ته‌وه‌یی لە ڕۆژهه‌ڵاتدا به‌هێزتره، به‌ڵام له ئاستی 
و  وێژمان  قۆناغی  نه‌گه‌یشتووینه‌ته  هێشتا  گــەورەدا  کوردستانی 

شوناسی هاوبه‌ش.
لــەســەر ئــەو ئــەســاســەش کـــورد بــەتــایــبــەت لــە تــاڕاوگــە و لە 
لە  پێشوو  لە  هەماهەنگتر  زۆر  پێویستە  دیاسپۆڕادا  دیسکۆرسی 
هەروەها  و  کولتووری،  و  فەرهەنگی  ئابووری،  بوارەکانی  گشت 
لە سیاسەت و دپلۆماسی و لە هەمووی ئەم بەستینانەدا ژیرانەتر 
مێدیایی  و  تکنۆلۆژی  زانستی،  کەرەسەکانی  لەبەرچاوگرتنی  بە 
یەک  بواری کولتووریدا  لە  بدات. چالاکی  پێ  پەرە  پێوەندییەکانی 
لە لۆبیگەریدا ڕۆلی باشی هەبێت  لەو میکانیزمانەیە کە دەتوانێت 
وەک  دامــەزراوەکــانــی  لەلایەن  دەکــرێ  بەشە  ئەم  مودیرییەتی  و 
ڕەوەندی کوردی، فیدڕاسیۆنەکانی کوردی، ئەنجومەنە ئەدەبی و 
هونەرییەکان، ڕێکخراوەکانی لاوان و ژنان لە دیاسپۆڕا وەک پردی 
تەنیشت  لە  بکرێت.  نێوماڵی کورد و کۆمەڵگەی دەرەوە  پێوەندی 
کار و پێوەندیی سیاسیی حیزبە سیاسییەکاندا ئەم ڕێکخراوانە و 
نوخبە سیاسییەکانی کورد لە دەرەوەی حیزبەکانیش لە مەدارێکی 
بەنۆرەی  دەتوانن  دیپلۆماسیدا  و  کولتووری  چالاکیی  بێلایەنی 
خۆیان نوێنەرایەتیی ئەو شوناسخوازی و کاری بەکۆمەڵە بکەن. 
شیمیایی،  بۆمبارانی  کــورد،  ژێنۆسایدی  وەک  کارەساتەکانی 
بەشە  لە  کــورد  مافخوازیی  و  خەبات  پەنابەری،  پرسی  ئەنفال، 
دژی  ــەرەی  ب لە  کــورد  جێگرتنی  کوردستان،  جــۆراوجــۆرەکــانــی 
ئــەوەی لە دژی داعش و لە ڕووداوەکــانــی وەک  تێرۆریزم وەک 
شەنگال و کۆبانی بیندران و تیشک‌خستنە سەر کولتووری ئاشتی 
و تۆلێرانس و بایەخەکانی شۆڕشی ژینا و لە درێژەی ئەدا حەماسە 
نەورۆزی ئەمساڵی ڕۆژهەڵات هەموویان دەتوانن دەستمایەی ئەو 
خەبات و کاری بەکۆمەڵ بۆ پێوەندی و دیپلۆماسی و کارکردی 

دیاسپۆرا بن.
گرینگ ئەوەیە ئەم پرۆسەیە کاتیک دێتە دی لە هەموو ڕەهەندەکان 
و بەستێنەکان و هەموو حیزب و ڕێکخراوەکان پێکەوە یەکدەنگ و 
یەکگر کاری لابیگەری بە گوتاری هاوبەش بۆ وەدیهاتنی ویست و 
داخوازی نەتەوایەتیمان بکەین. ئەوەش ئەرکێکی قورسی نیشتمانی 
دەخاتە سەر شانی هەموومان کە بە دەربازبوون لە بەرژەوەندییە 
تەسکە حیزبی و ڕێکخراوەییەکان ڕێگا بۆ دەستەبەری بەرژەوندییە 

گشتییەکان خۆش بکەین.

شەهێن زادئەحمەد

بەرگی دووهەمی کتێبی »سوورخەڵاتان« کە تایبەتە بە 
ژیاننامەی شەهیدانی شۆڕشی ژینا لە ڕۆژهەڵاتی کوردستان 
چاپ و بڵاو بۆوە. بەرگی دووهەمی "سوورخەڵاتان" ژیان 
و بەسەرهاتی ٥٠ شەهید لە شەهیدانی بزووتنەوەی »ژن، 
ژیان، ئازادی«ی لەخۆی گرتووە و، لە توێی ٢٧٤ لاپەڕەدا 
خەرمانانی  "ســوورخــەڵاتــان"  یەکەمی  بەرگی  بــووە.  چــاپ 
دەسپێکی شۆڕشی  ساڵیادی  لە  و  هەتاوی  ١٤٠٢ی  ساڵی 

ژینادا چاپ و بڵاو ببۆوە.
ــارەوە بە  سۆما نــاســری، ئــامــادەکــاری پــڕۆژەکــە لــەو بـ
لە  کــورد  خۆنەویستی  لاوانــی  ڕایگەیاند:  »کوردستان«ی 

شۆڕشی ژینادا بە ئازایەتی و لەخۆبوردوویی خۆیان چەخماغەی ڕاپەڕینێکیان لێ دا و بوونەتە ئیلهامدەر بۆ 
درێژەی خەبات و تێکۆشانی نەتەوەیەک هەتا سەرکەوتن، بۆیە پێویست بوو ژیان و بەسەرهاتی ئەو پۆلە 
شەهیدە کە بوونەتە سەرباشقە بۆ هەمووان لە توێی کتێبێکدا تۆمار بکرێت. ناوبراو گوتی پڕۆژەکە هێشتا تەواو 
نەبووە و بەرگی سێهەمی کتێبەکەش کە ژیاننامەی پۆلێکی دیکە لە شەهیدانی لە خۆ گرتوە، لە داهاتوویەکی 
نیزیکدا چاپ و بڵاو دەبێتەوە. سۆما گوتی بەرگی یەکەم و دووهەمی سوورخەڵاتان بەسەریەکەوە ژیاننامەی 

١٠٠ شەهیدی شۆڕشی ژینای لەخۆ گرتوە.
لە شۆڕشی ژینادا لانیکەم ١٣٤ کەس لە کوردستان بە تەقەی ڕاستەوخۆی هێزە چەکدارەکانی کۆماری 
ئیسلامی شەهید بوون کە ١٣ کەسیان تەمەن خوار ١٨ ساڵ و شەش کەس لە کوژراوەکان ژن بوون. هەروەها 
زیاتر لە ٦٠٠٠ کەس بە فیشەکی شەڕ بریندار بوون کە بەشێکی زۆر لەوان لە ترسی گیران هەر لە ماڵ و 

لەلایەن پزیشک و پەرەستارە خۆبەخشەکانەوە چارەسەر کران و زۆر لەوان چاو یان لەدەست دا.

بەرگی دووهەمی کتێبی »سوورخەڵاتان« بڵاو بۆوە

سێزدەبەدەر و 
درۆکردن لە دڵی خۆماندا

ــە ئــاســمــانــیــیــەکــان  ــگـ ڕەنـ
ــەی  ــات ــه ــک ــێ بــــە هــــەمــــان پ
ــی دەشـــت و  زەمــیــنــی لــە دڵ
زاگــرۆســدا، هەموو  بــنــاری 
سەما؛  دێننە  ــنـــدەوەران  زیـ
ــوون  بـ ــە  ــ وایـ ــەوە  ــ ئـ وەک 
نێو  ــە  ــردۆتـ کـ هــەنــاســەی 
شمشاڵی ڕاستی و ژیانێک 
هەنگاو دەنێتە سەر شانۆ. ئەو ڕاستییەی کە چەند 
سایەی  لە  لەبیرکرابوو،  لەمەوبەر  ساڵ  هــەزار 
ئاگری  ڕوونــاکــیــی  و  ــان  زەمـ شەیتانی  بــوونــی 
ڕاستەقینەدا، گەڕاوەتەوە بۆ یادەوەری بەکۆمەڵی 
نەتەوەی ئاشتی و خۆشەویستی و جوانی. دەنگی 
گۆرانیی سروشت، سروشتی پڕ لە بوێریی خاک 
و ژن و پیاوی تینووی ئازادی، بە دەستخستنە 
تینی  بە دەوری  یەکتر و هەڵپەڕکێ  نێو دەستی 
ڕووناکیی گۆی زەویدا، چیرۆکەکانی بەرخۆدان 
بە  پێشهاتەکان  کــۆی  و  دەخــوێــنــنــەوە  ــەر  ب لــە 
خۆر  وایە  ئەوە  وەک  دەبینن.  باش  نیشانەیەکی 
هاتبێت بۆ تەماشاکردن و چارەنووسی چاوەکان، 
چاوەکان  و  بێت  چاکەکاران  چاوەڕوانی شەڕی 
مەشخەڵی  سەیری  تامەزرۆییەوە  بە  ئــەوەنــدە 
ئەوەی  وەک  بکەن،  گەنجان  دەستی  گەشاوەی 
مێژوو چاوەڕێی وەها دەرفەتێک بووە بۆ هێنانە 
بەرباسی ڕەمزی نەمری و مانەوەی ئەم میللەتە. 
کاتژمێرەکان لە وێستگەی جوگرافیای کوردستان 
بەئاواتن  وشکەکان  دارە  وەستانن،  تامەزرۆی 
بەو  دونیاش  و  بسووتێن  سروشتدا  ڕۆحــی  لە 
بەهار  شۆڕشی  ــووە.  ب ســەرســام  شکۆمەندییە 
داستانێکی  ــادا،  ــن ژی جیهانی  شــۆڕشــی  ــەدوای  لـ
نوێی خوڵقاند و سەرلەنوێ دونیای ناچارکرد بە 
ڕنۆش بردن؛ لە کوێی ئەم عەرزە شکۆمەندی و 

گەورەیی وا دروست دەبێت جگە لە کوردستان!
کــوردی  ساڵی  ســەری  هاتنی  خۆشی  دەنگی 
ڕەنگە  لەنێوان  کوردستان،  شوێنێکی  هەموو  بۆ 
و  کــوردی  جلی  سەرسوڕهێنەرەکانی  و  جــوان 
هەموو  دەروونــی  و  ڕۆح  نەتەوەیی،  هەڵپەڕکێی 
ڕەنگی  دەکــات.  و سەرسام  دڵخۆش  چاودێرێک 
و  سیحراوی  هەڵپەڕکێی  و  گرانبەها  و  جــوان 
ناخی  لە  ژیان،  گۆرانیبێژانی  دڵڕفێنی  مۆسیقای 
خاکەکەیدا  و  مرۆڤانە  ئەو  شکۆمەندی  مێژووی 
ــەوە، وەک ئـــەوەی  ــ ــوەت ــ ــان دۆزی جــێــگــەی خــۆی
نووسەرانی  دەستنەکەوتووەکانی  هەموو خەونە 
بەناوبانگ لەم خاکەدا کاڵ ببنەوە و لە بەرامبەر 
کڕنۆش  نەورۆز  ڕەنگاوڕەنگەکانی  چوارچێوەی 

دەبەن.
کوردستان  ساڵی  ســەری  دەتــوانــرێ  کوێ  لە 
بــدۆزیــەوە و کــام وشــە دەتــوانــێ وەسفی وەها 
مناڵی  لــە  ئــەگــەر  بــەڵــێ  بــکــات؟  شکۆمەندییەک 
زاگرۆس بپرسن جیاوازی نێوان ئێوە و ئەوانی 
لە  دەڵێن:  ــەوە و  یەکسەر وەڵام دەدەن تر چییە، 

خۆشویستنی ژیاندا!
لەمێژ ساڵە کە دوژمنانی ئازادی، بەختەوەری 
کوردستانیان  ئاشکرایەی  ــزە  ڕەم بــەم  ژیــان  و 
زانیوە و هەرچی لە توانایان‌دایە بەکاریان هێناوە 
درۆیینە  وەهمێکی  شکۆمەندییە.  ئەو  دزینی  بۆ 
دەتوانێت  کێ  نادزرێت!  ژیان  خۆشویستنی  کە 
ڕۆحی ڕاستەقینەی ژیان لەم کەسانە وەربگرێت 
و زیندانیان بکات؟ کام لە ئەفسانەکانیان توانایی 
جوانەکانی  کانییە  بەرانبەر  لە  هەیە  خۆڕاگری 

بناری زاگرۆس؟
ئەوانە نان لە خوێنی منداڵەکانماندا دەگێڕن و 
بە دەستن، ڕیش  تەسبێح  ڕۆژوویــان دەشکێنن؛ 
ناوی  بە  و  ملیان  دەخەنە  چەفییە  و  دەهێڵنەوە 
دەبەستن  کــراوات  ژیــان.  دێنە شــەڕی  مەرگەوە 
کەرکەسەوە  نــاوی  بە  و  دەتاشێنن  سمێڵیان  و 
)هێمای نەتەوەیی و بەختەوەرییان( دێنە شەڕی 
هەڵۆ )هێمای نەتەوەیی و خۆڕاگریی کوردستان( 
ئی  و  هەڵۆیە  هی  هەڵۆ  هێلانەی  نــازانــن  بــەڵام 
هەڵۆ دەمێنێتەوە! ئەوان هەر لە زەمانی زووە بە 
بیری  و  جیاواز  باوەڕێکی  و  ڕەنــگ  و  ناو  هەر 
دزەکردن  هەوڵی  لە  دووپاتکراوەی شەیتانییەوە 
بۆ ناو ئێمە دان. ئەوەی بێزاریان دەکات، زێهن و 
دڵی وەک خۆی ماوە و دەست لێ نەدراومانە، و 
ئەوەی ئەوان لێی بێهیوا بوون و لە بەرامبەریدا 
لەکوردستان  بەڵێ  پۆڵایینمانە.  ئیرادەی  لاوازن، 
و  ــردن  م لــه  ژیانیان  مرۆڤەکانی  بــەم‌شــێــوەیــە؛ 
بوونیان له هیچبوون و ڕەنگەکانی سروشتیان له 

مەندیلە ڕەشەکان پێ باشتره!
ــازارە و  ــ ــردن و ئ خـــودای ئـــەوان خـــودای مـ
ئارامییە؛ کێیە  خودای ئێمەش، خودای ئاشتی و 
کە جیاوازی وا زەق و بەرچاو نەبینێت؟ ئەوان 
ئارامی  داگیرکردنی  ــەدوای  بـ زۆرە  ساڵانێکی 
ــەو دووانــەیــە  و ئــاشــتــی‌دان بـــەڵام نــازانــن کــە ئ

شارستانیەت  وابــوو  پێیان  سەرەتا  ناکرێن.  داگیر 
لە خاکدا هەیە؛  و کولتوورەکەمان ڕەگ و ڕیشەی 
کە  ــرد  ک پێشبینیان  پــاشــان  کـــرد.  داگــیــر  خــاکــیــان 
دیموکراسی و زیندوویی ئێمە جێگەی لە ئاوەکەمان 
چاوی  داگــرت.  کانیاوەکاندا  بەسەر  دەستیان  دایــە؛ 
بوو؛  ئێمە  بوێری  و  خــۆڕاگــری  لەسەر  ئیرەییان 
بینییان  و  بینییان  کــرد.  دەسبەسەر  شاخەکانیان 
شتانەمان  ئەو  هەمووی  هێشتا  ئێمە  کە  بینییان  و 
هەیە کە ئەوان بە خەیاڵی خۆیان داگیریان کردوە و 
ئەوان هێشتا هیچی ئەو شتانەیان نییە کە پێیان‌وابوو 
ئەو  مــانــەوەی  مەرجی  گرتوە؛  بــەســەردا  دەستیان 
سەرچاوانە، بوون و هاتن بۆ عەرزی ئەو نیشتمانە 
نییە بەڵکوو تاکە مەرج خۆشویستنی ڕاستەقینەیانە! 
ڕۆحیان  لــەنــاو  تاریکی  و  کــوێــرن  و  کــەڕ  ــا  وەه
هێلانەی کردوە کە ناتوانن لە ڕۆحی ڕاستی تێبگەن؛ 
چیای بەهێز، کانیاوی سەربەست و خاکی باوباپیران 
ناتوانرێ داگیربکرێن و دەستیان بەسەردا بگیردرێن، 

تەنانەت ئەگەر هێزیشیان پێ بشکێت.
ئەوان چ فێڵ و ساختەیەک بۆ ئەوان ماوەتەوە کە 
جیهانی  ناو  بکێشنە  ئێمە  ئەوەی  بۆ  بهێنن  بەکاری 
سووتاند،  کتێبیان  خۆیانەوە؟  ڕەشایی  و  نەزانی 
لە  و  مــێــژوویــان شێواند  ــد،  کــولــتــووریــان ڕووخــان
و  کوشت  گەنجانیان  کرد،  میوان  جیهانی ساختەی 
چ تاوانێک ماوە کە لە بەرامبەر ئەم خاک و میللەتە 
ئەنجامیان نەدابێ بەڵام ئێمە هێشتا بە پێوەین و هەر 

وەک خۆمانین!
هەوڵی  و  کۆمەڵایەتییەکاندا  تـــۆڕە  ســایــەی  لــە 
ــەم وڵاتـــە، لــە هیچ  ــرەژن و پــیــاوە ئــازاکــانــی ئ شــێ
کەسێک شاراوە نییە کە کەمتر لە دوو ساڵ بەسەر 
و  بەکۆمەڵ  کوشتنی  و  سەرکوت  و  جینایەتەکان 
سیستماتیکی گەلی کورد لە کوردستان تێ‌دەپەڕێت، 
لە  داگــیــرکــەران هێشتا  تــاوانــەکــانــی  کــاریــگــەری  و 
و  لەبەرچاوانە  نیشتمانەدا  ئەو  گۆشەیەکی  هەموو 
بپ هەمووان ڕوون و دیارە. هێشتاش گەنجەکانمان 
دەڕفێنن و ئەشکەنجەیان دەدەن و دەیانکوژن؛ ترس، 
تۆقان، مەرگ و سێبەری تاریکی لە هەموو شوێنێکی 
ئەم خاکەدا بڵاو دەکەنەوە و پێیان وایە کوردستانیش 

هەر وەک سوریا و لوبنان و یەمەن و عێراقە. تەنها 
هاتنی فێستیڤاڵی بەرخۆدانی نەورۆز و دەستپێکردنی 
ئەوەی  بۆ  بوو  جەژنی سەری ساڵی کوردی بەس 
میللەتی کورد کە کۆی ڕەمز و نیشانەکانی مانەوەی، 

پێشانی داگیرکەران بدات!
ــەورۆزی نــەتــەوەیــی ژیــنــادا ئــاگــری ســەری  ــ لــە ن
دەشتە  و  و شاخ  کانیاو  کـــوردەواری،  نوێی  ساڵی 
جوانەکانی ڕووناک کردەوە و بەڵێنی ڕوونکردنەوەی 
ئەمجارەیان  گشتی؛  بــیــروڕای  بە  دا  ڕاستییەکانی 
کوردستان،  لە  هــەر  نــەک  ڕاستییەکان  ڕووناکایی 
ناحەزپەرستانیش،  تاریکی  پێتەختی  لــە  بەڵکوو 
بانگهێشتی هەموو لایەکی کرد بۆ ئەوەی لە دەوری 

ڕووناکایی ئاگری پۆڵایینی ئیرادەدا کۆ ببنەوە.
خوێن  بە  ئێمەیان  لەمەوبەری  ساڵ  دوو  پاییزی 
ــەوەی  ــوون ــدووب ــن زی لــەگــەڵ  ئێمەش  و  شــــۆردەوە 
مــژدەی ڕزگاری  ژیــان،  هاتنی وەرزی  و  سروشت 
لە  بەڕاستی  جیهان؛  گوێی  گەیاندە  ئــازادیــمــان  و 
بەندکردنی  و  کۆت  توانایی  چەک  کام  کوردستان 
هەبووە کە لە ئێستادا جەلادە مەندیل ڕەشەکان بەو 
گنخاوەکانی  هێلانە  بیناکردنی  بە  ئەوان  هیوایەن؟  
و  خــاک  ئــەم  چیاکانی  بــەرزایــی  لە  بیرکردنەوەیان 
و  خیانەت  بــەنــداوی  دروستکردنی  بە  یــان  وڵاتــە، 
ژێر  لە  کانیاوەکان،  سەربەستیی  لە  ڕێگریکردن 
دەستبەسەرداگرتنی  و  کوردستانیبوون  وەهمی 
مێژوو و کولتووری ئێمەدا بوون. ئەوان نەیاندەزانی 
ڕاستییەکان  ڕووناکایی  و  خۆشەویستی  ڕۆحی  کە 
چیاکان  نــەیــانــدەزانــی  ناگیرێت.  بــەســەردا  دەســتــی 
بەنداوەکان  کانیاوەکان  و  دەدەنـــەوە  بەرپەرچیان 
دەشکێنن و گۆرانی ئازادی لە گوێی ژیاندا بۆ هەتا 

هەتایە دەژەنرێت.
ئەوان  بۆ  ئەگەر  نازانن  هەرگیز  و  نەزانن  ئەوان 
ژینا، تەنیا ناوی کچە کوردەکەی سەقز بێت، بۆ ئێمە 
ڕەمزی  ئێستا  هەتا  لەمەوبەرەوە  هــەزاران ساڵ  لە 
مانەوەیە؛ ئەوان هەرگیز تێناگەن لەوەی کە دونیای 
ژن، ژیان، ئازادیی ئێمە چەندە جیاواز و دوورە لە 
دونیای دەستکرد و ساختەی زەن، زێندێگی، ئازادیی 

ئەوان!

هێلانەی هەڵۆ ئی هەڵۆیە!

زانیار حوسێنی
جاری وا هەڵدەکەوێت دوو شت تێک دەبەزن و بە هیچ هەوڵ و 
تێکۆشانێکی دەرەکی و ژوورەکی و هیچ چەشنە گەلەکۆمەکیەک 
ناکرێت  بڵێین  نا  مانایە  بەو  لێک‌نەکرانەوە  ناکرێنەوە.  یەکتر  لە 
لــە بــەریــەک  ــەم مــانــایــەیــە  بــەڵــکــوو ب جــیــاوازیــیــەکــانــیــان ببینین، 

هەڵناوەشێنەوە یان لە یەکتری دوور ناخرێنەوە.
بۆ ئەمساڵیش واتە ساڵی ٢٧٢٤ی کوردی لە ١٣ی خاکەلێوەدا 
و  بەریەک  کەوتنە  مانگی  کۆچی   ١٤٤٥ ڕەمەزانی  ٢١ی  دەگــەڵ 
ئەوانەی شەڕەکەڵی  بەزین.  دەبەریەک  زۆر سەیر  بە چەشنێکی 
کۆنیان دیتووە جوانتر دەتوانن ئەم تێکبەزین یان دەبەریەکبەزینە 
ببینن و هەستی پێ بکەن. لە سەردەمی ڕۆژەڤ‌بوونی شەڕەکەڵدا 
خاون کەڵ دوو کەڵیان بۆ شەڕەکەڵ بەخێو دەکرد و لە مەیدانێکی 

گەورەدا بە شەڕیان دەدان.
ئەو دوو کەڵەی بە شەڕ دەدران، تەوێڵیان دەخستە بەرانبەری 
یەکتر و شاخیان دەبەریەک دەبەزاندن و ئەگەر هەردوویان تین 
چەشنیک  بە  شاخیان  چوار  ئەوە  بووایە،  یەک  وەک  توانایان  و 
دەبەریەک دەبەزین ئەگەر لە پشتەوەڕا دووکەڵیشیان لێ هەستابایە 
نەدەکشانەوە و ئەوکات کۆمەڵی هاندەرانیان دەکەوتنە ڕا و تەکبیر 
و سەری دوو گوریسی درێژیان دەکردە ئاڵقە و لە پشتەوەڕا بە جیا 
دەیانهاویشتە شاخی کەڵەکان و بە چل پەنجا کەس گوریسەکانیان 
دەبەریەک‌بەزیوی  شاخی  و  ڕادەێکێشا  بەیەک  دژ  دوولای  بۆ 
کەڵەکانیان لەبەر یەک دەترازاند. دوای ئەوە دیار دەبوو کامە کەڵ 
ترسنۆکترە و کەڵی ترسنۆک دوای ڕەهابوونی شاخی لە شاخی 
بە هەڵاتن دەکرد و کەڵی  دیکە، پشتی دەدا و دەستی  کەڵەکەی 
دووهەمیش ئەگەر نەگیرابایە، وەک لایەنی سەرکەوتوو تەقڵەکوت 

دەکەوتە سەری.
ڕۆژانی سێزدەبەدەر و ٢١ی ڕەمەزانی ئەمساڵیش بە حوکمی 
لە بۆشاییدا، وەک شاخی دوو  چۆنیەتیی سووڕانی گۆی زەوی 
کەڵی دەخاوگیراو واتە بە شێوەی تایبەت بەخێو‌کراو دەبەر یەکتر 

گیراون واتە تێکبەزیون.
لە  ژیانیان  ئەوەی  لەبەر  دۆخەکە  لێزانی  و  چازان  ئاخوندانی 
خۆهەڵواسین بە دین و خوڵقاندنی درۆی شاخدار هەوڵی خۆیان 

چڕ کردەوە و ئەوپەڕی توانایان بۆ لەبەریەک‌ترازان خستە گەڕ.
دانیشتووانی جوغرافیای ئێران بەشی زۆریان بڕوایان بە ئیسلام 
و سێزدەبەدەر هەیە و ئەم دوو بۆنەیەش لەم چەند ساڵەی دواییدا 

هەتا ئەمساڵ بەم‌جۆرە دەبەریەک نەبەزیون.
هەرچەندە دوو بۆنەی دەبەریەک‌بەزیوی سێزدەبەدەر و ٢١ی 
ڕەمەزان هەردووکیان لای دانیشتووانی ئێران خاوەنی جۆرێک لە 
تایبەتبوون و پیرۆزبوونن، بەڵام لەبەر ئەوەی سێزدەبەدەرەکە لە 
٢١ەکە کۆنترە و لە دەست‌پێکردنی ژماردنیش ژمارەی ١٣ پێش 
٢١ دێت، چاوەڕوان دەکرا چارەسەری ئەم دەبەریەک‌بەزینە هەر 

١٣بەدەر خۆی بێت.
ویلایەتی  نوێنەری  دژکام"  بەڕێز"لوتفوڵلا  بگرەوبەردەیەدا  لەم 
فەقیهـ لە پارێزگای فارس و ئیمامی هەینیی شاری شیراز گەڕایەوە 
بردە  پەنای  و  سێزدەبەدەر  بە  پشت‌بەستوو  چارەسەری  سەر 
لە  دژکام  ئاغای  نیسان.  یەکی  درۆی  یان  بەدەر   ١٣ درۆی  بەر 
کاتێکدا بەدرێژایی تەمەنی دەگەڵ هاوبیرانی خەریکی درۆکردنە، 
ئەمجارە ڕیکاری درۆکردنی پێشانی هاونێشتمانیان دا و شێوازی 
و  پێ‌نەبست  چەقی  جڤاک‌دا  نێو  درۆکردنی  لە  و  گــۆڕی  درۆی 
کردییە درۆی دەروونی. کاکە لوتفوڵلا لەم نێوەدا فەرمووی لەبەر 
 ١٣ و  ڕۆژی سروشت  دەگــەڵ  ئەمساڵ  ڕەمەزانی  ئــەوەی ٢١ی 
بەدەر دەکەونە بەر یەک و ناموسوڵمانانیش ڕێز لە ئیمامی عەلی 
دەگرن وا باشە لە هیچ شوێنێک بێڕێزی بە ٢١ی ڕەمەزان نەکرێت 
ماڵەوە  لە  و  دەرەوە  نەڕۆنە  بەدەر  بۆ ڕێوڕەسمی ١٣  و خەڵک 

بمێننەوە.
فارسییەکی  بە  فارس،  پارێزگای  لە  فەقیهـ  ویلایەتی  نوێنەری 
ڕەوان و بێ‌گرێ‌وگۆڵ گوتی: بۆ ئەوەی خەڵک دڵیان بۆ چوونە 
دەرەوە و بیر لە سێزدە بەدەر نەکورکێنێت، وا باشە هەموو کەس 
وا بە خۆیان بسەلمێنن لەم ڕۆژەدا باوکیان مردوە و شاییکردنی 

ڕۆژی ١٣بەدەریان لە بیر بچێتەوە.
گرینگایەتیی ئەم فەرمایشەی ئیمام جومعەی شیراز لەمە دایە، 
باوکیان  بزانن  وا  بێت  درۆش  بە  هەرچەند  کەس  هەموو  ئەگەر 
ــاوەڕوان دەبــێــت خەڵک بۆ  لەماڵی خــۆی چــ ــردوە، هــەرکــەس  مـ
سەرساخی بێنە ماڵی و هیچکەس بۆ هاودەردی دەربڕین دە گەل 
هەموو  بابی  ئــەوەی  لەبەر  و  دەرناکەوێت  ماڵ  لە  دیکە  کەسی 
پەکی  بۆ سەرەخۆشیش  هاتووچۆ کردن  مردوە،  یەک ڕۆژدا  لە 

دەکەوێت.
لەم بیرۆکەی ماموستا دژکامدا درۆی سێزدەبەدەریش لە دۆخی 
درۆی ئاسایی دەردەچێت و دەبێت بە درۆی دەروونی و هەرکەس 
ئەوانی زووتر  دیــارە  مــردوە.  بابم  دەڵێت  درۆ  بە  باڵ خۆیدا  لە 
دیکە  جارێکی  مەرجەی  بەم  کــردەوە،  دواییان  کۆچیی  باوکیان 
باوکیان زیندوو بکەنەوە دەتوانن بیانمرێنن و ئەمەش دەبێتە دوو 

درۆی دەروونی.
ئەم جۆرە درۆکردنە کێشەیەکی دیکەشی هەیە و ئەوکەسانەی 
هاوکات  تەمەنن،  بە  ئەوانی  نەتیجەن،  و  نەوە  و  منداڵ  خاوەنی 
کوڕ و نەوەیان بە یەکەوە دەمرن و لە بچووکەکەشەوە یانی لە 
ئان و ساتێکی  لە  باپیرەگەورە  و  باپیرە  و  باوک  نەتیجەوە  لای 

سیزدەبەدەردا سەر دەنێنەوە.

لە ماوەی ساڵی ١٤٠٢ی هەتاویدا لانی‌کەم  ٤١٠ کۆڵبەر و کاسبکاری کورد بەهۆی تەقەی ڕاستەوخۆ، 
تەقینەوەی مین، بەربوونەوە لە بەرزایی لە سۆنگەی ڕاوەدوونــان و هەروەها ڕەق‌هەڵاتن لە سەرما 

گیانیان لەدەست داوە و بریندار بوون.
قوربانییەی   ٤١٠ لەو  "چاونیوز"  کوردستان  ڕۆژهەڵاتی  مرۆڤی  مافۆ  ڕێکخراوی  ڕاپۆرتی  بەپێی 
ئەمساڵ ٤٦ کەسیان کوژراون و گیانیان لەدەست داوە، هەروەها ٣٦٤ کەسیش بریندار بوون. کوژران 
و برینداربوونی ٤١٠ کۆڵبەر و کاسبکاری کورد لە ماوەی ساڵی ١٤٠٢ی هەتاوی لە حاڵێکدایە کە لە 
ساڵی ڕابردووشدا )ی هەتاوی١٤٠١( بەپێی ئامارە ڕاگەیەندراوەکان ٢٢٥ کۆڵبەر و کاسبکاری کورد 
بەهۆی تەقەی ڕاستەوخۆ، تەقینەوەی مین، بەربوونەوە لە بەرزایی لە سۆنگەی ڕاوەدوونان و هەروەها 
ڕەق‌هەڵاتن لە سەرما گیانیان لەدەست دابوو و بریندار ببوون. لەو ٢٢٥ قوربانییەی ساڵی ڕابردوو ٢٩ 

کەسیان کوژرابوون و هەروەها ١٩٦ کەسیش بریندار ببوون.
و  کردۆتەوە  پشتڕاستیان  هــەواڵ  سەرچاوەکانی  ئەوەندەی  و  ١٤٠٢دا  ساڵی  مــاوەی  لە  هەروەها 
دەستیان بە زانیارییەکان ڕاگەیشتووە، ٩٦٠ کەس لە خەڵکی ئاسایی و چالاکانی مەدەنی و سیاسی 
لەلایەن دەزگا ئەمنیەتییەکانەوە بەتۆمەتی چالاکیی ئەمنیەتی و سیاسی لە دژی کۆماری ئیسلامی و 
بەرژەوەندییەکانی ئەو ڕێژیمە گیراون. لەو ٩٦٠ کەسەی لە ماوەی ئەمساڵدا دەسبەسەر کراون، لانیکەم 
٢٤٢ کەسیان دادگایی و سزای لە مانگێک هەتا سزای درێژخایەنی ٢٥ ساڵ زیندان و تەنانەت سزای 

ئێعدامیان بەسەردا سەپاوە و سەرجەم ٧٣٠ ساڵ زیندانیان بەسەردا سەپاوە. 
دەسبەسەرکردنی لانی‌کەم ٩٦٠ کەس بەتۆمەتی چالاکیی سیاسی لەم ساڵدا لە حاڵێک‌دایە کە ساڵی 
ڕابردووش )١٤٠١( بە تایبەت دوای دەستپێکی شۆڕشی ژینا نیزیک بە هەشت هەزار کەس دەسبەسەر 
کران کە ناوی زیاتر لە دوو هەزار کەسیان پشتڕاست و تۆمار کرا. ئەو کەسانە زۆربەیان بە تۆمەتی 
چالاکیی سیاسی و بەشداری لە خۆپێشاندانەکان، هاوکاری لەگەڵ حیزبە کوردییەکانی ئۆپۆزسیۆنی 
کۆماری ئیسلامی ئێران و، چالاکیی سینفی و مەدەنی دەستبەسەر کران و نیزیک ٣٠٠ کەسیان ژن و 

پتر لە ١٧٠ کەسیان منداڵ بوون.

کوژران و برینداربوونی ٤١٠ کۆڵبەر و گرتنی 
٩٦٠ چالاکی سیاسیی کورد لە ساڵی ١٤٠٢دا

سەرکەوتنی هەرەگەورەی ئێمە 
پێکهێنانی حیزبی دێموکراتە

به‌ر له‌ ماڵاوایی

]بەشێک لە وتاری د. قاسملوو لە ڕێوڕەسمی ١٠ی خاکەلێوەی 
١٣٦٥ی هەتاویدا[

و  قــازی  پێشەوا  ١٣٢٦دا  خاکەلێوەی  ١٠ی  ڕۆژی  لە  وەختێک 
هاوڕێیانی لە سێدارە دران، پەیامێک، مەشخەڵێک لەوان بەجێ ما. لە 
هەموو شتێک گرینگتر ئەوە بوو کە ئەو مەشخەڵە قەت نەکوژێتەوە، لە 
هەموو شتێک گرینتر ئەوە بوو کە ئەو پەیامە بە نەسڵەکانی داهاتوو 
بگا. ئەگەر بڵێین حیزبی ئێمە، حیزبی سێ نەسڵی، سێ پشتی کۆمەڵی 
پەیامەکەی  و  دامەزراندوە  حیزبەکەی  یەکەم  نەسڵی  کوردەوارییە. 
ناردوە مەشخەڵەکەی هەتا ئەوەندە پێی کراوە نەیهێشتوە بکووژێتەوە. 
کاری نەسڵی دووهەم زۆر بەزەحمەتتر بووە، لە ساڵی ١٣٢٦وە هەتا 
ساڵی ١٣٥٧ نزیکەی ٣٢ ساڵ کە فاسلەیەک لە بەینی پەیامی پێشەوا 
قازی و سەرکەوتنی شۆڕشی گەلانی ئێران پێک‌هاتبوو، پێویست بوو 
لەو فاسلەیەدا کە سەدان لە ئەندامانی حیزبەکەمان لە زینداندا بوون، 
دەیــان ئێعدام کران و زۆریــان دەربــەدەر بــوون؛ پێویست بوو لەو 
فاسلەیەدا ئەو مەشخەڵە ڕابگیرێ، نەکووژێتەوە و تەحویلی نەسڵی 

جەوانتر بدرێتەوە.
ئەمن پێم وایە گەورەترین شانازی ئی ئەو کەسانەیە کە وەختی 
خۆی لە سەر سێدارەی پێشەوا قازییەوە مەشخەڵەکەیان وەرگرت 
و  دانیشتووین  لێرە  ئێمە  ئێستا  کە  ڕۆژەی  ئەو  گەیاندوویانەتە  و 
مەشخەڵەکەیان داوەتە دەستی نەسڵی جەوان کە تازە پێم وانییە هیچ 
ئەو  شانازی  گەورەترین  ئەوە  دەرهێنێ،  دەستی  لە  بتوانێ  هێزێک 
نەسڵەیە و حەقی هەیە لە تاریخی حیزبی دێموکراتی کوردستاندا، لە 

مێژووی میللەتەکەماندا شانازیی پێ بکات.
 لە خەباتی دوور و درێژ بۆ ئازادیی گەلان موهیم نییە کەسێک، 
تەنانەت نەسڵێک لەو خەباتەدا حەتمەن سەرکەوێ. زۆر میللەت هەیە 
لەبەر  ئازادی دەست کەوتوە،  بە دەیان نەسڵ خەباتی کردوە هەتا 
ئەوە موهیم ئەوە نییە کە ئەو نەسڵە کە مەشخەڵەکەی وەرگرت و 
تەحویلی نەسڵی جەوانی دا لەو خەباتەدا سەرکەوێ. مۆهیم ئەوەیە 
ئەو  بێگومان  کە  دیکە  نەسڵێکی  دەستی  ــە  دراوەت مەشخەڵەکە  کە 
ئازادی  مەشخەڵە هەتا سەرکەوتنی گەلەکەمان هەتا وەدەستهێنانی 
بۆ گەلی کورد هەر ناکووژێتەوە. بەڵام هەروەک گوتم لە ڕۆژی ١٠ی 
خاکەلێوە، وەختێک پێشەوا وەک سیمبولی کۆماری کوردستان چووە 

سەر سێدارە پەیامێکیشی بەجێ‌هێشت، ئەو پەيامە چییە؟
 ئەو پەیامە ئەوەیە کە ئەوانەی شۆڕشگێڕی ڕاستەقینەن، تەنانەت 
ئەگەر دەیان جار مردنیشیان لە پێش بێت هەتا سەرکەوتن دەست 
ئەو  بــوو.  نموونە  ئەمە  بۆ  خۆی  بۆ  پێشەوا  هەڵناگرن.  خەبات  لە 
بەختیاری و  بۆ  ئێمە  تێکۆشانی  ئەوەیە کە هەموو هەوڵ و  پەیامە 
لەنێو  حیزبەکەمان  ئەوکاتە  تا  گەلەکەمانە.  خۆشیی  و  سەربەرزی 
گەلی کورددا نفووزی هەیە، تا ئەووەختە کە گەلی کورد پشتیوانیەتی 
ئەو  ســەردەکــەوێ.  حەتمەن  و  دەمێنێتەوە  هەر  دێموکرات  حیزبی 
پەیامە ئەوەیە کە لە ڕێگای ئازادیدا میللەتێکی زیندوو دەبێ فیداکاری 
بکا. ئێمە زۆر لە باشترین و فیداکارترین ئەندامانی حیزب و تەنانەت 
شەهید  و  کــردوە  قوربانی  ڕێگایەدا  لەو  حیزبیمان  غیرە  ئەفرادی 
دەبێ.  درێژتر  ڕۆژ  بە  ڕۆژ  کوردستان  شەهیدانی  کاروانی  بوون. 
بەڵام میللەتێک بیهەوێ زیندوو بمێنێتەوە، میللەتێک بیهەوێ نیشان 
میللەتانی زیندوودا جێگای هەیە دەبێ  لەنێو  بدا کە سەربەخۆیە و 
نرخی ئازادیی خۆی بدا، ئازادییش لە تاریخدا نیشان دراوە کە نرخی 

گرانە و بێ نرخیش وەرناگیرێت.
دێموکراسی  و  ئــازادی  بۆ  ئێمە  کە  ئەوەیە  پەیامە  ئەو  هەروەها 
تێدەکۆشین و کەسێک ناتوانێ بۆ ئازادی لە دواڕۆژدا تێ بکۆشێ و 
ئێستا خۆی ئیحترام و ڕێز بۆ دێموکراسی دانەنێت. ئەو کەسەی کە 
دەبێ  دەوێ،  دێموکراسیی خۆش  قووڵی  بە  و  دێموکراتە  بەڕاستی 
هەر لە ئێستاوە چ لەنێو حیزبەکەماندا و چ لە دەرەوەی حیزبەکەماندا 
دێموکرات  دابنێ.  ئیحترام  دیکە  خەڵکی  جیاوازی  باوەڕی  بیرو  بۆ 
ئەو کەسە نییە کە ئیحترام تەنیا بۆ بیروباوەڕی ئەو کەسانە دابنێ 
چەک  بۆ  دەستی  یەکێک  ئەوکاتە  هەتا  دێموکراتن.  لایەنگری  کە 
و  دەکەین  باوەڕەکەی  بیرو  تەحەموولی  ئێمە  ئێمە،  دژی  نەبردوە 
ئەوە یەکێک لەو پەیامانەیە کە پێشەوای مەزن بۆی بەجێ هێشتووین 
کە دەبێ دێموکرات بین و تا سەریش دێموکرات بین. ئەوە پەیامی 
٢ی ڕێبەندانە. ڕەنگە لە ژیانی یەک نەفەردا ٤١ ساڵ زۆر بێت، بەڵام 
لە ژیانی میللەتێکدا لە مێژوودا ٤١ ساڵ کەمە ماوەیەکی زۆر نییە. 
بەڵام  هێناوە،  بەدەست  سەرکەوتنمان  زۆر  ساڵەدا   ٤١ لەو  ئێمە 
سەرکەوتنی هەرە گەورەی ئێمە پێکهێنانی ڕێکخراوێکی شۆڕشگێڕ 
و ئازادیخواز و دێموکرات و ئینسانی وەک حیزبی دێموکراتە کە پێی 

وایە لە دواڕۆژدا هیچ دوژمنێک تازە پێی ناوەستێ.
***

بۆنە نەورۆزییەکانی ئەمساڵ سەلماندی نە دەنگی کورد کپ 
دەکرێ و نە کوردستان بە هیچ داگیرکەرێک کۆنترۆڵ دەکرێ

د. عەبدوڵڕەحمان قاسملوو:

کوردستان ئامادەیە
تــــــــــابــــــــــلــــــــــۆی 
ساڵی  نوێبوونەوەی 
ــوێ لــە کــوردســتــان  ن
ــدا  ــوردانـ کـ ــێــو  ــەن ل و 
ــەوەی  ــووژانـ تــەنــیــا بـ
شادیی  و  ســروشــت 
ــی مـــــــژدەی  ــ ــن ــ ــات ــ ه
بـــەهـــاری ســروشــت 
بوو،  بەرخودانێک  نواندنی  بەڵکوو  نەبوو، 
کە هاواری ئازادیخوازی، بەردەوامیی ژن، 
ژیان، ئازادی بە هێمای جامانە و هەوریی 
خاکی‌پۆشانی لە خۆیدا بەرجەستە کردبوو.

ئەوەی لە ڕۆژانی ڕابردوو لە کوردستان 
ئەفسانە  لە  کە  بــوو  حەماسەیەک  دیترا 
ــوو، و جــارێــکــی دیــکــە ســەلــمــانــدی  ــ دەچـ
ئازایەتی و ئازادیخوازیی کوردان ئەفسانە 
کــورد  گــەلــی  تایبەتمەندیی  بەڵکو  نییە، 
فەلسەفەی  و  بــیــرکــردنــەوەی  شــێــوەی  و 
و  بــەرد  لــەســەر  ــەردەوام  ــ ب و  ژیانیەتی، 
بەرخودان  تابلۆی  وەک  نیشتمان  تەختی 

دەینەخشێنێ.
گەلێک  گەلە  ئــەو  بــەرخــودانــی  تابلۆی 
بەڵام  هەڵگرتبوو،  خۆیدا  لە  تایبەتمەندی 
نیشان  تایبەتمەندییە  ئەو  دیارترین  ئەگەر 
یەکگرتوویی  بە  ئاماژە  دەتوانین  بدەین 
ــەورۆزدا  ن بەڕێوەبردنی  لە  هاوبەشی  و 
بکەین، بە جورێک لە خوارووی باشوری 
ــاکــوری  ــگــرە تــا دەگـــاتـــە ب ــەڵات ب ــ ــ ڕۆژه
بەڕێوە  یەکدەنگ  و  یەکڕەنگ  ڕۆژهــەڵات 
چوو، و ئەوەش سەلماندی کە ڕۆژهەڵات 
پێناو  لە  نێوخۆیدا  لە  سنوورێکی  هەموو 
ــەوە و  ــوەتـ ــڕیـ ــر سـ ــادتـ ــووی زیـ ــرت ــگ ــەک ی
یەک  یەکپارچە  کوردستان  سەرتاسەری 

هاوارە، ئەویش هاواری ئازادی.
ئەو یەکپارچەییە تەنیا لە کوردستان نا 
بێ  لێ  کــوردی  شوێنێک  هــەر  لە  بەڵکوو 
خۆی نواند و نیشانی دا کوردانی تاران یا 
خوراسان، باشوور یا دیاسپۆرا بە گشتی 
ئیلهام لە ڕۆژهەڵات وەردەگرێ و بە ڕەنگ 
و دەنگی ڕۆژهەڵات هاوکات و هاوشێوە 

ئەلبورز ڕوویین‌تەن

دەردەکەوێ و ئەو ڕاستییە دەسەلمێنێ کە 
کورد  یەکگرتوویی  و  یەکپارچەیی  ئیتر  
لە  بەڵام  هەڵقوڵاوە  کوردستان  لە  ئەگەر 
ــزری هــەر کــوردێــک لــە هــەر شوێنێکی  ه
بەڵگەیە  ئــەوەش  چەسپاوە،  بێ  جیهاندا 
کە بەو پێکەوە بوونەوە هێزمان زیادتر و 

زیادتر دەبێ.
ــدی تــابــلــۆی  ــمــەن ــەت ــب ــای گــریــنــگــتــریــن ت
ــەورۆزی کـــوردان لە  ــ بــەرخــودان واتـــە ن
پڕ واتای  پەیامی  ڕۆژهــەڵات بەشداری و 
بنەماڵەی سەربەرزی شەهیدان لە نەورۆز 
و لە دەی خاکەلێوە ڕۆژی شەهیدان بوو 
کە ببووە قەڵای باوەڕ و ئیرادە و قەڵغانی 
ــە پــەیــامــی بـــەردەوامـــی  ــێــک ک ــەرخــودان ب
بــوو هەتا هـــاوار بکات کە  پــێ  شــۆڕشــی 
شەهیدان  ڕێبازی  ناوەستێ،  بــەرخــودان 
نەیێ  بەدی  شەهید  ئامانجی  تا  بەردەامە، 

کورد و کوردستان لە خەبات ناوەستێ.
ئەو بەرخودانەی بنەماڵەی شەهیدان لە 
ژێر حوکمی قاتڵان و تیرورستان مومکین 
ئەو  بەهێزی  وا  ئیرادەیەکی  ئەگەر  نییە 
کە  ئیرادەیەشە  ئەو  هەر  نەبێت،  بنەماڵانە 
لە ١٠ی خاکەلێوە ئەو ڕاستییەی سەلماند 
کە پەیامی پێشەوای نەمر کە خۆی کردە 
گیانفیدای خاک و نەتەوەکەی ئیتر ئەمڕۆ 
ــوە بــە کــولــتــوور و بەشێک لــە ژیــان و  ب

بەرخودانی گەلی کورد.
تابلۆی بەرخودانی نەورۆز لە ڕۆژهەڵات 
ڕاگەیاند، چونکە  پەیامی شکستی ڕێژیمی 
تاران خۆی  دا خاوەن دەسەڵاتی  نیشانی 
و  ئەشکەنجە  و  زیــنــدان  و  ســەرکــوت  بە 
بەڵام  دەبینی،  بەهێز  مووشەک  تەنانەت 
ناتوانێ پێشی بە بەڕێوچوونی بە شکۆی 
تابلۆی نەورۆزی بەرخودان بگرێ، ئەوەش 
و  خـــواردوە  شکستی  ڕێژیم  کە  بەڵگەیە 
هەر ئەو شکستانەشە شکستی کۆتایی ئەو 

بەدوا دێنێ.
ــەو  ــی نــــــەورۆز ئ ــودانـ ــەرخـ ــۆی بـ ــل ــاب ت
هەموو  هێرشە  کە  سەلماند  ڕاستییەشی 
جورە بۆ سەر تێکۆشەرانی گەل و نیشتمان 

حیزبی  بەتایبەتی  و  سیاسییەکان  لایــەنــە  و  حیزب  و 
پێشەوای نەمر، حیزبی دێموکرات، لە ئیلام و کرماشان و 
سنە و ورمێ و هەموو کوردستان بێ وەڵام نامێنێتەوە، 
بەڵکو ئەوانە هێزی گەلن و گەل خاوەندارییان دەکات و 
گەلیش دەبێتە قەڵغانی هێرشەکانی ڕێژیم و لە کۆتاییشدا 

سەری ڕم دەبن بۆ نەهێشتنی تەختی زۆرداری.
ئەو تابلۆیە پڕ لە واتایەی بەرخودانی نەورۆز بۆ خۆمان 
و شۆڕش بۆ ئازادیخوازانیش پەیامێکی زۆر بەهێزی پێ 
هەمیشە  لە  و  ئامادەیە  کوردستان  دەیــگــووت  کە  بــوو، 
بۆ  سەنتێزی  زۆر  پەیامە  ئەو  سەرکەوتن،  بۆ  بەهیواتر 
چوارچێوەی  دەتــوانــێ  کە  تێدایە،  تێکۆشان  و  خەبات 
بە  دیکتاتوری   کە  بکات،  دیار  سەرکەوتنی  شۆڕشێک 
هەموو ڕەنگ و شێوە لە هەر شوێنێک بێ ئەگەر بەدژی 
لە  ئەوا  بێ  کوردستان  نیشتمانەکەی  و  کورد  نەتەوەی 
ڕیشە دەردێنێ. ئەوە پەیامی هاوارێک بوو لە شاخەکان، 
گوتی  و  نــەورۆز  ئاگری  و ڕوونــی مەشخەڵی  بەگەرمی 

کوردستان ئامادەیە.

ناوەندی تەشکیلاتی حیزبی دێموکرات:

خەڵکی تێکۆشەر و خەباتگێڕی کوردستان!
دەستپێکی ساڵی نوێ و نەورۆزی ئەمساڵ بەو حەماسەت و 
یەکگرتوویی و ئەو دیمەنە ڕەنگاوڕەنگ و پڕمانایە کە هەموو 
و  پــڕدەســکــەوت  ساڵێکی  ــژدەی  م لەخۆگرتبوو،  کوردستانی 

هیوابەخشی بەهەموو لایەکمان دا.
ئەوەی ئەمساڵ ئێوەی تێکۆشەر لە گوند بە گوند و شار بە 
شاری کوردستان، هەر لە خوارووترین شوێنی ئیلامی دێرینەوە 
بگرە تا سەرووترین شار و گوندی ورمێی هەمیشە کوردستان 
لە ڕێوڕەسمە نەورۆزییەکاندا پیشانی دنیاتان دا، جارێکی دیکە 
و  ژیان  بۆ  پڕ وزەتان  لە شادی، جوانی و  لێوڕێژ  سیمایەکی 

پێکەوەژیانی ئاشتیانە خستەڕوو. 
ئیسلامیی  کۆماری  کە  بوو  کاتێکدا  لە  ئەمساڵ  نــەورۆزی 
ئێران لە دوای شۆڕشی ژینا بەتەمابوو وا بنوێنێ توانیویەتی 
بدا،  پیشان  ئاسایی  بارودۆخەکە  و  بکا  کۆنترۆڵ  کوردستان 
بەڵام ئێوەی تێکۆشەر و بەهەڵوێست ئەو ڕیسەتان لە کۆماری 
ئیسلامی کردەوە خوری و بەکردوە هاوارتان کرد، نە دەنگی 
کورد کپ دەکرێ و نە کوردستان بە هیچ داگیرکەرێک کۆنترۆڵ 
لە  ئــەوەی  بە هەموو لایەکتان گوت  بە ڕوونــی  ئێوە  دەکــرێ. 
کوردستان لەم ڕێوڕەسمە نەورۆزییانەدا ڕوو دەدا هەر درێژەی 
سەرکەوتنی  تا  کوردستان  بزووتنەوەی  و  ژینایە  شۆڕشی 

یەکجاری لە پێ ناوەستێ.
بە  کــوردســتــان  دێــمــوکــراتــی  حیزبی  تەشکیلاتی  ــدی  ــاوەن ن
پێشکەشی  خــۆی  بێ‌پایانی  سپاسی  دەزانـــێ  خــۆی  ئــەرکــی 
ئێوەی خۆشەویست بکا بۆ ئەرک و زەحمەتی یەکەبەیەکەتان 
لە  گەلەمان  مێژووی  زێڕینانەی  ــەڕە  لاپ ئــەم  نەخشاندنی  لە 

نەورۆزی ئەمساڵدا.
و  دایک  و  بنەماڵە  لەخۆبوردوویی  و  گەورەیی  بەرانبەر  لە 
باوکی شەهیدان دەستی ڕێز بە سینگمانەوە دەنێین کە سەرەڕای 
دڵبریندارییان، بە ناردنی پەیامی نەورۆزی و بەئامادەبوونیان 
ئاوری  و  کرد  گەلەکەمانیان  پێشەنگایەتی  ڕێوڕەسمەکاندا  لە 

بەشدارییان  تەنانەت  و  کردەوە  کوردستان  گوندەکانی  و  شار  لە  نەورۆزییان 
لە شایی و گۆڤەندی خەڵکدا کرد. ئەوەی ئەم ئازیزە ڕووسوورانەی گەلەکەمان 
شەهیدمان  ڕێــبــەری  بەناوبانگەی  درووشــمــە  ئــەو  دووپــاتــکــردنــەوەی  کــردیــان 

قاسملووی مەزن بوو کە »باشترین پاداش بۆ شەهیدان درێژەدانی ڕێگایانە.«
و  ئەندام  ماندوویی‌نەناسیی   لە  پێزانین  وێڕای  هەروەها  تەشکیلات  ناوندی 
لە  کە  دەکات  پێشکێشێان  خۆی  گەرمی  سپاسی  دێموکرات  حیزبی  لایەنگرانی 

نەورۆزی ئەمساڵدا ئەرکی خۆیان بە باشترین شێوە بە جێ گەیاند.
بەگەرمی  هاوخەباتیتان  دەستی  یەکجاری،  ڕزگاریی  و  سەرکەوتن  بەهیوای 

دەگوشین. 
جارێکی دیکە نەورۆزتان پیرۆز.

حیزبی دێموکراتی کوردستانی ئێران
ناوەندی تەشکیلات


	kurdistan Outside 868
	kurdistan insaid 868
	kurdistan Outside 868

